Улсын Их Хурлын 2005 оны намрын ээлжит чуулганы 1 дүгээр сарын 27-ны өдөр /Пүрэв гариг/-ийн нэгдсэн хуралдаан 10 цаг 20 минутад Төрийн ордны чуулганы нэгдсэн хуралдааны танхимд эхлэв. 


Хуралдааныг Улсын Их Хурлын  дэд дарга Д.Лүндээжанцан нээж, гишүүдийн ирц болон хэлэлцэх асуудлыг танилцуулав. 


Өглөөний нэгдсэн хуралдаанд ирвэл зохих 74  гишүүнээс   46 гишүүн ирж, 62.1 хувийн ирцтэй байв.


Чөлөөтэй: Н.Батбаяр,  Су.Батболд, Сүх.Батболд, Г.Батхүү,  С.Ламбаа, Б.Мөнхтуяа,  Т.Очирхүү,  Ц.Сүхбаатар,  Ч.Улаан, У.Хүрэлсүх, А.Цанжид, Ц.Шаравдорж,  Н.Энхбаяр 


Өвчтэй:   Б.Бат-Эрдэнэ,  Ц.Дамиран, Д.Одхүү,  Л.Пүрэвдорж,  М.Сономпил 


Тасалсан: Р.Амаржаргал,  Р.Бадамдамдин,  Т.Бадамжунай,  Ц.Батаа, Х.Баттулга,  Б.Жаргалсайхан,  Ц.Цэнгэл, М.Энхсайхан,  О.Энхсайхан,  Б.Эрдэнэбат


Хэлэлцэх асуудал: 


Нэг. Төрийн өмчийг 2005-2008 онд  хувьчлах, өөрчлөн байгуулах үндсэн чиглэлийг батлах тухай УИХ-ын тогтоолын төсөл /Yргэлжлүүлэн хэлэлцэв./


Хэлэлцэж буй асуудалтай холбогдуулан ажлын хэсэгт: Төрийн өмчийн  хорооны дарга З.Энхболд,  Улсын Их Хурлын Тамгын газрын зөвлөх Г.Цэрэндулам, Төсвийн байнгын хорооны референт Д.Отгон нар байлцав.


Д.Лүндээжанцан: 
Байнгын хороодын саналаар Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай УИХ-ын тогтоолын төслийг хэлэлцэх нь зүйтэй гэсэн саналыг дэмжье.


Зөвшөөрсөн

26


Татгалзсан

14


Бүгд 


40


65.0 хувийн саналаар дэмжигдлээ.


Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай УИХ-ын тогтоолын төслийг  анхны хэлэлцүүлэгт бэлтгүүлэхээр холбогдох Байнгын хороодод шилжүүллээ.


Уг асуудлыг 10 цаг 30 минутад хэлэлцэж дуусав.


Хоёр. Улс төрийн намын  тухай хуулийн төсөл /Анхны хэлэлцүүлэг/


Хэлэлцэж буй асуудалтай холбогдуулан  ажлын хэсэгт:  Улсын Их Хурлын Тамгын газрын зөвлөх Д.Насанжаргал, Төрийн байгуулалтын байнгын хорооны референт Г.Чагнаадорж нар байлцав.


Уг асуудлын талаар Төрийн байгуулалтын байнгын хорооны дүгнэлтийг Улсын Их Хурлын гишүүн Г.Адъяа танилцуулав.

Байнгын хорооны дүгнэлттэй холбогдуулан Улсын Их Хурлын гишүүдээс асуулт гарсангүй.

Байнгын хорооноос гаргасан зарчмын зөрүүтэй саналын томъёоллоор санал хураалт явуулав.

Д.Лүндээжанцан: Улсын Их Хурлын гишүүн С.Оюуны гаргасан, «Нам үүсгэн байгуулагдаж Улсын дээд шүүхэд бүртгүүлснээсээ хойш 18 сарын дараа Улсын Их Хурлын болон Аймаг, нийслэл, сум, дүүргийн иргэдийн Төлөөлөгчдийн Хурлын сонгуульд оролцож болно. Энэ заалт өөрчлөн байгуулагдаж шинээр бүртгүүлсэн намуудад хамаарахгүй.» гэсэн төслийн 18.6 дахь заалтыг хасах гэсэн Төрийн байгуулалтын байнгын хороо дэмжээгүй саналыг дэмжихгүй.

Уг саналын талаар Улсын Их Хурлын гишүүн С.Оюун, Д.Дэмбэрэл, Л.Гүндалай нар санал хэлэв. 

Улсын Их Хурлын гишүүн С.Оюуны гаргасан саналыг дэмжих боломжгүй гэсэн саналаар санал хураалт явуулъя.


Зөвшөөрсөн

29


Татгалзсан

10


Бүгд 


39




74.4 хувийн саналаар төслийн заалт хэвээр үлдэв.


Д.Лүндээжанцан: Улсын Их Хурлын гишүүн  С.Оюуны гаргасан, Хэрэв төслийн 18.6 дахь хэсгийн заалт хасагдахгүй төсөлд байхаар бол «18 сарын дараа» гэснийг «6 сарын дараа» гэж өөрчлөх гэсэн Төрийн байгуулалтын байнгын хороо дэмжээгүй саналыг дэмжье.

Д.Лүндээжанцан : УИХ-ын гишүүн С.Оюуны гаргасан саналыг дэмжихгүй.


Зөвшөөрсөн

26


Татгалзсан

13


Бүгд 


39




66.7 хувийн саналаар төслийн санал хэвээр үлдэв.

Д.Лүндээжанцан: Улсын Их Хурлын гишүүн С.Ламбаагийн гаргасан, Төслийн 9.3.1-ийн «801-ээс» гэснийг «4001-ээс» гэж өөрчлөх гэсэн Төрийн байгуулалтын байнгын хороо дэмжээгүй. УИХ-ын гишүүн С.Ламбаагийн гаргасан саналыг дэмжих боломжгүй гэсэн томъёоллоор санал хураалт явуулъя.

Уг саналын талаар Улсын Их Хурлын гишүүн Ц.Нямдорж, Л.Гүндалай, Д.Дэмбэрэл нар санал хэлэв. 

Зөвшөөрсөн

21


Татгалзсан

19


Бүгд 


40




52.5 хувийн саналаар төслийн санал хэвээр үлдэв.

Д.Лүндээжанцан: Улсын Их Хурлын гишүүн Н.Баяртсайхан, Ц.Нямдорж нарын гаргасан, Төслийн 9.3.1-ийн «801-ээс гэснийг «8001-ээс» гэж өөрчлөх гэсэн Төрийн байгуулалтын байнгын хороо дэмжээгүй. 

Улсын Их Хурлын гишүүн Н.Баяртсайхан, Ц.Нямдорж нарын гаргасан саналыг дэмжих боломжгүй.

Зөвшөөрсөн

23


Татгалзсан

17


Бүгд 


40




57.5 хувийн саналаар төслийн санал хэвээр үлдэв.

Д.Лүндээжанцан: Улсын Их Хурлын гишүүн С.Оюуны гаргасан, Төслийн 11.2.8-ын «эмэгтэйчүүдийн төлөөллийн байдал» гэснийг «хүйсийн тэгш байдлыг хангасан зарчим» гэж өөрчлөх гэсэн Төрийн байгуулалтын байнгын хороо дэмжсэн саналыг дэмжье.

Зөвшөөрсөн

27


Татгалзсан

14


Бүгд 


41




65.9 хувийн саналаар дэмжигдлээ.

Д.Лүндээжанцан: Улсын Их Хурлын гишүүн Э.Бат-Yүлийн гаргасан, Төслийн  13.2-т «Сонгуулийг нууц санал хураалтаар явуулна» гэсэн заалт нэмэх гэсэн Төрийн байгуулалтын байнгын хороо дэмжсэн   саналыг дэмжье.

Зөвшөөрсөн

36


Татгалзсан

4


Бүгд 


40




90.0 хувийн саналаар дэмжигдлээ.

Д.Лүндээжанцан: Улсын Их Хурлын гишүүн Э.Бат-Yүлийн гаргасан, Төслийн  13.7-ийн «намын Их Хурлаас сонгож байгуулсан намын төв байгууллага» шийдвэрлэхээр заасан хэсгийг хасаад  «Сонгуулийг нууц санал хураалтаар явуулна» гэсэн заалт нэмэх гэсэн Төрийн байгуулалтын байнгын хороо дэмжээгүй саналыг дэмжих боломжгүй гэсэн саналын томъёоллоор санал хураалт явуулъя.

Уг саналын талаар Улсын Их Хурлын гишүүн Э.Бат-Yүл, Р.Гончигдорж, Л.Гүндалай, Д.Дондог  нар санал хэлэв. 

Зөвшөөрсөн

25


Татгалзсан

14


Бүгд 


39




64.1 хувийн саналаар  төслийн санал хэвээр үлдлээ.

Д.Лүндээжанцан: УИХ-ын гишүүн Э.Бат-Yүлийн гаргасан «Сонгуулийг нууц санал хураалтаар явуулна» гэсэн  Төрийн байгуулалтын  байнгын хорооны дэмжсэн саналыг дэмжье.

Улсын Их Хурлын гишүүн Д.Дондог санал хэлэв. 

Зөвшөөрсөн

26

Татгалзсан 

12

Бүгд 


38


68.4 хувийн саналаар дэмжигдлээ.

Д.Лүндээжанцан: Улсын Их Хурлын гишүүн Э.Бат-Yүлийн гаргасан,  Төслийн 13 дугаар зүйлд «Намын орон нутгийн төлөөллийн байгууллагыг нууц санал хураалтаар сонгож байгуулна» гэсэн 13.8 дахь заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.

Зөвшөөрсөн

28

Татгалзсан 

10

Бүгд 


38


73.7 хувийн саналаар дэмжигдлээ.

Д.Лүндээжанцан: Улсын Их Хурлын гишүүн С.Отгонбаярын гаргасан, Төслийн «Намын хөрөнгө, орлого» гэсэн 16 дугаар зүйлд «өөрийн намын нэрээр олон нийтийн дунд сугалаа, лотерей зохион байгуулсны орлого;» гэсэн 16.2.8 дахь заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.

Уг саналын талаар Улсын Их Хурлын гишүүн Р.Гончигдорж, С.Отгонбаяр нар санал хэлэв. 

Зөвшөөрсөн

6

Татгалзсан 

32

Бүгд 


38

84.2 хувийн саналаар дэмжигдсэнгүй.

Д.Лүндээжанцан: Улсын Их Хурлын гишүүн С.Отгонбаярын гаргасан, Төслийн «Намын хөрөнгө, орлого» гэсэн 16 дугаар зүйлд «олон нийтийн арга хэмжээ зохион байгуулах үеэр сурталчилсан сурталчилгааны орлого;» гэсэн 16.2.9 дэх заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.

Улсын Их Хурлын гишүүн С.Оюун асуулт асууж,  Улсын Их Хурлын гишүүн Д.Дондог хариулав. 

Уг саналын талаар Улсын Их Хурлын гишүүн Т.Ганди, Д.Ганхуяг, Л.Гүндалай нар санал хэлэв. 

Зөвшөөрсөн

8

Татгалзсан 

31

Бүгд 


39

79.5 хувийн саналаар дэмжигдсэнгүй.

Д.Лүндээжанцан: Улсын Их Хурлын гишүүн Г.Адъяа, Л.Гансүх нарын гаргасан, Төслийн 19.1-ийн «сонгуулиар Улсын Их Хуралд суудал авсан намд 1 удаа  мөнгөн дэмжлэг үзүүлнэ.» гэснийг «сонгуульд оролцож  20-иос доошгүй хувийн санал авсан намуудад 1 удаа мөнгөн дэмжлэг үзүүлнэ.» гэж өөрчлөх гэсэн Төрийн байгуулалтын байнгын хорооны дэмжээгүй саналыг дэмжих боломжгүй гэсэн саналын томъёоллоор санал хураалт явуулъя.

Зөвшөөрсөн

21

Татгалзсан 

18

Бүгд 


39



53.8 хувийн саналаар төслийн саналаар үлдлээ.

Д.Лүндээжанцан: Улсын Их Хурлын гишүүн Г.Адъяа, Л.Гансүх нарын гаргасан, Төслийн 19.2-т «Энэхүү санхүүжилтийн 50 хувийг Улсын Их Хурлын гишүүдийн сонгуулийн тойрогт явуулах үйл ажиллагаанд зарцуулна.» гэсэн заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.

Уг саналын талаар Улсын Их Хурлын гишүүн С.Оюун, Р.Гончигдорж, Л.Гансүх нар санал  хэлэв. 

Зөвшөөрсөн

24

Татгалзсан 

14

Бүгд 


38


63.2 хувийн саналаар дэмжигдлээ.

Д.Лүндээжанцан: Улсын Их Хурлын гишүүн Ц.Нямдоржийн гаргасан, Төслийн 22.1-ийн «Улсын Их Хуралд суудал бүхий нам дараахь эрхтэй» гэснийг «Улсын Их Хурлын сонгуульд албан ёсоор  нэр дэвшүүлсэн нэр дэвшигчдээс сонгуульд ялалт байгуулж гишүүнээр сонгогдсон бол тухайн нам /эвсэл/-ыг Улсын Их Хуралд суудал бүхий нам гэж тооцох бөгөөд тэрээр дараахь эрхтэй:» гэж өөрчлөх гэсэн Төрийн байгуулалтын байнгын хорооны дэмжсэн саналыг дэмжье.

Уг саналын талаар Улсын Их Хурлын гишүүн Ц.Нямдорж, Д.Дэмбэрэл, Д.Дондог,  Э.Бат-Yүл,  Л.Гүндалай,  Р.Гончигдорж нар санал хэлэв. 

Зөвшөөрсөн

9

Татгалзсан 

30

Бүгд 


39

76.9 хувийн саналаар дэмжигдсэнгүй.

Д.Лүндээжанцан: Улсын Их Хурлын гишүүн Ц.Нямдоржийн гаргасан Төслийн 22 дугаар зүйлд «Улсын Их Хурлын гишүүн анх нэр дэвшүүлсэн намаас гарсан бөгөөд өөр гишүүн үлдээгүй бол тухайн нам Улсын Их Хуралд суудалтай намын эрх зүйн байдлаа алдана.» гэсэн 22.2 дахь заалт нэмэх гэсэн Төрийн байгуулалтын байнгын хороо дэмжсэн саналыг дэмжье.

Зөвшөөрсөн

12

Татгалзсан 

27

Бүгд 


39

69.2 хувийн саналаар дэмжигдсэнгүй.

Д.Лүндээжанцан: Улсын Их Хурлын гишүүн Ц.Нямдоржийн гаргасан Төслийн 22 дугаар зүйлд «Бие даан  Улсын Их Хуралд нэр дэвшин сонгогдсон, эсхүл Улсын Их Хуралд суудалтай намын харьяаллаас гарсан гишүүн шинээр нам байгуулсан бол түүнийг Улсын Их Хуралд суудалтай намд тооцохгүй.» гэсэн 22.3 дахь заалт нэмэх гэсэн Төрийн байгуулалтын байнгын хороо дэмжсэн саналыг дэмжье.

Зөвшөөрсөн

13

Татгалзсан 

28

Бүгд 


41

68.3 хувийн саналаар дэмжигдсэнгүй.

Д.Лүндээжанцан: Улсын Их Хурлын гишүүн Г.Адъяа, Л.Гансүх нарын гаргасан Төслийн «Улсын Их Хурлын гишүүн намыг төлөөлөх боломжгүй гэж үзвэл Улсын Их Хурлын гишүүнээс түүнийг эгүүлэн татах тухай саналаа тухайн нам Улсын Их Хурал дахь өөрийн намын бүлэг болон хууль санаачлах эрх бүхий этгээдээр уламжлан Улсын Их Хуралд тавих.» гэсэн 22.1.5 дахь заалтыг хасах гэсэн Төрийн байгуулалтын байнгын хороо дэмжсэн саналыг дэмжье.

Зөвшөөрсөн

31

Татгалзсан 

10

Бүгд 


41

75.6 хувийн саналаар дэмжигдлээ. 

Байнгын хорооноос гаргасан зарчмын зөрүүтэй саналуудаар санал хурааж дуусав.

Улс төрийн намын тухай хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Уг асуудлыг 12 цаг 20 минутад хэлэлцэж дуусав.

Гурав. Олон нийтийн радио, телевизийн тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан ажлын хэсэгт:  Радио, телевизийн Хэрэг эрхлэх газрын дарга Б.Ганболд, Монголын үндэсний телевизийн захирал Ч.Куланда,  Хууль зүй, дотоод хэргийн яамны Хууль зүйн бодлогын газрын орлогч дарга Д.Саранчимэг, Улсын Их Хурлын Тамгын газрын зөвлөх Д.Одсүрэн,  Төрийн байгуулалтын байнгын хорооны референт Г.Чагнаадорж нар байлцав. 

Уг асуудлын  талаар Мэдээлэл, харилцаа холбоо, технологийн хөгжлийн болон Төрийн байгуулалтын байнгын хорооны хамтарсан дүгнэлтийг Улсын Их Хурлын  гишүүн Ч.Раднаа танилцуулав.

Байнгын хорооны дүгнэлттэй холбогдуулан Улсын Их Хурлын гишүүдээс асуулт гараагүй тул Байнгын хорооноос гаргасан зарчмын зөрүүтэй саналаар санал хураалт  явуулав.


Д.Лүндээжанцан: Улсын Их Хурлын гишүүн Э.Бат-Yүлийн гаргасан, Төсөлд дараахь агуулга бүхий 3.3 заалт  нэмэх /төслийн 3.3 заалт 3.4 болно/:


«Олон нийтийн радио, телевиз нь гадаадын сонсогч, үзэгчдэд зориулсан  өргөн нэвтрүүлгийн үйлчилгээ эрхэлж, Монгол Улсын гадаад, дотоодын бодлогын талаар мэдээлэх, Монгол орныг дэлхий дахинд сурталчлах, таниулах чиглэлийн  хөтөлбөр нэвтрүүлэг бэлтгэж түгээнэ» гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналын дэмжье. 


Зөвшөөрсөн 
29


Татгалзсан 

9


Бүгд 


38


76.3 хувийн саналаар дэмжигдлээ.


Д.Лүндээжанцан: Улсын Их Хурлын гишүүн Э.Бат-Yүлийн гаргасан, Төсөлд дараахь агуулга бүхий 5.2 заалт нэмэх:


«Олон нийтийн радио, телевиз нь Парламентын хэлэлцүүлэг, мэтгэлцээнийг дамжуулах эрхтэй» гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналын дэмжье. 


Уг саналын талаар Улсын Их Хурлын гишүүн Л.Одончимэд асуулт асууж,  Улсын Их Хурлын гишүүн Э.Бат-Yүл хариулав. 


Улсын Их Хурлын гишүүн  Т.Ганди, Э.Бат-Yүл нар санал хэлэв. 


Зөвшөөрсөн 
18


Татгалзсан 

21


Бүгд 


39

53.8 хувийн саналаар дэмжигдсэнгүй.


Д.Лүндээжанцан: Улсын Их Хурлын гишүүн Э.Бат-Yүлийн гаргасан, Төсөлд дараахь агуулга бүхий 5.3 заалт нэмэх:


«Олон нийтийн радио, телевиз нь онц байдал зарлагдсанаас бусад үед  Монгол Улсын Ерөнхийлөгч, УИХ-ын дарга, Ерөнхий сайдаас ард түмэнд хандаж хэлэх үгийг дамжуулах эрхтэй»  гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналын дэмжье. 


Уг саналын талаар  Улсын Их Хурлын гишүүн Э.Бат-Yүл санал хэлэв. 


Зөвшөөрсөн 
22


Татгалзсан 

17


Бүгд 


39


56.4 хувийн саналаар дэмжигдлээ.

Д.Лүндээжанцан: Улсын Их Хурлын гишүүн Л.Гүндалайн гаргасан,  Төслийн 6.2-оос «хөнгөлөлттэй нөхцөлөөр» гэснийг хасах гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжээгүй санал. Байнгын хороод дэмжээгүй учраас дэмжих боломжгүй гэсэн томъёоллоор  санал хураалт явуулъя.


Уг саналын талаар Улсын Их Хурлын гишүүн Л.Гүндалай санал хэлэв.


Зөвшөөрсөн 
27


Татгалзсан 

13


Бүгд 


40

67.5 хувийн саналаар дэмжигдсэнгүй.


Д.Лүндээжанцан: Улсын Их Хурлын гишүүн Л.Гүндалайн гаргасан, Төсөлд дараахь агуулга бүхий 8.2.8 заалт нэмэх:


«Сонсгол муутай, дүлий хүмүүст зориулсан орчуулгыг мэдээ дамжуулах үеэр өдөрт доод тал нь нэг удаа хийх» гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжээгүй  учраас уг саналыг дэмжих боломжгүй гэсэн томъёоллоор санал хураалт явуулъя.


Уг саналын талаар Улсын Их Хурлын гишүүн Л.Гүндалай, Т.Ганди нар санал хэлэв. 

 
Зөвшөөрсөн 
21


Татгалзсан 

17


Бүгд 


38

55.3 хувийн саналаар дэмжигдсэнгүй.


Д.Лүндээжанцан: Улсын Их Хурлын гишүүн Э.Бат-Yүлийн гаргасан, Төслийн 9.3-ын «зохих түвшинд» гэснийг «тухайн нийтлэл, нэвтрүүлгийг бэлтгэсэн редакци, сэтгүүлч» гэж өөрчлөх, «Сэтгүүлчийн тайлбар нь мэдээ, мэдээллээс тодорхой ялгагдахуйц байна» гэж нэмэх гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо  дэмжсэн саналыг дэмжье.

Зөвшөөрсөн 
23


Татгалзсан 

16


Бүгд 


39

59.0 хувийн саналаар дэмжигдлээ.


Д.Лүндээжанцан: Улсын Их Хурлын гишүүн Л.Гүндалайн гаргасан, Төсөлд дараахь агуулга бүхий 9.6 заалт нэмэх:

«Улс төрчид, өндөр албан тушаалтан эфирт гарч баталгаа нотолгоогүй бусдын нэр хүнд, хувийн амьдрал, хувь хүний нууцыг задалсан мэдээлэл олон түмэнд хүргэхийг хориглоно» гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжээгүй. Уг саналыг дэмжих боломжгүй гэсэн томъёоллоор санал хураалт явуулъя.


Уг саналын талаар Улсын Их Хурлын гишүүн Л.Гүндалай, Р.Гончигдорж, Т.Ганди, Э.Бат-Yүл нар санал хэлэв. 

Зөвшөөрсөн 
33


Татгалзсан 

5


Бүгд 


38

86.8 хувийн саналаар дэмжигдсэнгүй.

Д.Лүндээжанцан: Улсын Их Хурлын гишүүн Э.Бат-Yүлийн гаргасан, Төслийн 12.1-т «Залруулгыг гомдол гаргагчийн хүссэн хэлбэрээр хийнэ. Хэрэв гомдол гаргагч шаардсан бол залруулгыг тухайн нэвтрүүлгийн дараагийн дугаараар, эсвэл адил ангиллын нэвтрүүлгээр түргэн хугацаанд үнэ төлбөргүй олон нийтэд хүргэнэ» гэж нэмэх гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналыг дэмжье.


Уг саналын талаар Улсын Их Хурлын гишүүн Л.Одончимэд асуулт асууж, Улсын Их Хурлын гишүүн Э.Бат-Yүл хариулав.


Улсын Их Хурлын гишүүн Т.Ганди, Д.Идэвхтэн, Н.Энхболд, Л.Гүндалай нар санал хэлэв. 


Д.Лүндээжанцан: Эхний өгүүлбэрийг хасаад хэрэв гомдол гаргагч шаардсан бол залруулгыг тухайн нэвтрүүлгийн дараагийн дугаараар, эсхүл адил ангиллын нэвтрүүлгээр  адил хугацаанд, аль болох түргэн,үнэ төлбөргүй олон нийтэд хүрнэ гэсэн ерөнхий найруулгаар нь дэмжье гэсэн саналын томъёоллоор санал хураалт явуулъя.


Зөвшөөрсөн 
23


Татгалзсан 

16


Бүгд 


39

59.0 хувийн саналаар дэмжигдлээ.


Хуралдаан 13.10-15.50 цагт завсарлав.


Оройн нэгдсэн хуралдаанд ирвэл зохих 74  гишүүнээс   47 гишүүн ирж, 63.5 хувийн ирцтэй байв.


Чөлөөтэй: Н.Батбаяр, Су.Батболд, Н.Баяртсайхан, С.Ламбаа, Б.Мөнхтуяа,  Ц.Сүхбаатар,  Ч.Улаан, А.Цанжид, Ц.Шаравдорж,  Н.Энхбаяр 


Өвчтэй: Б.Бат-Эрдэнэ,  Ц.Дамиран, Д.Одхүү,  Л.Пүрэвдорж,  М.Сономпил 


Тасалсан: Р.Бадамдамдин,  Т.Бадамжунай, А.Бакей,  Ц.Батаа, Д.Бат-Эрдэнэ, Ж.Наранцацралт,Ч.Содномцэрэн, Р.Раш, Ц.Цэнгэл, М.Энхсайхан,  О.Энхсайхан,  Б.Эрдэнэбат

Олон нийтийн радио, телевизийн тухай хуулийн зарчмын зөрүүтэй саналаар санал хураалтыг үргэлжлүүлэн явуулав. 


Д.Лүндээжанцан: Улсын Их Хурлын гишүүн Л.Гансүх, Р.Раш нарын гаргасан, Төслийн 13.2-ын «арилжааны болон» гэснийг хасах гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналыг дэмжье.


Уг саналын талаар Улсын Их Хурлын гишүүн Л.Одончимэд, Р.Амаржаргал, Л.Гансүх нар санал хэлэв. 



Зөвшөөрсөн 
22


Татгалзсан 

19


Бүгд 


41


53.7 хувийн саналаар дэмжигдлээ.

Д.Лүндээжанцан: Улсын Их Хурлын гишүүн Л.Гүндалайн гаргасан, Төслийн 21.5.3-ыг  хасч,  21.6-д «9 хүнийг» гэснийг «11 хүнийг» гэж өөрчлөх гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжээгүй саналыг дэмжих боломжгүй гэсэн  томъёоллоор санал хураалт явуулъя.


Зөвшөөрсөн 
34


Татгалзсан 

9


Бүгд 


43

79.1 хувийн саналаар дэмжигдсэнгүй.

Д.Лүндээжанцан:  Улсын Их Хурлын гишүүн Ч.Раднаагийн гаргасан, Төслийн 24.1-т «Ерөнхий захирлыг нэр дэвшүүлж, томилох журмыг батлах» гэж нэмэх гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналыг дэмжье.


Зөвшөөрсөн 
38


Татгалзсан 

4


Бүгд 


42


90.5 хувийн саналаар дэмжигдлээ.

Д.Лүндээжанцан:  Улсын Их Хурлын гишүүн Ч.Раднаагийн гаргасан, Төслийн 24.2-т «Нарийн бичгийн дарга нь орон тооны байна» гэж нэмэх гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналыг дэмжье.


Зөвшөөрсөн 
37


Татгалзсан 

5


Бүгд 


42


88.1 хувийн саналаар дэмжигдлээ.

Д.Лүндээжанцан:  Улсын Их Хурлын гишүүн Э.Бат-Yүл, Д.Дэмбэрэл нарын  гаргасан, Төслийн 32.1-ийг «Орон нутагт олон нийтийн радио, телевиз байж болно» гэж өөрчлөх гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналыг дэмжье.


Зөвшөөрсөн 
36


Татгалзсан 

6


Бүгд 


42


85.7хувийн саналаар дэмжигдлээ.

Д.Лүндээжанцан:  Улсын Их Хурлын гишүүн Т.Бадамжунай,  Д.Ганхуяг, Л.Гүндалай, С.Ламбаа нарын гаргасан, Төслийн 32.3-ыг хасах гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжээгүй саналыг дэмжих боломжгүй гэсэн саналын томъёоллоор санал хураалт явуулъя.


Зөвшөөрсөн 
28


Татгалзсан 

14


Бүгд 


42

66.7 хувийн саналаар дэмжигдсэнгүй.


Төрийн өмчөөс олон нийтийн өмчид эд хөрөнгө шилжүүлэх тухай хуулийн төслийн  талаарх зарчмын зөрүүтэй саналыг хураалгав.

Д.Лүндээжанцан:  Улсын Их Хурлын гишүүн Д.Дэмбэрэл, Б.Эрдэнэсүрэн нарын  гаргасан, Төслийн 1 дүгээр зүйлийг дараахь байдлаар өөрчлөн найруулах:

«РТХЭГ-ын эзэмшилд байгаа дамжуулах, дахин дамжуулах техник,  станц болон архиваас бусад 2004 оны 9 дүгээр сарын 31-ний өдрийн байдлаар тодорхойлогдсон  . . .  тэрбум /үүнийг жич дахин нягталъя гэж байна./ төгрөгийн үнэ өртөг бүхий төрийн өмчийн үндсэн болон эргэлтийн хөрөнгийг шинээр байгуулагдах Олон нийтийн радио, телевизийн өмчлөлд шилжүүлсүгэй» гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналыг дэмжье.


Уг саналыг тоогүйгээр  ерөнхий зарчмыг дэмжье.


Зөвшөөрсөн 
38


Татгалзсан 

4


Бүгд 


42


90.5 хувийн саналаар дэмжигдлээ.

Д.Лүндээжанцан: Улсын Их Хурлын гишүүн Э.Бат-Yүлийн гаргасан, Төсөлд дараахь агуулга бүхий 2 дахь заалт нэмэх /2, З дугаар заалт 3, 4 дүгээр заалт болно/;

«Монгол Улсын хуулиар үйл ажиллагааны эрх зүйн үндэс нь тодорхойлогдсон төрийн бус байгууллагууд хоорондоо зөвшилцөх замаар Yндэсний зөвлөлийн 9 гишүүнийг сонгох талаар зөвлөмж гаргахыг Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороонд тус тус даалгасугай» гэсэн Төрийн байгуулалтын болон Мэдээлэл, харилцаа, холбоо, технологийн хөгжлийн байнгын хорооны дэмжсэн саналыг дэмжье.

Зөвшөөрсөн 
41

Татгалзсан

1

Бүгд 


42


97.6 хувийн саналаар дэмжигдлээ.

Д.Лүндээжанцан: Улсын Их Хурлын гишүүн Р.Амаржаргалын гаргасан, Төслийн З дахь хэсгийн «энэ хуульд заасан зарчмын дагуу» гэсний дараа «одоо байгаа өмч  хөрөнгийг шилжүүлэх замаар хувьчлахгүйгээр» гэж нэмэх гэсэн Төрийн байгуулалтын болон Мэдээлэл, харилцаа, холбоо, технологийн хөгжлийн байнгын хорооны дэмжсэн саналыг дэмжье.

Зөвшөөрсөн 
37

Татгалзсан

5

Бүгд 


42


88.1 хувийн саналаар дэмжигдлээ.

Д.Лүндээжанцан: Улсын Их Хурлын гишүүн Э.Бат-Yүл, Р.Амаржаргал нарын гаргасан, Төслийн хавсралтын нэгийн «Улсын Их Хурлын дарга» гэснийг «насаар хамгийн ахмад нь, хэрэв тухайн гишүүн Yндэсний зөвлөлийн даргад нэр дэвшсэн бол дараагийн хүн нь» гэж өөрчлөх гэсэн Төрийн байгуулалтын болон Мэдээлэл, харилцаа, холбоо, технологийн хөгжлийн байнгын хорооны дэмжсэн саналыг дэмжье.

Зөвшөөрсөн 
36

Татгалзсан

6

Бүгд 


42


85.7 хувийн саналаар дэмжигдлээ.

Байнгын хорооноос гаргасан зарчмын зөрүүтэй саналаар санал хурааж дуусав.

Д.Лүндээжанцан: Байнгын хорооноос гаргасан Олон нийтийн радио, телевизийн тухай хуулийг  анхны хэлэлцүүлгээр нь батлах горимын саналыг дэмжье.

Зөвшөөрсөн 
32

Татгалзсан 

11

Бүгд 


43


74.4 хувийн саналаар дэмжигдлээ.

Д.Лүндээжанцан: Олон нийтийн радио, телевизийн тухай хуулийг бүхэлд нь баталъя.

Зөвшөөрсөн 
40

Татгалзсан 

3

Бүгд 


43


93.0 хувийн саналаар батлагдлаа.

Төрийн өмчөөс олон нийтийн өмчид эд хөрөнгө шилжүүлэх тухай хуулийг хоёрдугаар хэлэлцүүлэгт  бэлтгүүлэхээр Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороодод шилжүүллээ. 

Д.Лүндээжанцан: Хууль батлагдсантай холбогдуулан авах арга хэмжээний тухай Улсын Их Хурлын тогтоолыг бүхэлд нь баталъя.

Зөвшөөрсөн 
37

Татгалзсан 

6

Бүгд 


43


86.0 хувийн саналаар батлагдлаа.

Д.Лүндээжанцан:  Энэ хуулийг 2005 оны  4 дүгээр сарын 1-ний өдрөөс эхлэн дагаж мөрдөнө гэсэн саналыг дэмжье.

Зөвшөөрсөн 
27

Татгалзсан 

12

Бүгд 


39


69.2 хувийн саналаар дэмжигдлээ.

Уг асуудлыг 16 цаг 33 минутад хэлэлцэж дуусав.

Улсын Их Хурлын дэд дарга Д.Лүндээжанцан, Улсын Их Хурал дахь нэр бүхий гишүүд УИХ дахь МАХН-ын бүлэгт нэгдэн орох хүсэлтийг  хүлээн авах тухай УИХ дахь МАХН-ын бүлгийн хуралдааны тогтоол гарсныг Улсын Их Хурлын гишүүдэд танилцуулж мэдээлэв.

Дөрөв. Нэмэгдсэн өртгийн албан татварын тухай болон Гаалийн тарифын тухай хуульд нэмэлт оруулах тухай хуулийн төсөл /Хэлэлцэх эсэх/

Хэлэлцэж буй асуудалтай холбогдуулан ажлын хэсэгт: Сангийн сайд Н.Алтанхуяг,  Байгаль орчны дэд сайд Д.Цогт-Очир, гаалийн ерөнхий газрын дэд дарга Б.Баттөмөр,  БОЯ-ны хэлтсийн дарга Х.Ыханбай,  БОЯ-ны мэргэжилтэн Б.Лувсандорж,  Сангийн яамны хэлтсийн дарга П.Ганчимэг,  ГЕГ-ын хэлтсийн дарга Д.Доёддорж,  Сангийн яамны мэргэжилтэн Ж.Ганбат, УИХ-ын Тамгын газрын зөвлөх С.Магнайсүрэн, Төсвийн байнгын хорооны референт Ё.Мөнхбаатар нар байлцав.

Төсөл санаачлагчийн илтгэлийг Сангийн сайд Н.Алтанхуяг танилцуулав.

Илтгэлтэй холбогдуулан Улсын Их Хурлын гишүүн  Ч.Авдай асуулт асууж, ажлын хэсгээс  Р.Цогт-Очир хариулав.

Хуулийн төслийн талаар Төсвийн байнгын хорооны дүгнэлтийг Улсын Их Хурлын гишүүн  Л.Одончимэд танилцуулав.

Байнгын хорооны дүгнэлттэй холбогдуулан асуух асуулттай Улсын Их Хурлын гишүүн байхгүй байв.

Д.Лүндээжанцан: Төсвийн байнгын хорооны саналаар Нэмэгдсэн өртгийн албан татварын тухай болон Гаалийн тарифын тухай хуульд  нэмэлт оруулах тухай хуулийн төслийг хэлэлцэх нь зүйтэй гэсэн саналыг дэмжье.

Зөвшөөрсөн 
33

Татгалзсан 

7

Бүгд 


40


82.5 хувийн саналаар дэмжигдлээ.

Д.Лүндээжанцан: Байнгын хорооноос гаргасан,  хуулийн төслийн талаар зарчмын зөрүүтэй санал гараагүй учраас төслийг анхны хэлэлцүүлгээр батлуулах горимын саналыг дэмжье. 

Зөвшөөрсөн 
37

Татгалзсан 

4

Бүгд 


41


90.2 хувийн саналаар дэмжигдлээ.

Д.Лүндээжанцан: Нэмэгдсэн өртгийн албан татварын тухай хуульд нэмэлт оруулах тухай хуулийг бүхэлд нь баталъя.

Зөвшөөрсөн 
33

Татгалзсан 

9

Бүгд 


42


78.6 хувийн саналаар батлагдлаа.

Д.Лүндээжанцан: Гаалийн тарифын тухай хуульд нэмэлт оруулах тухай хуулийг бүхэлд нь  баталъя.

Зөвшөөрсөн 
29

Татгалзсан 

13

Бүгд 


42


69.0 хувийн саналаар батлагдлаа.

Д.Лүндээжанцан: Хууль батлагдсантай холбогдуулан авах арга хэмжээний тухай Улсын Их Хурлын тогтоолыг бүхэлд нь баталъя.

Зөвшөөрсөн 
36

Татгалзсан 

5

Бүгд 


41


87.8 хувийн саналаар батлагдлаа.

Уг асуудлыг 16 цаг 55 минутад хэлэлцэж дуусав.

Тав. Засгийн газрын тухай хуульд нэмэлт, өөрчлөлт оруулах тухай хуулийн төсөл болон  түүнтэй холбогдуулан зарим хуулиудад нэмэлт, өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай  холбогдуулан ажлын хэсэгт: Байгаль орчны сайд У.Барсболд, БОЯ-ны Төрийн нарийн бичгийн дарга А.Адъяа,  Хууль зүй, дотоод хэргийн яамны Төрийн нарийн бичгийн дарга Б.Цэрэндорж, Шадар сайдын туслах Д.Цэвээнжав, Барилга, хот байгуулалтын яамны газрын дарга Д.Мөнхбаатар, Хууль зүй, дотоод хэргийн яамны Хууль зүйн бодлогын газрын орлогч дарга Д.Саранчимэг, Байгаль орчны яамны газрын дарга Б.Баясгалан, Зам, тэвэр, аялал жуулчлалын яамны хуулийн зөвлөх Д.Махвал, Засгийн газрын ХЭГ-ын Хуулийн хэлтсийн шинжээч Д.Түвшинтөр, УИХ-ын Тамгын газрын зөвлөх Т.Оюунчимэг,  Төрийн байгуулалтын байнгын хорооны референт Д.Чагнаадорж нар байлцав. 

Уг асуудлын талаарх Төрийн байгуулалтын байнгын хорооны дүгнэлтийг Улсын Их Хурлын гишүүн Я.Санжмятав танилцуулав.


Засгийн газрын тухай хуульд нэмэлт өөрчлөлт оруулах тухай хуулийн төслийн талаарх зарчмын зөрүүтэй саналаар санал хураалт явуулав.


Д.Лүндээжанцан: Улсын Их Хурлын гишүүн Э.Бат-Yүлийн гаргасан, Төслийн 1 дүгээр зүйлийн 4 дэх заалт буюу 24 дүгээр зүйлийн 5 дахь хэсгийн зарчмын өөр санал гэсний өмнө  Засгийн газрын гишүүний хувьд гэж нэмэх гэсэн Төрийн байгуулалтын байнгын хорооны дэмжсэн саналыг дэмжье.

Зөвшөөрсөн 
32

Татгалзсан 

7

Бүгд 


39


82.1 хувийн саналаар дэмжигдлээ.

Д.Лүндээжанцан:  Улсын Их Хурлын гишүүн Э.Бат-Yүлийн гаргасан, Төслийн З дугаар зүйлийн 5 дахь заалт буюу 21 дүгээр зүйлийн З дахь хэсгийн Ерөнхий сайдын бүрэн эрх гэсний дараа биеийн эрүүл мэндийн байдал, хүндэтгэн үзэх бусад шалтгаанаар албан тушаалын үүргээ гүйцэтгэх боломжгүй болсны улмаас чөлөөлөгдсөн, нас нөхцсөн үндэслэлээр гэж нэмэх гэсэн Төрийн байгуулалтын байнгын хорооны дэмжсэн саналыг дэмжье.

Зөвшөөрсөн 
29

Татгалзсан 

10

Бүгд 


39


74.4 хувийн саналаар дэмжигдлээ.

Аялал, жуулчлалын тухай хуульд нэмэлт өөрчлөлт оруулах тухай хуулийн төслийн талаар:

Д.Лүндээжанцан: Улсын Их Хурлын гишүүн Д.Дондогийн гаргасан, Төслийн З дугаар зүйлийн 17.1.2 гэснийг 17.1.1 гэж өөрчлөх гэсэн Төрийн байгуулалтын байнгын хорооны дэмжсэн саналыг дэмжье.

Зөвшөөрсөн 
27

Татгалзсан 

12

Бүгд 


39


69.2 хувийн саналаар дэмжигдлээ.

Газрын тухай хуульд нэмэлт, өөрчлөлт оруулах тухай хуулийн төсөл дээр зарчмын зөрүүтэй саналаар санал хураалт явуулав.

Д.Лүндээжанцан: Улсын Их Хурлын гишүүн Д.Дондогийн гаргасан, Төслийн 1 дүгээр зүйлийн 36.1 гэснийг хасах гэсэн Төрийн байгуулалтын байнгын хорооны дэмжсэн саналыг дэмжье.

Зөвшөөрсөн 
26

Татгалзсан 

12

Бүгд 


38


68.4 хувийн саналаар дэмжигдлээ.

Д.Лүндээжанцан: Улсын Их Хурлын гишүүн Д.Дондогийн гаргасан, Төслийн З дугаар зүйлийн байгууллагад гэсний дараа 36.1-ийн  Засгийн газраас гэснийг Газрын асуудал эрхэлсэн төрийн захиргааны төв байгууллагаас гэж нэмэх гэсэн Төрийн байгуулалтын байнгын хорооны дэмжсэн саналыг дэмжье.

Зөвшөөрсөн 
30

Татгалзсан 

12

Бүгд 


42


71.4 хувийн саналаар дэмжигдлээ.

Шуудангийн тухай хуульд өөрчлөлт оруулах тухай хуулийн төслийн талаар санал хураалгах зарчмын зөрүүтэй санал
Д.Лүндээжанцан: Улсын Их Хурлын гишүүн С.Отгонбаярын гаргасан, Төслийн 1 дүгээр зүйлийн Шуудангийн тухай хуулийн 10.2.1-ийн зохицуулах хороо гэснийг Шуудангийн асуудал эрхэлсэн Засгийн газрын гишүүн гэж өөрчлөх гэснийг хасах гэсэн Төрийн байгуулалтын байнгын хороо дэмжээгүй саналыг дэмжих боломжгүй гэсэн томъёоллоор санал хураалт явуулъя.

Уг саналын талаар Улсын Их Хурлын гишүүн С.Отгонбаяр, Г.Батхүү, Г.Адъяа нар санал хэлэв. 

Зөвшөөрсөн 
21

Татгалзсан 

19

Бүгд 


40

52.5 хувийн саналаар дэмжигдсэнгүй.

Байнгын хорооноос гаргасан  хуулиудын төслийг анхны хэлэлцүүлгээр батлах горимын саналыг дэмжье.

Зөвшөөрсөн 
34

Татгалзсан 

4

Бүгд 


38

89.5 хувийн саналаар дэмжигдлээ.

Горимын санал дэмжигдсэн учраас хууль, тогтоолыг  тус бүрээр нь уншиж батлуулав.

Д.Лүндээжанцан: Засгийн газрын тухай хуульд нэмэлт өөрчлөлт оруулах тухай хуулийг баталъя.

Зөвшөөрсөн 
31

Татгалзсан 

8

Бүгд 


39

79.5 хувийн саналаар батлагдлаа.

Д.Лүндээжанцан: Авто замын тухай хуульд нэмэлт өөрчлөлт оруулах тухай хуулийг баталъя.

Зөвшөөрсөн 
32

Татгалзсан 

9

Бүгд 


41


78.0 хувийн саналаар батлагдлаа.

Д.Лүндээжанцан: Авто тээврийн тухай хуульд нэмэлт оруулах тухай хуулийг баталъя.

Зөвшөөрсөн 
33

Татгалзсан 

7

Бүгд 


40


82.5 хувийн саналаар батлагдлаа.

Д.Лүндээжанцан: Аялал, жуулчлалын тухай хуульд нэмэлт өөрчлөлт оруулах тухай хуулийг баталъя.

Зөвшөөрсөн 
36

Татгалзсан 

4

Бүгд 


40


90.0 хувийн саналаар батлагдлаа.

Д.Лүндээжанцан: Аж ахуйн үйл ажиллагааны тусгай зөвшөөрлийн тухай хуульд нэмэлт өөрчлөлт оруулах тухай хуулийг баталъя.

Зөвшөөрсөн 
35

Татгалзсан 

5

Бүгд 


40


87.5 хувийн саналаар батлагдлаа.

Д.Лүндээжанцан: Газрын тухай хуульд нэмэлт өөрчлөлт  оруулах тухай хуулийг баталъя.

Зөвшөөрсөн 
32

Татгалзсан 

8

Бүгд 


40


80.0 хувийн саналаар батлагдлаа.

Д.Лүндээжанцан: Геодези, зураг зүйн тухай хуульд  нэмэлт өөрчлөлт оруулах тухай хуулийг баталъя.

Зөвшөөрсөн 
32

Татгалзсан 

7

Бүгд 


39


82.1 хувийн саналаар батлагдлаа.

Д.Лүндээжанцан: Гэрээт харуул хамгаалалтын тухай хуульд өөрчлөлт оруулах тухай хуулийг баталъя.

Зөвшөөрсөн 
34

Татгалзсан 

6

Бүгд 


40


85.0 хувийн саналаар батлагдлаа.

Д.Лүндээжанцан: Замын хөдөлгөөний аюулгүй байдлын тухай хуульд өөрчлөлт оруулах тухай хуулийг баталъя.

Зөвшөөрсөн 
34

Татгалзсан 

6

Бүгд 


40


85.0 хувийн саналаар батлагдлаа.

Д.Лүндээжанцан: Монгол Улсын иргэний цэргийн үүргийн болон цэргийн албан хаагчдын эрх зүйн байдлын тухай хуульд өөрчлөлт оруулах тухай хуулийг баталъя.

Зөвшөөрсөн 
34

Татгалзсан 

6

Бүгд 


40


85.0 хувийн саналаар батлагдлаа.

Д.Лүндээжанцан: Засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийг баталъя.

Зөвшөөрсөн 
35

Татгалзсан 

4

Бүгд 


39


89.7 хувийн саналаар батлагдлаа.

Д.Лүндээжанцан: Төрийн бэлгэ тэмдэгийн тухай хуульд өөрчлөлт оруулах тухай хуулийг баталъя.

Зөвшөөрсөн 
29

Татгалзсан 

10

Бүгд 


39


74.4 хувийн саналаар батлагдлаа.

Д.Лүндээжанцан: Патентын тухай хуульд өөрчлөлт оруулах тухай хуулийг баталъя.

Зөвшөөрсөн 
32

Татгалзсан 

7

Бүгд 


39


82.1 хувийн саналаар батлагдлаа.

Д.Лүндээжанцан: Зохиогчийн эрхийн тухай хуульд өөрчлөлт оруулах тухай хуулийг баталъя.

Зөвшөөрсөн 
27

Татгалзсан 

12

Бүгд 


39


69.2 хувийн саналаар батлагдлаа.

Д.Лүндээжанцан: Малын удмын сан, эрүүл мэндийг хамгаалах тухай хуульд өөрчлөлт оруулах тухай хуулийг баталъя.

Зөвшөөрсөн 
32

Татгалзсан 

6

Бүгд 


38


84.2 хувийн саналаар батлагдлаа.

Д.Лүндээжанцан: Орон сууцны тухай хуульд өөрчлөлт оруулах тухай хуулийг баталъя.

Зөвшөөрсөн 
34

Татгалзсан 

4

Бүгд 


38


89.5 хувийн саналаар батлагдлаа.

Д.Лүндээжанцан: Усны тухай хуульд өөрчлөлт оруулах тухай хуулийг баталъя.

Зөвшөөрсөн 
35

Татгалзсан 

3

Бүгд 


38


92.1 хувийн саналаар батлагдлаа.

Д.Лүндээжанцан: Усан замын тээврийн тухай хуульд нэмэлт өөрчлөлт оруулах тухай хуулийг баталъя.

Зөвшөөрсөн 
30

Татгалзсан 

8

Бүгд 


38


78.9 хувийн саналаар батлагдлаа.

Д.Лүндээжанцан: Харилцаа холбооны тухай хуульд өөрчлөлт оруулах тухай хуулийг баталъя.

Зөвшөөрсөн 
35

Татгалзсан 

3

Бүгд 


38


92.1 хувийн саналаар батлагдлаа.

Д.Лүндээжанцан: Садар самуун явдалтай тэмцэх тухай хуульд өөрчлөлт оруулах тухай хуулийг баталъя.

Зөвшөөрсөн 
34

Татгалзсан 

4

Бүгд 


38


89.5 хувийн саналаар батлагдлаа.

Д.Лүндээжанцан: Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуульд өөрчлөлт оруулах тухай хуулийг баталъя.

Зөвшөөрсөн 
29

Татгалзсан 

9

Бүгд 


38


76.3 хувийн саналаар батлагдлаа.

Д.Лүндээжанцан: Стандартчилал тохирлын үнэлгээний тухай хуульд өөрчлөлт оруулах тухай хуулийг баталъя.

Зөвшөөрсөн 
33

Татгалзсан 

5

Бүгд 


38


86.8 хувийн саналаар батлагдлаа.

Д.Лүндээжанцан: Төрийн болон орон нутгийн өмчийн хөрөнгөөр худалдан авах бараа, ажил үйлчилгээний гүйцэтгэх, сонгох журмын тухай хуульд өөрчлөлт оруулах тухай хуулийг баталъя.

Зөвшөөрсөн 
34

Татгалзсан 

4

Бүгд 


38


89.5 хувийн саналаар батлагдлаа.

Д.Лүндээжанцан: Хот суурины усан хангамж, ариутгах татуургын ашиглалтын тухай хуульд өөрчлөлт оруулах тухай хуулийг баталъя.

Зөвшөөрсөн 
30

Татгалзсан 

9

Бүгд 


39


76.9 хувийн саналаар батлагдлаа.

Д.Лүндээжанцан: Хүүхдийн эрхийг хамгаалах тухай хуульд өөрчлөлт оруулах тухай хуулийг баталъя.

Зөвшөөрсөн 
33

Татгалзсан 

7

Бүгд 


40


82.5 хувийн саналаар батлагдлаа.

Д.Лүндээжанцан: Шударга бус өрсөлдөөнийг хориглох тухай хуульд өөрчлөлт оруулах тухай хуулийг баталъя.

Зөвшөөрсөн 
34

Татгалзсан 

6

Бүгд 


40


85.0 хувийн саналаар батлагдлаа.

Д.Лүндээжанцан: Бүсчилсэн хөгжлийн удирдлага, зохицуулалтын тухай хуульд өөрчлөлт оруулах тухай хуулийг баталъя.

Зөвшөөрсөн 
31

Татгалзсан 

9

Бүгд 


40


77.5 хувийн саналаар батлагдлаа.

Д.Лүндээжанцан: Төсвийн байгууллагын удирдлага, санхүүжилтийн тухай хуульд өөрчлөлт оруулах тухай хуулийг баталъя.

Зөвшөөрсөн 
35

Татгалзсан 

5

Бүгд 


40


87.5 хувийн саналаар батлагдлаа.

Д.Лүндээжанцан: Кадастрын зураглал ба газрын кадастрын тухай хуульд өөрчлөлт оруулах тухай хуулийг баталъя.

Зөвшөөрсөн 
34

Татгалзсан 

6

Бүгд 


40


85.0 хувийн саналаар батлагдлаа.

Д.Лүндээжанцан: Шуудангийн тухай хуульд өөрчлөлт оруулах тухай хуулийг баталъя.

Зөвшөөрсөн 
26

Татгалзсан 

15

Бүгд 


41


63.4 хувийн саналаар батлагдлаа.

Д.Лүндээжанцан: Тогтоолын хавсралтад өөрчлөлт оруулах тухай УИХ-ын тогтоолыг баталъя.

Зөвшөөрсөн 
29

Татгалзсан 

12

Бүгд 


41


70.7 хувийн саналаар батлагдлаа.

Уг асуудлыг 17 цаг 45 минутад хэлэлцэж дуусав.

Зургаа. Монгол Улсын Ерөнхийлөгчийн сонгууль товлон зарлах тухай болон зардлын  хэмжээг  батлах тухай Улсын Их Хурлын  тогтоолын төсөл 

Хэлэлцэж  буй асуудалтай холбогдуулан ажлын хэсэгт:  Сонгуулийн ерөнхий хорооны дарга Ж.Ядамсүрэн, Сонгуулийн ерөнхий хорооны ахлах референт Ө.Цэрэндорж нар байлцав. 

Уг асуудлын талаар Төрийн байгуулалтын байнгын хорооны дүгнэлтийг Улсын Их Хурлын гишүүн Д.Дондог танилцуулав.

Байнгын хорооны дүгнэлттэй холбогдуулан Улсын Их Хурлын гишүүн Н.Энхболд,  Э.Бат-Yүл нар асуулт асууж, ажлын хэсгээс Ж.Ядамсүрэн хариулж, нэмэлт тайлбар өгөв.

Улсын Их Хурлын гишүүн Р.Амаржаргал, Э.Бат-Yүл нар санал хэлэв.

Д.Лүндээжанцан: Төрийн байгуулалтын байнгын хорооны саналаар  Монгол Улсын Ерөнхийлөгчийн  сонгууль товлон  зарлах тухай  сонгуулийн зардлын хэмжээг батлах тухай УИХ-ын тогтоолын төслийг хэлэлцэх нь зүйтэй гэсэн саналыг дэмжье.

Зөвшөөрсөн 
34

Татгалзсан 

7

Бүгд 


41


82.9 хувийн саналаар дэмжигдлээ.

Д.Лүндээжанцан: Байнгын хорооноос Монгол Улсын Ерөнхийлөгчийн  сонгууль товлон  зарлах тухай  сонгуулийн зардлын хэмжээг батлах тухай УИХ-ын тогтоолыг анхны хэлэлцүүлгээр батлах горимын саналыг дэмжье.

Зөвшөөрсөн 
35

Татгалзсан 

5

Бүгд 


40


87.5 хувийн саналаар дэмжигдлээ.

Д.Лүндээжанцан: Монгол Улсын Ерөнхийлөгчийн  сонгууль товлон  зарлах тухай  УИХ-ын тогтоолыг бүхэлд нь баталъя.

Зөвшөөрсөн 
35

Татгалзсан 

5

Бүгд 


40


87.5 хувийн саналаар батлагдлаа.

Д.Лүндээжанцан: Сонгуулийн зардлын хэмжээг батлах тухай УИХ-ын тогтоолыг бүхэлд нь баталъя.

Зөвшөөрсөн 
29

Татгалзсан 

11

Бүгд 


40


72.5 хувийн саналаар батлагдлаа.

Уг асуудлыг 17 цаг 59 минутад хэлэлцэж дуусав.

Долоо. Улсын Их Хурлын 2005 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төсөл
Уг асуудлын талаар Төрийн байгуулалтын байнгын хорооны дүгнэлтийг Улсын Их Хурлын гишүүн  Д.Ганхуяг танилцуулав.


Байнгын хорооны дүгнэлттэй холбогдуулан Улсын Их Хурлын гишүүн  Н.Энхболд асуулт асууж, Улсын Их Хурлын гишүүн Д.Дондог хариулав.


Д.Лүндээжанцан:
Төрийн байгуулалтын Байнгын хорооны саналаар  Улсын Их Хурлын 2005 оны хаврын ээлжит чуулганаар хэлэлцэх асуудлын тухай УИХ-ын тогтоолыг хэлэлцье гэсэн саналыг дэмжье.

Зөвшөөрсөн 
31

Татгалзсан 

9

Бүгд 


40


77.5 хувийн саналаар дэмжигдлээ.

Д.Лүндээжанцан: Байнгын хорооноос гаргасан Улсын Их Хурлын 2005 оны хаврын ээлжит чуулганаар хэлэлцэх асуудлын тухай УИХ-ын тогтоолыг анхны хэлэлцүүлгээр батлах горимын саналыг дэмжье.

Зөвшөөрсөн 
31

Татгалзсан 

9

Бүгд 


40


77.5 хувийн саналаар дэмжигдлээ.

Д.Лүндээжанцан: Улсын Их Хурлын 2005 оны хаврын ээлжит чуулганаар хэлэлцэх асуудлын тухай УИХ-ын тогтоолыг бүхэлд нь баталъя.

Зөвшөөрсөн 
34

Татгалзсан 

6

Бүгд 


40


85.0 хувийн саналаар батлагдлаа.

Хуралдаан 18 цаг 07 минутад дуусав.

ТАНИЛЦСАН:

УЛСЫН ИХ ХУРЛЫН ТАМГЫН

ГАЗРЫН ЕРӨНХИЙ НАРИЙН
БИЧГИЙН ДАРГА 






Н.ЛУВСАНЖАВ

ТЭМДЭГЛЭЛ ХӨТӨЛСӨН
ХУРАЛДААНЫ НАРИЙН

БИЧГИЙН ДАРГА 






Д.ЦЭНДСYРЭН
УЛСЫН ИХ ХУРЛЫН 2005 ОНЫ НАМРЫН ЭЭЛЖИТ ЧУУЛГАНЫ

1 ДYГЭЭР САРЫН 27-НЫ ӨДРИЙН ЧУУЛГАНЫ НЭГДСЭН
 ХУРАЛДААНЫ ТЭМДЭГЛЭЛ


Д.Лүндээжанцан: Ирцэнд орсон гишүүд орж ирээд санал хураахад бэлтгэе. 


Улсын Их Хурлын гишүүдийн өглөөний амгаланг айлтгая. Одоо Улсын Их Хурлын намрын чуулганы 2005 оны 1 дүгээр сарын 27-ны өдрийн   хуралдаанд  гишүүдийн 53 хувь нь хүрэлцэн ирсэн учраас өглөөний хуралдаан нээснийг мэдэгдье.


Өнөөдрийн чуулганы нэгдсэн хуралдаанаар хэлэлцэх асуудлыг танилцуулъя. 


Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай УИХ-ын тогтоолын төслийг үргэлжлүүлэн хэлэлцэнэ.  Улс төрийн намын тухай хуулийн төслийн анхны хэлэлцүүлэг, Олон нийтийн радио телевизийн хуулийн төслийн анхны хэлэлцүүлэг, Нэмэгдсэн өртгийн албан татварын тухай болон гаалийн тарифын тухай хуульд нэмэлт оруулах тухай хуулийн төслийн хэлэлцэх эсэх, Засгийн газрын тухай хуульд нэмэлт өөрчлөлт оруулах тухай хуулийн төсөл болон зарим хуульд нэмэлт өөрчлөлт оруулах тухай хуулийн төслийн анхны хэлэлцүүлэг, Монгол Улсын Ерөнхийлөгчийн сонгууль товлон зарлах тухай сонгуулийн зардлын хэмжээг батлах тухай УИХ-ын тогтоолын төсөл, УИХ-ын 2005 оны хаврын ээлжит чуулганаар хэлэлцэх асуудлын тухай УИХ-ын тогтоолын төсөл гэсэн асуудлуудыг хэлэлцэнэ.


Эрхэм гишүүд ээ

Төрийн өмчийг 2005-2008 онд  хувьчлах, өөрчлөн байгуулах үндсэн чиглэлийг батлах тухай УИХ-ын тогтоолын төслийг үргэлжлүүлэн хэлэлцье.


Одоо тогтоолын төслийг хэлэлцэх эсэх асуудлаар санал хураалт явуулна.


Санал хураалтанд бэлтгэе. Ирцэнд орсон гишүүд орж ирээрэй.  Гадаа зогсож байгаа гишүүд ороод ирээрэй. Өөрсдөө орж ирэхгүй байгаад карт нь татгалзсан дээр  гарна шүү. 


Байнгын хороодын саналаар Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай УИХ-ын тогтоолын төслийг хэлэлцэх нь зүйтэй гэсэн саналыг дэмжье.


Зарим гишүүд карт нь байгаад Арвин гишүүд сая байж байгаад татгалзсан саналд орж байна. 


Санал хураалтанд 37 гишүүн оролцож энэ санал хураалт хүчингүй болж байна.


Дахин санал хураалт явуулна. Саяны санал хураалтанд 37 гишүүн оролцсон байна. Ийм учраас дахин санал хураалт явуулна. 


Ер нь дэг ярих юм бол ирцэнд орсон гишүүн санал хураалтанд  оролцсонд тооцно. Тэгээд тэр нь татгалзсан саналд орно гээд хуульд байж байгаа. Энэ саналыг бодитой болгохын тулд л  карт сугалж байгаа болохоос биш. 


Тамгын газрынхан  тайлбар хэл дээ. Карт нь байгаад өөрсдөө байхгүй бол татгалзсан саналд ороод л  явна. 


Цэрэндулам аа дэгийн хуулийн заалтыг унш.


Г.Цэрэндулам: Дэгийн 25.4-т Улсын Их Хурлын гишүүн зөвхөн зөвшөөрсөн, татгалзсан гэсэн хоёр саналын аль нэгийг өгнө. Хуралдаанд оролцож байгаа боловч санал өгөхгүй байгаа гишүүнийг татгалзаж байгаад тооцно гэсэн заалт байна.


Д.Лүндээжанцан: Улсын Их Хурлын гишүүн тухайн өдрийн нэгдсэн хуралдаанд ирцээ бүртгүүлсэн бол хүндэтгэн үзэх шалтгаантайгаас бусад тохиолдолд санал хураахад заавал оролцоно. Хуульд заасан журмын дагуу санал хурааж нэгэнт баталсан хууль УИХ-ын шийдвэрийг санал хураах үед байгаагүй гэсэн шалтгаанаар УИХ-ын гишүүн дахин хэлэлцүүлэх эрх эдлэхгүй. УИХ-ын гишүүн хуралдаанд оролцож байгаа боловч гээд ирцэнд оролцоод, тэгээд гадаад  гараад үүдэнд жишээ нь явж байвал тэгээд тэр чинь татгалзсанаар л орно шүү дээ.


Ингээд санал хураалтаа дахин явуулъя.


Байнгын хороодын саналаар Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай УИХ-ын тогтоолын төслийг хэлэлцэх нь зүйтэй гэсэн саналыг дэмжье.


Зөвшөөрсөн

26


Татгалзсан

14


Бүгд 


40


65.0 хувийн саналаар дэмжигдлээ.


Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай УИХ-ын тогтоолын төслийг  анхны хэлэлцүүлэгт бэлтгүүлэхээр холбогдох Байнгын хороодод шилжүүллээ.


Уг асуудлыг 10 цаг 30 минутад хэлэлцэж дуусав.


Хоёр. Улс төрийн намын  тухай хуулийн төсөл /Анхны хэлэлцүүлэг/


Хэлэлцэж буй асуудалтай холбогдуулан  ажлын хэсэгт:  Улсын Их Хурлын Тамгын газрын зөвлөх Д.Насанжаргал, Төрийн байгуулалтын байнгын хорооны референт Г.Чагнаадорж нар байлцав.


Уг асуудлын талаар Төрийн байгуулалтын байнгын хорооны дүгнэлтийг Улсын Их Хурлын гишүүн Г.Адъяа танилцуулна.


Г.Адъяа:  Улсын Их Хурлын дарга, эрхэм гишүүд ээ
 
Улсын Их Хурлын зарим гишүүдээс өргөн мэдүүлсэн Улс төрийн намын тухай хуулийн шинэчилсэн найруулгын төслийг 2005 оны 1 дүгээр сарын 20-ны өдрийн Улсын Их Хурлын нэгдсэн хуралдаанаар хэлэлцээд, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн юм. 
 
Төрийн байгуулалтын байнгын хороо Улс төрийн намын тухай хуулийн төслийг анхны хэлэлцүүлэгт бэлтгэх асуудлыг 2005 оны 1 дүгээр сарын 25-ны өдрийн хуралдаанаараа хэлэлцлээ 
Тус Байнгын хороо төслийн хэлэлцэх эсэхийг шийдвэрлэх явцад гарч байсан саналыг судлан үзэсний зэрэгцээ Байнгын хорооны хуралдаанаар анхны хэлэлцүүлгийг хэлэлцэх явцад Улсын Их Хурлын гишүүдийн гаргасан санал бүрээр санал хураалт явуулж гишүүдийн олонхийн саналаар дэмжсэн зарим асуудлаар төсөлд зохих  өөрчлөлт оруулах саналыг Улсын Их Хурлын нэгдсэн хуралдаанд оруулж байна.   
 

Харин Монгол Улсын Ерөнхийлөгчийн болон Улсын Их Хурлын сонгуульд оролцох мөрийн хөтөлбөр болон нэр дэвшүүлэх тухай асуудлыг шийдвэрлэх эрхийг намын Их Хурлаас сонгож байгуулсан намын төв байгууллагад олгохтой холбогдсон төслийн 13.7 дахь заалтын талаар Улсын Их Хурлын гишүүн Э.Бат-Yүл, улсын төсвөөс санхүүжүүлэх зардлын 50 хувийг Улсын Их Хурлын гишүүдийн сонгуулийн тойрогт явуулах үйл ажиллагаанд зарцуулахтай холбогдсон заалтын талаар Улсын Их Хурлын гишүүн С.Оюун, Улсын Их Хуралд суудал бүхий намын талаар гарсан зарим саналаар Улсын Их Хурлын гишүүн Д.Дэмбэрэл нар цөөнх болсон.

Улсын Их Хурлын эрхэм гишүүд ээ

 
Хуулийн төслийг анхны хэлэлцүүлэгт бэлтгэх явцад тус Байнгын хорооноос гаргасан зарчмын зөрүүтэй саналыг хэлэлцэн шийдвэрлэж  өгөхийг хүсье. 
Анхаарал тавьсанд баярлалаа.

Д.Лүндээжанцан: Адъяа гишүүнд баярлалаа.

Байнгын хорооны дүгнэлттэй холбогдуулан асуулт асуух УИХ-ын гишүүд нэрээ өгнө үү.

Асуулттай гишүүн байхгүй байна.

Одоо Байнгын хорооноос гаргасан зарчмын зөрүүтэй асуудлаар санал хураалт явуулъя.

Та бүхэн мэдэж байгаа Улсын Их Хурлын хуралдааны дэгийн 25.1-д  санал хураалгахын өмнө зарчмын зөрүүтэй санал гаргасан гишүүд уг саналын талаар тайлбар хэлж болох бөгөөд түүнийг дэмжсэн болон эсрэг саналтай тус бүр нэг гишүүн үг хэлж болно гэсэн заалт байгаа. Энэ заалтаа баримтлаад явья. Ингээд зарчмын зөрүүтэй саналаар санал хураалт явуулъя. 

Улсын Их Хурлын гишүүн С.Оюуны гаргасан, «Нам үүсгэн байгуулагдаж Улсын дээд шүүхэд бүртгүүлснээсээ хойш 18 сарын дараа Улсын Их Хурлын болон Аймаг, нийслэл, сум, дүүргийн иргэдийн Төлөөлөгчдийн Хурлын сонгуульд оролцож болно. Энэ заалт өөрчлөн байгуулагдаж шинээр бүртгүүлсэн намуудад хамаарахгүй.» гэсэн төслийн 18.6 дахь заалтыг хасах гэсэн Төрийн байгуулалтын байнгын хороо дэмжээгүй саналыг дэмжихгүй.

С.Оюун: Yндсэн хуульд сонгох, сонгогдох эрх, эвлэлдэн нэгдэх эрх гээд заасан байгаа. Улс төрийн  намуудын шинээр орж ирж байгаа хуульд  шинээр нам байгуулагдвал Yндсэн хуульд олгогдсон эвлэлдэн нэгдэх эрх, сонгох, сонгогдох эрхээ эдлээд шинээр байгуулагдах юм бол  заавал 18 сарын дараа л сонгуульд орох эрхтэй гэж энэ хуульд заасан байна. 18 сараас гадна  намаа бүртгүүлэхээс өмнө Их Хурлаа хийх ёстой. Их Хурлаа хийхэд  2 сарын өмнө зарлах ёстой. Дээд шүүхэд бүртгүүлэхэд ерөнхийдөө 1 сар болдог. Тэгээд 18 дээр З-ыг нэмээд  21 сарын дараа ерөнхийдөө  сонгуульд орох эрхтэй болж байгаа юм. Yүний үндэслэлийг би олж харахгүй байна. Урьд нь хэлэлцэх эсэх дээр  ажлын  хэсгээс асуугаад  бодитой үндэслэл сонсоогүй учраас энэ эвлэлдэн нэгдэх, сонгох, сонгогдох   Yндсэн хуульд заасан эрхийг аль ч иргэдэд олгох нь зүйтэй. Түүнээс нэгэнт байгуулагдсан намуудад заавал давуу эрх олгоод байх шаардлага байхгүй гэсэн ийм үүднээс энэ саналыг гаргасан юм.  баярлалаа. 

Д.Лүндээжанцан: Би түрүүн хэлсэн. Зарчмын зөрүүтэй санал гаргасан гишүүүд уг саналынхаа талаар тайлбар хэлж байгаа гэж, тэгэхээр Оюун гишүүн тайлбараа хэллээ. Одоо түүнийг дэмжсэн болон эсрэг саналтай тус бүр 1 гишүүн үг хэлж болно. Энэ дээр үг хэлэх гишүүн байна уу? 

Д.Дэмбэрэл: Саналын томъёоллын 1-ийг ярьж байгаа. 18.6 гэдгийг. Тэгээд дараагийн 6 гэдгийг энэ томъёоллоор шийдэх гэж байна уу?  6 сарын яриа байхгүй шүү дээ. Би ингэж бодож байна. 18 сар гэдгийг 6 сар болгох юм байна гэдэг утгаар  санал өгөөд  бидний төслийн санал  эвгүй байдалд орчих вий. Өөрөөр хэлбэл хоёрдмол утгатай хойд талд нь бас нэг заалт байж байгаа явдал санаа зовоогоод байна. Эхнийх дээрээ туйлбартай хууль санаачлагчийн зүгээс орсныг авч байгаа бол санаа зовох юм алга.

Ер нь энэ  яг сонгууль  дөхөөд ирэхээр нам байгуулаад эхэлдгийг хаах утгаар энэ томъёолол явж байгаа. Түүнээс аль нэг нам сонгуульд оролцох эрхийг хаах гээд байгаа биш. Тэр байгуулагдсаны дараа нэгдүгээрт нэлээн бэлтгэл хангаж байх ёстой. Хоёрдугаарт сонгууль дөхөөд ирэхээр нам байгуулаад тэгээд нам байгуулах замаар өөрийнхөө нэр дэвшүүлээд, тэгээд энэ төрд гаръя гэсэн ийм санаагаар нам байгуулагдах ёсгүй. Нам байгуулагддаг журмаараа байгуулагдсан бай, тэгж байж тэгээд сонгуульдаа ороо. Түүнээс хэн нэг хүн, хоёр гурван хүн гаргаад авья гэдэг утгаар гэнэтхэн сонгуулийн өмнө нам байгуулаад бүртгүүлээд дайраад орох нь ач холбогдол багатай гэдгээр явж байгаа шүү. Тэгэхгүй бол энэ нам байгуулагдсаны дараа тэр эрхийг хасаад  ингээд боогдоод байгаад байх мэтээр үүнийг ойлгох нь их зохимжгүй гэж үзэж байгаа юм.

Тийм учраас тэр 6 сар биш, төсөл санаачлагч бидний 1 жил 6 сар нь үлдэх байх гэж ойлгож байна. Хэрэв тэгж  сүүлчийн 6 руу хүмүүс бодож байгаад энэ  саналыг унагачихвал дараа нь маргаан болох, цөөнх болж  ярихад бас учир дутагдалтай хэцүү болох байдал ажиглагдаж магадгүй гэж бодож байна.

Л.Гүндалай:  Би Оюун гишүүнийг дэмжиж байна. Yнэхээр энэ намуудын тухай хуульд энэ заалт орсон нь  хүнд суртал гаргасан, намуудын зах зээл дээрх өрсөлдөөнийг хааж боосон ийм л заалт болсон байна.  Yнэндээ тийм шүү дээ намууд хоорондоо өрсөлдөж байгаа, иргэдийнхээ эвлэлдэн нэгдэх эрхийг нь цаг хугацаагаар хаасан, хууль санаачлагчийн зүгээс хийж байгаа тайлбар маш хангалтгүй байна. Сонгуулийн өмнө хэдэн хүмүүс  нам байгуулаад орохыг хааж байна гэж ярьж байна. Тийм байж болохгүй шүү дээ. Yнэхээр ормоор байгаа бол тэр хүмүүс нь нэгдээд тэр намаа байгуулаад орог л дээ. Түүнийг төдийд болно, түүнийг нь тэгэхэд болохгүй, ингэж хааж боогоод бид нар чинь өөрсдөө өөрсөддөө, ард түмэндээ, хүмүүстээ тээг л тавиад байна шүү дээ. Харин тэд нартаа эрх чөлөөгий нь өгч, харин тэд нартаа эвлэлдэн нэгдэх боломжийг нь илүү ихээр нээж ийм либераль болохын оронд л бид нар улам л нөгөө тал руу нь зүтгээд байх юм. Хараад байхад хуучинсаг, ер нь  чөлөөтэй сэтгэх цар хүрээ нь багассан байдлаар энэ хүмүүс аливаа зүйлд хандаад байна. Тэгэхээр энэ хандлагыг бид нар өөрчлөөд,  энэ  18 сар гэдгийг өөрчлөөд хуучин 6 сар байсан ч юм уу,  ядахдаа З, 6 сар гэсэн ийм л байдлаар асуудалд хандаж, улам л зөөлрүүлж баймаар байна. Нам байгуулах нь байгуулж л  байг, Шар айрагчдын нам,  пиво уугчдын нам гээд  хаа сайгүй намууд байж л байдаг шүү дээ. Тэр хүмүүсийн эрх, байх л ёстой. Түүнийг 1 жил 6  сар, цаашилбал намаа байгуулахад цаг хугацаагий нь тооцвол бараг 2 жилээр шахуу боож хааж болохгүй. 2 жил гэдэг чинь урт хугацаа. Энэ урт хугацаанд нийгэмд янз бүрийн зүйл олон зүйл гарч болно шүү дээ. 

Гэтэл энэ бүхнийг хааж байдаг, 2 жил байтугай 2  сар урт хугацаа болчихоод байгаа шүү дээ, сайн яривал. Энэ мэт харин  энэ хуулиндаа иргэдийнхээ эвлэлдэн нэгдэх эрхийг улам чөлөөтэй нээж,  либераль,  өгөөмөр тийм хууль гаргамаар байна.

Баярлалаа.

Д.Лүндээжанцан: «Нам үүсгэн байгуулагдаж Улсын дээд шүүхэд бүртгүүлснээсээ хойш 18 сарын дараа Улсын Их Хурлын болон Аймаг, нийслэл, сум, дүүргийн иргэдийн Төлөөлөгчдийн Хурлын сонгуульд оролцож болно. Энэ заалт өөрчлөн байгуулагдаж шинээр бүртгүүлсэн намуудад хамаарахгүй.» гэсэн төслийн 18.6 дахь заалтыг хасах гэсэн Төрийн байгуулалтын байнгын хороо дэмжээгүй.

Оюун гишүүний саналыг дэмжих боломжгүй гэсэн саналаар санал хураалт явуулъя.


Зөвшөөрсөн

29


Татгалзсан

10


Бүгд 


39




74.4 хувийн саналаар төслийн заалт хэвээр үлдлээ.


Улсын Их Хурлын гишүүн  С.Оюуны гаргасан, Хэрэв төслийн 18.6 дахь хэсгийн заалт хасагдахгүй төсөлд байхаар бол «18 сарын дараа» гэснийн «6 сарын дараа» гэж өөрчлөх гэсэн Төрийн байгуулалтын байнгын хороо дэмжээгүй саналыг дэмжье.


Манай гишүүд ч гэсэн ажилд хариуцлагатай байх хэрэгтэй. Орж гараад байдаг. Гарцаагүй шаардлагаар бичиг өгөх гээд   . . . Оюун гишүүнийг үгээ хэлнэ үү.


С.Оюун: Гүндалай гишүүн ээ, дэгээр байхгүй бол татгалзсанд тооцно гээд тодорхой байгаа юм билээ. Тэгэхээр Улс төрийн намуудын хуульд ач холбогдол өгөхгүй байгаа гишүүд байгаад харамсалтай байна.


Л.Гүндалай: Аль нэгээр нь явмаар байна. Нэг бол ирцээ бүрдүүлж байж явдаг, үгүй бол энэ хоёрынхоо нэгээр л яв. Байхгүй байгаа гишүүдийг  өглөө хүрч ирээд бүртгүүлсэн гишүүдийг өдөржинд байгаад тооцно, тэгээд дээрээс нь татгалзсанаар гаргаа гээд хэлчихвэл дэгээр түүгээрээ явья. Түүгээрээ явахгүй байгаа шүү дээ. 


Д.Лүндээжанцан: Гүндалай гишүүн ээ та картаа хийчихээд өдөржингөө явна, таных татгалзсанаар л гарна шүү дээ. Тэгвэл болно л доо, нээлттэй. Тар татгалзсангүйдэд орохгүйн тулд түүнээс ялж  өөрийнхөө саналыг авч гарахын тулд манай гишүүд орж ирж санал хураалтанд орж өөрснөө аль болохоор байж олонхийг бүрдүүлж байж саналаа авч гарна шүү дээ.


Гүндалай гишүүн ээ, та микрофонгүй, зөвшөөрөл өгөөгүй байхад яриад байх юм.  Оюун гишүүн үгээ хэлчих.


С.Оюун: Надад хэлэх зүйл алга, санал байхгүй. Түрүүн хэлчихсэн учраас одоо шууд санал хураалтаа явуулъя.


Д.Лүндээжанцан: Шууд саналаа хураагаад явья.


Л.Гүндалай:  Өглөө орж ирж картаа дарчихаад өдөржин гараад явсан хүнийг байснаар тооцоод, саналаа эсрэгээр өгч байна гэж бодоод явья. Битгий үүнийг сугалж бай. Яг таны яриад байгаа дэгээр бол. Yгүй бол бүгдээрээ орж ирээд ирцээ бүрдүүлээд, бүгдээрээ нүүр нүүрээрээ харж суучихаад,  50-иас дээш хувьтай саналаа өгч байя. Энэ хоёрын нэгийг шийд. 


Д.Лүндээжанцан: Нэг л зам байгаа шүү дээ. Хуулиараа явах л зам байгаа. 


Санал хураалтандаа оръё. 

Хэрэв төслийн 18.6 дахь хэсгийн заалт хасагдахгүй төсөлд байхаар бол «18 сарын дараа» гэснийн «6 сарын дараа» гэж өөрчлөх гэсэн саналын томъёоллоор санал хураалт явуулъя.

Л.Гүндалай:  Миний энэ  картыг битгий сугалж аваарай, би дандаа эсрэг санал өгнө.  Бусад гишүүд өглөө орж ирээд картаа хийчихээд гарахад битгий сугалж байгаарай  тэгж ойлгож байна уу? 

Д.Лүндээжанцан:  Хүндэтгэн үзэх гарцаагүй шалтгаантайгаас бусад тохиолдолд заавал санал өгнө гээд байж байгаа. Тэгэхээр танд ямар хүндэтгэх шалтгаан байна вэ? 

Санал хураалтаа явуулъя.

Ирц ийм хүнд байгаа шүү дээ. Манай гишүүд энэ дээр ухамсартайгаар хандах хэрэгтэй. Яагаад  гэвэл үндсэн ажилдаа цөмөөрөө оролцох ёстой.  Тийм учраас би энэ ганц ирцэн дээр ярьж байгаа юм биш. Өнөөдөр Жаргал гишүүн 11 цагт 10 минут дутуу байхад Их Хурлынхаа өглөөний хуралдаанд хүрэлцэн ирсэн явдалд баяр хүргэж байна. Гэхдээ энэ бол байдлыг их хүндрүүлсэн. Ирц 39 байна. Санал хураалтаа явуулъя.

Танхимд байгаа гишүүн 39 байна гэж дэг сахиулагч хэлж байна. 

Хэрэв төслийн 18.6 дахь хэсгийн заалт хасагдахгүй төсөлд байхаар бол «18 сарын дараа» гэснийн «6 сарын дараа» гэж өөрчлөх гэсэн УИХ-ын гишүүн С.Оюуны гаргасан санал байна. Төрийн байгуулалтын байнгын хороо дэмжээгүй. 

УИХ-ын гишүүн С.Оюуны саналыг дэмжихгүй.


Зөвшөөрсөн

26


Татгалзсан

13


Бүгд 


39




66.7 хувийн саналаар төслийн санал хэвээр үлдлээ.

З. Улсын Их Хурлын гишүүн С.Ламбаагийн гаргасан, Төслийн 9.3.1-ийн «801-ээс» гэснийг «4001-ээс» гэж өөрчлөх гэсэн Төрийн байгуулалтын байнгын хороо дэмжээгүй.

Байнгын хороон дээр дэмжсэн нэг, татгалзсан нэг хүн санал хэлье.

Ц.Нямдорж:  Баярлалаа. Засгийн газраас энэ намуудын хуульд санал өгөхдөө 801-ийг 8001 гэсэн санал өгсөн юм. Тэгээд  санаачлагчид энэ саналыг хүлээж аваагүй юм билээ. Ер нь цаашдаа  энэ хоёр их гүрний дунд байдаг жижиг орны хувьд  энэ намын зохион байгуулалт нь ямар байх юм бэ гэдэг асуудал их сонирхолтой байгаа юм. 801 хүний гарын үсэг  цуглуулаад нам байгуулаад, өөрөөр хэлбэл нэг компаний ажилчдын тоогоор л  нам байгуулж байгаа юм. Тэгээд тэр компаний нам нь  төрийг баллаж өгч байна шүү дээ, яг үнэнийг хэлбэл.  Энэ гадаад дотоодын хөрөнгө оруулалттай аж ахуйн нэгжүүд олон болж байна.  Гадны мөнгөөр нам байгуулаад сонгуульд ороод энэ монгол төрийг гаднаас удирдах ийм нөхцөл байхыг үгүйсгэхгүй шүү дээ, бид хэн билээ, бидний тоо хэд билээ.  Ийм нөхцөл байдлуудыг харгалзаж  үзээд нам байгуулах боломжийг шаардлагыг өндөрсгөх ийм л юм цаад талд нь харагдаад байгаа юм.  Яг ний нуугүй ярихад нам байгуулж улс төрчдийг айлгадаг тэгээд сонгуульд нэр дэвшчихээд тойргоо далдуур худалдахыг  оролддог явдал гарч байгаа шүү дээ.  Чи нэрээ тат, нэрээ татахгүй бол би чамтай өрсөлдөнө, төдийг өг гэдэг ийм ёс бус юмнууд энэ тооны цаана дагалдаж яваад байх. Ийм юмнуудыг харгалзаж үзээд  энэ 801 гэдгийг 4001 болгоод бүр арга ядахнаа, шаардлагыг нь жаахан өндөрсгөөд орхимоор байгаа юм. 

Нам байгуулах явдалд шаардлага тавьж байгаа явдал нь тэр үзэл бодлоороо нэгддэг барьдаг юманд саад болохгүй шүү дээ. Нам байгуулахгүйгээр бие даагаад  нэр дэвшүүлэх эрх нь нээлттэй байгаа.  Ер нь энэ бага тоогоор нам байгуулдаг явдал цаашдаа  энэ  улс төрийн амьдралд их будлиан хутгах ийм л юм болно гэж ойлгогдоод байгаа юм. эрхэм гишүүд үүнийг нэг анхааралдаа аваад үндэсний эрх ашгаа нэг бодоод  энэ улс төрийн амьдралаа нэг бодоод тэгээд энэ босгыг нь жаахан өндөрсгөөд өгөөч гэж хүсье.

Л.Гүндалай: Баярлалаа.  Нам байгуулах гишүүдийн тоог ингэж өндөр тогтоож байгааг би хувьдаа буруу гэж үзэж байна. Ер нь Засгийн газраас орж ирсэн энэ төсөл нь 8001 байна гэдэг энэ асуудал, одоо бараг энэ 4001 байна гэдэг нь ч гэсэн аль аль нь буруу юм. Хуучин байсан тэр 801-ээрээ байж болно гэж би бодож байгаа юм.

Сая хүмүүсийн ярьж байхад их зөрчилтэй зүйл ярьж байна. Намуудыг  аль болохоор  хазаарлах, хориглох тийм зүйл ярьж байна. Олон намууд байх шаардлагагүй ч гэх юм уу, ер нь намуудыг хүчирхэг болгох хэрэггүй, ер нь  компаний нам байгуулагдах гээд байна. Гадны хүмүүсийн нам ч байгуулагдах гээд  байна гэж яриад байгаа мөртлөө  яг үнэндээ нөгөө намыгаа 800 гишүүнтэйгээс 8000 гэдэг чинь 10 дахин илүү боллоо, арай хүчирхэг болгох тийм юман дээр зөрчилтэй зүйл яриад байна.

Миний бодлоор бол би түрүүн ч гэсэн хэлж байсан. Бид иргэдийнхээ эвлэлдэн нэгдэх эрхийг улам хангаж өгөх, улам ардчилсан, улам либераль байхын тулд харин энэ тоогий нь  801 гэдгээрээ байж байх нь зүйтэй юм гэдэг ийм саналаар би яриад байгаа юм. Тэгээд нэгэнт  8000-ыг 4000 болгосон бол нэгэнт энэ саналаар санал хураах гэж байгаа бол би энэ багасгасан тоогий нь  эцсийн үр дүндээ дэмжье гэж бодож байна.

Ер нь бид хууль гаргаж иргэддээ тээг тавидгаа болимоор юм. Ер нь төрийн зүгээс бид нар дандаа л тээг болж байдаг. Иргэдийг улс төрийн эрх чөлөө, эдийн засгийн эрх чөлөөгий нь нээж өгөхийн оронд элдэв хууль дүрэм,  лиценз, зөвшөөрөл гээд бид нар хангалттай гай болж байгаа. Энэ гайгаа улам л нэмээд байх юм. Энэ төр чинь улам л хүнд суртлын аппарат, хуучинсаг хоцрогдлын  үүр уурхай болоод гүйцэж байна. Yнэхээр манайх хоцрогдож гүйцсэн байна, манайхан хуучинсаг бүр хэвээрээ. Энэ жаахан чөлөөтэй сэтгэдэг зарим гишүүдийг  жил хиртэй гадаадад, Америкт явуулж чихийг нь жаахан онгойлж, нүдийг нь жаахан бүлтийлгэмээр байна. Тэгэхгүй болохоор үнэхээр энэ хоцрогдол хуучинсаг зүйл нэвт үнэртэж байна. Yүнийг болимоор байна. Иргэддээ эрх чөлөөгий нь олгоё, хэдэн ч хүн байсан хамаагүй, эвлэлдэн нэгдээд хэзээ ч гэсэн тэр намаа байгуулаад яваг, тэр нь намуудынхаа талбарт гарч ирээд өрсөлдөнө үү? яана вэ  ямар аргаар өрсөлдөх нь вэ? энэ нь тэд нарын өөрсдийнх нь эрх чөлөө нь байх ёстой. Угаасаа энэ 20-иод нам байгаа, дээр нь нэмээд хэд ч байгуулагдвал байгуулагдаг. Тэндээ юу ч гэж оролцоно вэ? сонгуулийнхаа өмнө байгуулагдана вэ яана вэ? хэдэн хүн байна вэ? энэ дээр бид нар заавал хориг тавьж. . . 

Д.Лүндээжанцан:  З минут болчихсон.  Хууль санаачлагчийн зүгээс тайлбар хэлэх үү? Дэмбэрэл, Ганхуяг гишүүд.

Д.Дэмбэрэл:  Дээд шүүхэд бүртгүүлэхэд аваачих хүний л тоо шүү дээ. Бүртгэлийн материал. 8000 хүнийг хуудсаар нь хөөх юм бол  170-180 хуудастай тийм юм аваачаад Дээд шүүх түүний регистрийг хянаад ингэж техник ажиллагаа  боломжгүй. Бүртгэлийн юман дээр. Тэр гишүүнчлэлийн асуудал нь тэр нам хичнээн гишүүнтэй байх нь өөрийнх нь хэрэг.

Хоёрдугаарт, энэ хуулийн концепцийг би гишүүдэд хэлэхэд, гишүүнчлэлийг шүтэх тийм загварын хууль  хийж байгаа юм бишээ. Монголын иргэдийг намын гишүүдэд хуваах тийм  зорилго энд тавихгүй, тэр дэмжигдээ өөрийнхөө мөрийн хөтөлбөр зорилгоороо татаж, сонгуульд ялалтаа авч, парламент төрийг удирдах. Хоёр дахь хэлээд байгаа зүйл бол намыг хүчтэй төлөвшсөн, зохион байгуулалттай нам байх. Сонгуулийн өмнө хэдэн хүн нийлээд  л нэг нам, тэр нь дараа нь үйл ажиллагаа нь ч мэдэгдэхгүй  тийм тоглоом бол хэрэггүй. Энэ хуулийн  жинхэнэ концепцийг дагасан утгуудаар гишүүд саналаа өгнө үү. Гишүүнчлэлээр хөөцөлдөхгүй байна. Yйл ажиллагаа нь мэдэгдэхгүй, сонгуулийн өмнө  хэрэггүй болчихсон намууд зөндөө л байдаг. Одоо 10-аад нам учир нь олдохгүй болсон байна. Ингэж нам байгуулж сонгуулийн өмнө тоглодог, гишүүнчиллээр хөөцөлддөг энэ юмыг энэ хууль ингээд  үндсэнд  нь цэг тавих гэж байгаа, 801-ийг л дэмжээд өгвөл түүнээс илүү хүн шаардаад байх хэрэг байна уу даа. Баярлалаа.

Д.Лүндээжанцан: Санал хураалт явуулъя.

Улсын Их Хурлын гишүүн С.Ламбаагийн гаргасан, Төслийн 9.3.1-ийн «801-ээс» гэснийг «4001-ээс» гэж өөрчлөх гэсэн Төрийн байгуулалтын байнгын хороо дэмжээгүй. УИХ-ын гишүүн С.Ламбаагийн гаргасан саналыг дэмжих боломжгүй гэсэн томъёоллоор санал хураалт явуулъя.

Зөвшөөрсөн

21


Татгалзсан

19


Бүгд 


40




52.5 хувийн саналаар төслийн санал хэвээр үлдлээ.

Улсын Их Хурлын гишүүн Н.Баяртсайхан, Ц.Нямдорж нарын гаргасан, Төслийн 9.3.1-ийн «801-ээс гэснийг «8001-ээс» гэж өөрчлөх гэсэн Төрийн байгуулалтын байнгын хороо дэмжээгүй. Энэ саналаа татаж авах уу, түрүүнд нь санал хураагдсан юм. Зарчим нь хураагдсан шүү дээ.

Тайлбар байхгүй бол шууд саналаа хураая.

Улсын Их Хурлын гишүүн Н.Баяртсайхан, Ц.Нямдорж нарын гаргасан, Төслийн 9.3.1-ийн «801-ээс гэснийг «8001-ээс» гэж өөрчлөх гэсэн Төрийн байгуулалтын байнгын хороо дэмжээгүй.

Улсын Их Хурлын гишүүн Н.Баяртсайхан, Ц.Нямдорж нарын гаргасан саналыг дэмжих боломжгүй.

Зөвшөөрсөн

23


Татгалзсан

17


Бүгд 


40




57.5 хувийн саналаар төслийн санал хэвээр үлдлээ.

Улсын Их Хурлын гишүүн С.Оюуны гаргасан, Төслийн 11.2.8-ын «эмэгтэйчүүдийн төлөөллийн байдал» гэснийг «хүйсийн тэгш байдлыг хангасан зарчим» гэж өөрчлөх гэсэн Төрийн байгуулалтын байнгын хороо дэмжсэн саналыг дэмжье.

Зөвшөөрсөн

27


Татгалзсан

14


Бүгд 


41




65.9 хувийн саналаар дэмжигдлээ.

Улсын Их Хурлын гишүүн Э.Бат-Yүлийн гаргасан, Төслийн  13.2-т «Сонгуулийг нууц санал хураалтаар явуулна» гэсэн заалт нэмэх гэсэн Төрийн байгуулалтын байнгын хороо дэмжсэн   саналыг дэмжье.

Зөвшөөрсөн

36


Татгалзсан

4


Бүгд 


40




90.0 хувийн саналаар дэмжигдлээ.

Улсын Их Хурлын гишүүн Э.Бат-Yүлийн гаргасан, Төслийн  13.7-ийн «намын Их Хурлаас сонгож байгуулсан намын төв байгууллага» шийдвэрлэхээр заасан хэсгийг хасаад  «Сонгуулийг нууц санал хураалтаар явуулна» гэсэн заалт нэмэх гэсэн Төрийн байгуулалтын байнгын хороо дэмжээгүй санал байна. 

Э.Бат-Yүл: Гишүүд та бүхэн энэ заалтыг анхаарч хандаж өгөөч гэж  хүсэх байна. Яагаад гэвэл Улсын Их Хурлын болон Улсын Их Хурал, Ерөнхийлөгч гэх зэрэг бүх нийтийн сонгуульд нэр дэвшигчдийг яаж шийдэх вэ гэдэг асуудал байгаа юм, яг энэ заалт бол. Бүх нийтийн сонгуульд нэр дэвшигчдийг яаж шийдэх вэ гэж.   Бүх нийтийн сонгуулийн үндсэн зарчим нь юу вэ гэхээр нууц санал хураалт.  Нэр дэвшигчийг гаргаж ирнэ гэдэг чинь өөрөө сонгуулийн нэг шат нь.  Тэгээд гаргаж ирсэн нэр дэвшигчийг  сонгогчид санал хураана. Энэ бүх нийтийн сонгуулийн үндсэн зарчим бол нууц санал хураалт.   Тийм учраас би үүнийг ингэж оруулж ирсэн юм, нэгдүгээрт.

Хоёрдугаарт, намын их хурлаас сонгож байгуулсан намын төв байгууллага гэж шийдвэрлэхээр заасан гэдгийг би хасуулаад байгаа юм. Yүнийг хасуулсан тохиолдолд манай намаар бол үндэсний зөвлөлдөх хороо Улсын Их Хурлын нэр дэвшигчийг, Ерөнхийлөгчийн нэр дэвшигчийг шийдэхгүй гэсэн үг. МАХН-ынхаар бол бага хурал.   Бага хурал УИХ болон Ерөнхийлөгчийн нэр дэвшигчийг шийдэхгүй, тийм эрхийг шилжүүлж болохгүй гэсэн үг. Яагаад үүнийг оруулж байгаа юм бэ гэхээр  нэгдүгээрт, үндэсний хэмжээний  төрийн эрх барих дээд байгууллага  Улсын Их Хурал Ерөнхийлөгчийг сонгох асуудлыг шийдэх хүрээг цөөрүүлэх явдал бол уршигтай. Энэ хортой зүйлээ.  Ерөөсөө  үндэсний хэмжээний эрх мэдлийг сонгож байгаа явдлыг цөөрүүлснээрээ бид нар илүү их цөөнхийн сонирхлыг төрд тулгах аюултай. 

Тийм учраас би зориуд Их Хурал гэсэн нэгдүгээрт. Хоёрдугаарт, мэдээжийн хэрэг энэ Yндэсний хэмжээний энэ асуудлыг шийдвэрлэх эрх нь Германы намын хуулин дээр бүх Их Хурал гэж тодорхой заасан байдаг юм. Yндэсний хэмжээний ямар ч асуудлыг намын их хурлаар шийдэхээр хуулиндаа заачихсан. Энэ бас их бодлоготой хийсэн зүйл л дээ. Тэгэхгүй бол манай намын түүхэн дээр байсан юм, та бүхэн анхаарч өгөөч. Сүүлдээ явсаар байгаад ерөнхий зөвлөл шийдсэн юм.  Yндэсний ардчилсан нам  гэж байхад 96 оны сонгуулийн өмнө 21 хүний хүрээнд шийдээд явсан. Сүүлдээ шилжсээр байгаад энэ их аюултай зүйл. Тэгээд 21 хүний гарт орчихож байгаа юм. Төрийн сонгуульд оролцох гэж байгаа улс маань. Наадах чинь төлөөллийн төв байгууллага руугаа шилжүүлэх гээд дахин дамжигдаад л шилжүүлэгдээд яваад байгаа юм. Энэ бол манайд улс төрийн ардчиллыг нурааж, цөөнх алергархийн  хяналт эрх мэдлийг тогтооход их нөлөөлж байгаа. 

Тийм учраас европын намууд энэ заалтыг хатуу заасан юм билээ хуулин дээрээ. Yндэсний хэмжээний сонгуульд орж байгаа бүх нийтийн сонгуульд нэр дэвшигчдийг заавал нууц санал хураалтаар хураана гэж намынхаа хуульд заасан юм билээ.  Ийм л үндэслэлийг хэлэх байна. Энэ дээр Их Хурлын гишүүд анхаарч өгөөч. Yндэсний хэмжээний асуудлыг цөөрүүлж болохгүй шүү. Их Хурал, Ерөнхийлөгчийн нэр дэвшигчид.

Д.Лүндээжанцан: Одоо энэ дээр нэг дэмжсэн, нэг эсрэг санал хэлнэ.

Р.Гончигдорж:  Баярлалаа. Бат-Yүлийн хэлж байгаа бол ардчилсан зарчмын агуулга байгаа юм. Гэхдээ өнөөдөр сонгуулийн систем ямар байна вэ гэдгээ бодох ёстой. Жишээлбэл можаритари системээр тойрог дээр сонгогддог үед бол  манай нам буюу ардчилсан нам өнөөдөр тухайн тойрог дээрх  намын байгууллага, сонгогч, дэмжигчдийнхээ хүсэл зоригоор  нэр дэвшигчийг тодруулах ийм л үйл явц явж байгаа. Хэрэв пропорциональ систем байгаад бүх намыг нэр дэвшигчдийн жагсаалтыг  листээр гаргадаг үед бол Бат-Yүлийнх мөн л дөө. Тийм учраас өнөөдөр яг  ардчилсан агуулга гэвэл тухайн тойрог дахь сонгогчид, тухайн тойрог дахь намын  гишүүд дэмжигчдийн хүсэл зориг хэн дээр байна вэ гэж.  Архангай аймгийн 1 дүгээр тойргийн тухай асуудал бол өөр  Дорнод аймгийн тойргийн асуудал хоёрыг  тэр байдлыг энэ холилдсон нийт бүрэлдэхүүн  мэдэхгүй шүү дээ.  Намынхаа нийт гишүүдийн дэмжлэгээр рейтинг гаргана гэдэг нь тухайн тойрог дээр тэр рейтингийн дээд талын хүн дэмжигдэнэ гэсэн үг бас биш шүү дээ. Тийм л учраас  намууд бодлогоороо бол  тухайн тойрог дээр хэн  дэмжигдэх вэ гээд тэр ардчиллаараа тэр нь эх сурвалж болж тэндээсээ гардаг ийм  заншилтай нэгд. Их Хурал нь бол өнөөдөр бид нар бүгдээрээ мэднэ, улс төрчид учраас. Тэр бол нэгэнт нэр дэвшихээр шийдчихсэн улсуудыг  сонгуулийн өмнөх том демистрацийг олгож тэр асуудлаа ёсчилдог шүү дээ. Барууны бол европын  намууд бүгд тийм шүү дээ. Энд  үнэн хэрэг дээрээ дэвшүүлэх үү? үгүй юу гэдэг асуудал биш, үүнийгээ дэвшүүлнэ гэдгээрээ  сонгуулийн өмнөх том юу үүсдэг. Түүнээс сонгуулийн өмнө  Их Хурал дээрээ нууц санал хураалт явуулаад тэндээ  маргаантай байгаад өрсөлдөөд, энэ бол аль ч намын эрх ашигт өөрөө тохирохгүй. Яагаад гэвэл сонгуулийн өмнө нам доторхи  нэр дэвшүүлэлтийн маргааны асуудал гэдэг бол намын сонгуулийн үр дүнд хамгийн муугаар нөлөөлдөг зүйл. Yүнийг бид улс төрчид учраас сонгуулийг зохион байгуулж байсан  учраас бүгдээрээ мэдэж байгаа.

Хоёрдугаарт, сонгуулийн нэр дэвшүүлэлт гэдэг бол богино хугацаанд явдаг. Сонгуулийн  нэр дэвшүүлэлтэнд тодорхой маневрь хийх зайлшгүй шаардлага бодит болоод олон нөхцөлөөс гардаг. Тэгэхэд тэр маневрь тохирч  чаддаг, тэр бүрэлдэхүүн  өөрөө байж байж энд эрх мэдлийг хэрэгжүүлэхээр өөр аргагүй болно. Тийм учраа  ардчилсан зарчмын агуулга нь өөрөө бас ийм зүйлүүдээр тодорхойлогдож байгаа. Тийм учраас түүнийг заавал Их Хурал гэж зааж өгөх хэрэггүй, ямар ч байсан энэ бол  тэр намын эрх мэдлийг төлөөлөх эрх бүхий байгууллага нь байх ёстой, аль байгууллага нь  аль нам нь түүнийгээ сонгоно вэ тэр нь өөрсдийнх бас сонголт байх ёстой.  Ийм л зүйлийг хэлмээр байна.

Л.Гүндалай: Намуудын Их Хурал нь Улсын Их Хурал Ерөнхийлөгчид нэр дэвшигчдээ тодорхойлон гаргах гэсэн Бат-Yүлийн зарчмын зөрүүтэй саналыг дэмжиж байгаа. Яагаад гэвэл би өнгөрсөн 5 жилийн богинохон ч гэсэн улс төрийн түүхээрээ  харлаа.  Ардчилсан нам дотор энд нэлээн ширүүхэн хор  найрагдаад явдаг. Монгол өөрөө жижигхэн. Мэдээж Ардчилсан нам Монгол дотроо л байгаа учраас  жижигхэн байгаа. Манай Yндэсний зөвлөлдөх хороо гэх мэтийн юм 200 хүн дотор л хор найруулах асуудал явагддаг. Тэгээд тэнд сайхан талцаад тэндээ л үздэг. Түүнээс жирийн гишүүдийн маань хүсэл сонирхол энд тусгагдаж гардаггүй. Тэр тусмаа улс орны хувь заяатай  ийм том сонгуулийг ярьж байгаа энэ үед ийм зүйл дээр тэр нийгэм дотроо байж байгаа, тэр нийгмийн уур амьсгалыг мэдэж байгаа, тэр эд эс  нэгжүүдэд байж байгаа тэр хүмүүсийг оролцуулж энэ саналыг гаргах нь зөв зүйтэй юм.  Монголын онцлогтой өөртэй нь холбоотой. Би хэлсэн, Монгол жижигхэн шүү дээ.  Тэгээд жижигхэн хүмүүсийн дотор  жижигхэн нам байдаг, тэгээд тэр дотор  жижигхэн удирдах зөвлөл,  үндэсний зөвлөлдөх хороо ч гэдэг юм уу ийм зүйлүүд байдаг. Тэгээд энэ дотроо хэдхэн хүмүүс хоорондоо тохиролцож яриад, бие биендээ амлаад л ийм л зүйл болсон учраас эргээд тэр гарсан үр дүн нь ерөнхийдөө нийт нийгэм,  хүмүүсийнхээ, намын гишүүдийнхээ хүсэл сонирхол, тусгал болж чаддаггүй. 

Тийм учраас олон хүнийг оролцуулсан жишээ нь  намын Их Хурлаар шийдэх асуудал тэнд тодорхой хэмжээгээр хор найрагдах асуудал нь багасна, үнэхээр Монголын төрд хэрэгтэй, чадах хүмүүсээ гаргах нь манай улс төрийн өөрийнх нь хүсэл сонирхолд нийцэж байгаа учраас  тэр нийгмийн  уур амьсгал тэр болгоныг мэдэрч байгаа тэр эд эсүүдээр шийдвэр гаргах нөхцөлд оролцуулж шийдвэр гаргах нь чухал юм гэж үзэж байна. Баярлалаа.

Э.Бат-Yүл: . . . /урьд хэлсэн үгнүүд микрофонд бичигдсэнгүй/ . .. хэсгийг хасах гэдэг дээр нэг яриад, үүнийг хассан хасагдаагүйгээс хамаарахгүйгээр, сонгуулийг нууц санал хураалтаар явуулна гэдэг хоёр дахь өөр заалт ингээд хоёр тусдаа орж ирэхээр ярьсан. Тэгсэн чинь яагаад энэ ингээд ороод ирэв. Саналыг тус тусад нь хураах ёстой. Наадах чинь зарчмын хоёр өөр юмыг нэг дор оруулаад явсан. Хоёр өөр байсан шүү дээ.

Д.Дондог:  Байнгын хороон дээр энэ чинь хоёр өөр агуулгатай санал орж ирчихээд, саналыг  задалж хоёр хэсэг хуваасан. Сая энэ дээр нэгтгэгдээд ороод ирсэн. Би ч анзаарсангүй.

Д.Лүндээжанцан: Хоёр хуваагаад санал хураая. Эхлээд «намын Их Хурлаас сонгож байгуулсан намын төв байгууллага»  шийдвэрлэхээр заасан хэсгийг хасъя гэж  санал хураагаад дараа нь нэр дэвшүүлэхдээ  «Сонгуулийг нууц санал  хураалтаар явуулна»  гэсэн  сонгуулийг ч юу байх вэ? Нэр дэвшигчийг тодруулахад  санал хураалтыг нууц санал хураалтаар. Тэгээд энэ дээр чинь бас яригдсан шүү дээ. Нэгдүгээрт, нэг хүн байвал яах юм бэ? заавал саналыг нууцаар хураах юм уу, өрсөлдөгчид гараад ирвэл өөр хэрэг шүү дээ гэж ингэж яриад байсан. Би өөрөө тэгж ярьсан, адилхан Байнгын хорооны хурал дээр байцгаасан учраас мэдэж байгаа юм. 

Энэ дээр ньюнсууд байна, хоёрдугаар хэлэлцүүлгийн явцад янзлах юм уу. 

УИХ-ын гишүүн Э.Бат-Yүлийн гаргасан, Төслийн 13.7-ийн «намын Их Хурлаас сонгож байгуулсан намын төв байгууллага» шийдвэрлэхээр заасан хэсгийг хасах  гэсэн Төрийн байгуулалтын  байнгын хороо дэмжээгүй санал байна. Уг саналыг дэмжих боломжгүй гэсэн саналын томъёоллоор санал хураалт явуулъя.

64.1 хувийн саналаар  төслийн санал хэвээр үлдлээ.

Дараагийн санал байна.

«Сонгуулийг нууц санал хураалтаар явуулна» 

16.7. Нэр дэвшүүлэх, сонгуульд оролцох, мөрийн хөтөлбөр болон нэр дэвшүүлэх асуудлыг  намын Их Хурал гэсэн байгаа. Тэгэхээр  сонгуулийг нууц санал хураалтаар явуулна гэсэн санал нэмж оруулъя гэсэн Улсын Их Хурлын гишүүн Э.Бат-Yүлийн санал байна.

Д.Дондог:  13.8 болж оруулж ирье гэж салгаж оруулсан байгаа. Байнгын хороон дээр дэмжсэн байгаа.

Д.Лүндээжанцан:  Салгаж,  бие даалгаж. 

Д.Дондог: Тэгэхгүй болохоор хоёр өөр агуулгатай болчихоод байгаа юм. 

Д.Лүндээжанцан: УИХ-ын гишүүн Э.Бат-Yүлийн гаргасан «Сонгуулийг нууц санал хураалтаар явуулна» гэсэн  Төрийн байгуулалтын  байнгын хорооны дэмжсэн саналыг дэмжье.

68.4 хувийн саналаар дэмжигдлээ.

Улсын Их Хурлын гишүүн Э.Бат-Yүлийн гаргасан,  Төслийн 13 дугаар зүйлд «Намын орон нутгийн төлөөллийн байгууллагыг нууц санал хураалтаар сонгож байгуулна» гэсэн 13.8 дахь заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.

73.7 хувийн саналаар дэмжигдлээ.

Улсын Их Хурлын гишүүн С.Отгонбаярын гаргасан, Төслийн «Намын хөрөнгө, орлого» гэсэн 16 дугаар зүйлд «өөрийн намын нэрээр олон нийтийн дунд сургалаа, лотерей зохион байгуулсны орлого;» гэсэн 16.2.8 дахь заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.

Р.Гончигдорж: Сугалаа, лотерейны тухай асуудлыг шинээр улс төрийн нам оролцогч болох нь байтугай, ерөөсөө арилжаа, ердийн худалдаа чинь сугалаагаар л дамжлаа шүү дээ. Тэгэхээр ер нь бол цаашдаа энэ  сугалаа, лотерей гэсэн ийм зүйлүүдийг бизнесийн байгууллага, олон байгууллагууд, сонин хэвлэлүүд эцсийн бүлэгтээ өөрийн чиг үүргээ хэрэгжүүлэхийн оронд  сугалаагаар сонирхлыг нь татах замаар хүмүүсүүдийг хүчирхийлж байгаа зүйл шүү дээ. Энэ бол хүмүүсүүдийн хүчирхийлэл. Сугалаа гэдэг юм нь өөрийнхөө явдаг замаар явж байх ёстой, бизнес үйлчилгээ гэдэг нь өөрийнхөө явдаг замаар явж байх ёстой. Энэ дээр Монгол Улсын Их Хурал энэ талаар хууль тогтоомж гаргах ёстой юм. Тэр дотроо нам бол өнөөдөр сугалаа, лотерейгоор хөрөнгө сугалуулах энэ бол ерөөсөө байж болохгүй, хэзээ ч байж болохгүй.  Энэ чинь юу гэсэн үг вэ? сугалаа, лотерей гэдэг цаанаа ямар зорилготой билээ, гэтэл улс төрийн нам гэдэг чинь ямар  зорилготой билээ. Тэр зорилго чиглэлд нь үйлчилж байгаа юм ерөөсөө байхгүй. Ингэх юм бол дараагаар ёстой түрүүн нам байгуулчихаад нам нь лотейроогоор орлого олдог бизнесийн байгууллага болгоод тоглоод явж байхыг ч үгүйсгэхгүй. Улс төрийн нам гэдэг түүнийгээ бид нар юунд хутгалдаж болох вэ? юунд хутгалдаж болдоггүй вэ гэдгийг хайрлаж байж, түүнээс үндэслэж байж бид нар улс төр цэвэр болно. Түүнээс  лотерей, сугалаанаас улс төрийн  намыг ангид байлгасан, байлгасан чигээр нь байлгая гэсэн ийм саналтай байна.

С.Отгонбаяр: Энэ саналыг оруулахдаа улс төрийн намуудын санхүүжилтын асуудал төвөгтэй байдаг гэдгийг, ялангуяа энэ жижиг намуудын хувьд  бас нэлээн сайн зовлонгий нь ойлгож  байгаа байх гэж бодож байна. Яагаад гэвэл гишүүнчлэл гээд 500, 1000 төгрөг хураадаг, тэр нь хаанаа ч хүрдэггүй, ямар нэгэн тохиолдолд Улсын Их Хуралд суудалтай юм уу суудал авч чадаагүй, бүр дор хаяхад орон нутгийн сонгуульд иргэдийн Хуралд суудал авч чадаагүй тохиолдолд 500 мянган төгрөг олгодоггүй.  Санхүүжилтийн бэрхшээл асар их байдаг учраас заавал ч үгүй энэ  гишүүнчлэлийн татвар бусад  суудлын хуваарилалтын татвар үүнээс  бусад орлогыг эдийн засгийн хувьд намыг  санхүүжүүлэхгүй бол энд тэндээс хандив  хайх, үйл ажиллагаагаа явуулах ийм бололцоо нөхцөлөөр бүрэн хангагдаж чаддаггүй учраас энэ  зүйлийг бас оруулж өгсөн юм. Мэдээж хэрэг томоохон намуудын хувьд гэвэл улс төрийн сонгуульд оролцоод тодорхой тооны суудал авчихсан тохиолдолд энэ хуульд зааснаар 10, 10 сая төгрөгийг хуваарилах буюу  сонгогчийн саналд 1000 төгрөг авах ийм асуудал гарч ирж байна. Yүнээс гадуур хаягдсан байгаа намуудад санхүүжилтийн асуудал улс төрийн үйл ажиллагаа  явуулах бололцоо хязгаарлагдмал байгаа учраас санхүүгийн хувьд дэмжих нь зүйтэй юм гэсэн санааг агуулсан юм. 

Тийм учраас үүнийг дэ мжиж өгөөч гэж хүсмээр байна.

Д.Лүндээжанцан: Санал хураалт явуулъя.

Улсын Их Хурлын гишүүн С.Отгонбаярын гаргасан, Төслийн «Намын хөрөнгө, орлого» гэсэн 16 дугаар зүйлд «өөрийн намын нэрээр олон нийтийн дунд сургалаа, лотерей зохион байгуулсны орлого;» гэсэн 16.2.8 дахь заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.

84.2 хувийн саналаар дэмжигдсэнгүй.

Улсын Их Хурлын гишүүн С.Отгонбаярын гаргасан, Төслийн «Намын хөрөнгө, орлого» гэсэн 16 дугаар зүйлд «олон нийтийн арга хэмжээ зохион байгуулах үеэр сурталчилсан сурталчилгааны орлого;» гэсэн 16.2.9 дэх заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.

Т.Ганди:  Отгонбаяр гишүүний гаргасан саналын хувьд цаад санаагий нь ойлгож байгаа боловч аргачлалын хувьд хоорондоо логик зөрчилтэй ийм  санал гаргасан байгаа юм. Яагаад гэвэл  нам  сурталчлах энэ сурталчилгааны үйл ажиллагаа  өөрөө зардал шаардсан үйл ажиллагаа гэж би боддог юм. Сурталчилахын тулд үйл ажиллагаа явуулахад нь тодорхой хөрөнгө, зардал шаардагдах ёстой. Гэтэл ийм сурталчилгааныхаа явцад зардал гаргаад илүү их орлого олох тийм санаа агуулж байна гэдэг чинь өөрөө энэ  санал маань хоорондоо логик зөрчилд ороод байгаа юм, нэгд.

Хоёрдугаарт, сурталчилгааны үеэр үнэхээрийн  тодорхой төсөвлөсөн зардлаасаа  илүү ашиг олох сонирхол нь  юугаар дамжиж илэрхийлэх юм бэ? механизм нь өөрөө юу юм бэ?  Жишээлбэл нэг компанийг сурталчлах юм уу, түүнийхээ үр дүнгээр ашиг орлого олох юм уу, тэгэхээр энэ өөрөө хоорондоо авцалдаагүй логиктой санал байна. Тийм учраас үүнийг хандив, гишүүнчлэлийн татвар гэсэн зарчмын зүйлүүдээрээ тодорхойлоод, энэ тодорхой биш механизмыг тавьж өгөхгүй байх нь зүйтэй гэж үзэж байна.

С.Оюун: Баярлалаа. Би ингэж ойлгож байна, Отгонбаяр гишүүний саналыг. Жишээлбэл нам сурталчилгаагаа явуулаад олон нийтийн арга хэмжээн дээр. Тэгээд тэр нь компаниудын жишээ нь рекламнууд байгаа. жишээ нь, Лүндээжанцан гэдэг компаний реклам байсан. Тэгээд тэр компаниас нь орлогоо авна гэж ойлгоод байгаа шүү дээ. Гэхдээ энэ хуулин дээр чинь бас компаниас авах санхүүжилтийн дээд хэмжээ гэж байгаа нэг удаад 10 саяас илүү  авахгүй гээд тэр нам. Yүнтэйгээ яаж уялдах юм бэ? тэр хязгаар дотроо орж байгаа юу гэдгийг ажлын хэсгээс асууя. Түүнийг зааж өгөхгүй бол  компаниас 10 сая орчихдог, дараа нь бас сурталчилгааныхаа  үеэр бас нэг авчихдаг гэдэг ч юм уу тийм юм  гарчих вий дээ. 

Д.Дондог:  Энэ дэгээр бол энэ асуудлыг хэлэлцэж байхад асуулт бол байхгүй шүү дээ. Яагаад гэвэл надаас асуугаагүй, санаачилсан Отгонбаяр гишүүнээс асуух болно. Дэгээр чинь асуулт байхгүй. Байнгын хорооны дарга энэ дээр тэр санаачилсан гишүүнийг төлөөлж хариулах үндэслэл байхгүй.

Д.Ганхуяг: Улс төрийн нам  чинь өөрөө ашгийн бус  төрийн бус байгууллага. Тийм учраас аливаа бизнесийн чанартай үйл ажиллагаа явуулахыг хаа ч хориглосон байдаг. Тэгээд сая сурталчилгаанаас орох орлого гээд энэ хуулин дээр тодорхой заалт байгаа. Тэр нь юу юм бэ  гэхээр сурталчилгаанд зардал гаргана, орох орлого нь бол  намын нэр хүнд өснө  тэгснээр өөрөөр хэлбэл улс төрийн орон зайд өрсөлдөх өөрөөр хэлбэл Улсын Их Хуралд  суудал авах тоо нь л нэмэгдэнэ үү гэхээс орлого орно гэсэн ухагдахуун байхгүй шүү дээ, үүнийг ялгаж салгаж ойлгохгүй бол болохгүй. Өөрөөр хэлбэл ашгийн бус байгууллага. Тэгээд ч  өөрөөр хэлбэл бизнесийн үйл ажиллагаа явуулахгүй, өөрөөр хэлбэл бизнесийн шударга өрсөлдөөний орчныг зохицуулах, хууль санаачлах үүрэгтэй байдаг. Энэ дээр хэрвээ бизнес явуулбал сонирхлын зөрчил үүснэ. Тийм учраас төрийн төсвөөс санхүүжүүлж байгаа, үүнийг л ойлгох хэрэгтэй байх.

Л.Гүндалай: Баярлалаа.  Би Отгонбаяр гишүүний саналыг дэмжиж байна. Яагаад гэвэл нам өөртөө орох орлогыг үүгээрээ нэмэгдүүлж байна гэсэн үг л дээ. Сурталчилгаа чинь мөнгө орно гэж байгаа боловч сурталчилгааныхаа дагуу жишээлбэл нэг том рок концерт ч юм уу, эсхүл асашёрү  оролцсон нэг бөхийн барилдаан ч юм уу ингээд тасалбар аваад ч юм уу гаргасан зардлаасаа  орсон орлого нь их байх юм бол тэгээд тэр чинь нэг ёсондоо тэр намдаа тэр хөрөнгө ололт юм уу,  мөнгө босгох ажил нь болж байна гэсэн үг шүү дээ. Тэгэхээр үүнийг дэмжих ёстой.  Олон нийтийг хамарсан янз бүрийн үйл ажиллагаа  байж болно. Сурталчилгаа гэдэг чинь зөвхөн тэр нь компаний сурталчилгаа бол эргээд тэр нь бүтээгдэхүүн нь борлоод  ашиг нь ордог бол намын сурталчилгаа мөн. Мэдээж тэр сонгогчид нь илүү намыг танихын хажуугаар бас түүгээрээ үнэхээр сайн менежменттэй юм зохиох юм бол ашиг олж болно шүү дээ. Түүнийг  бид нар харахгүй, арай өөрөөр тайлбарлаад яриад байх шиг байна.

Тийм учраас энэ улс төрийн намуудыг ийм олон нийтийн том үйл ажиллагаа, сурталчилгаа зохион байгуулахыг нь бид чөлөөтэй нээгээд үүгээрээ орлого олох боломжийг гаргаж өгмөөр байгаа юм.

Д.Лүндээжанцан: Улсын Их Хурлын гишүүн С.Отгонбаярын гаргасан, Төслийн «Намын хөрөнгө, орлого» гэсэн 16 дугаар зүйлд «олон нийтийн арга хэмжээ зохион байгуулах үеэр сурталчилсан сурталчилгааны орлого;» гэсэн 16.2.9 дэх заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.

79.5 хувийн саналаар дэмжигдсэнгүй.

Д.Лүндээжанцан: Улсын Их Хурлын гишүүн Г.Адъяа, Л.Гансүх нарын гаргасан, Төслийн 19.1-ийн «сонгуулиар Улсын Их Хуралд суудал авсан намд 1 удаа  мөнгөн дэмжлэг үзүүлнэ.» гэснийг «сонгуульд оролцож  20-иос доошгүй хувийн санал авсан намуудад 1 удаа мөнгөн дэмжлэг үзүүлнэ.» гэж өөрчлөх гэсэн Төрийн байгуулалтын байнгын хорооны дэмжээгүй саналыг дэмжих боломжгүй гэсэн саналын томъёоллоор санал хураалт явуулъя.

53.8 хувийн саналаар төслийн саналаар үлдлээ.

Д.Лүндээжанцан: Улсын Их Хурлын гишүүн Г.Адъяа, Л.Гансүх нарын гаргасан, Төслийн 19.2-т «Энэхүү санхүүжилтийн 50 хувийг Улсын Их Хурлын гишүүдийн сонгуулийн тойрогт явуулах үйл ажиллагаанд зарцуулна.» гэсэн заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.

С.Оюун:  Баярлалаа. 19.2 дээр ийм заалт байгаа юм. Их Хуралд суудал авсан нам  нэг суудлыг 10 сая төгрөгөөр тооцоод Их Хурлын тухайн бүрэн эрхийн хугацаанд улирал тутам  санхүүжилт олгоно гээд. Энэ намдаа бол санхүүжилтийнхээ 50 хувийг нь буюу 5 саяыг нь  Их Хурлын гишүүнд өөрт нь өгөөд анх тэгж санал гарсан юм. Тэгээд тэр нь  тойрог дээр зарцуулна гэж. Тэгэхээр иймэрхүү асуудлууд гарч ирж байгаа юм, нэгдүгээрт.

Дараа нь сонгуулийн хууль ямар сонгуулийн хууль гарахаа мэдэхгүй байгаа шүү дээ. Пропорциональ сонгуулийн хууль гарчихвал тойрог  гэж байх уу, байхгүй юу? Холимог гарах юм  бол тойрогтой нь аваад, тойроггүй нь  авахгүй ч гэдэг юм уу, нэгдүгээрт ийм асуудал гарч ирнэ.

Хоёрдугаарт, ер нь гишүүнд нь тойрогт нь байна уу? өөр хаана байна вэ?  зарцуулахаар өгнө гэдэг чинь өөрөө их буруу жишиг л дээ. Манай Төсвийн тухай хууль,  Удирдлага санхүүжилтийн хууль, бүх хуулиудтай зөрчилдөж эхэлнэ. Нам нь өөрөө аваад тэр гишүүндээ, тойрогтоо гэж зарцуул гэж өгөх мэдэл, эрх нь намдаа байгаа юм чинь нам нь л шийддэг юм байгаа биз. Заавал  төсвөөс аваад шууд гишүүд түүнийг өөрсөддөө зориулдаг ийм заалтыг оруулж болохгүй л дээ. Урьд нь ч гэсэн 10, 10 сая төгрөг өгөөд тэр чинь олон түмний  дэмжлэгийг нэг их хүлээгээгүй шүү дээ. Улсын төсөвт мөнгө байгаа бол тэр тойрогт нь шууд зарцуулах асуудал дээрээ л Их Хурал дээрээ өөрсдөө ярилцана биз. Түүнээс заавал өөрсдийнхөө хармаанд аваад очоод компьютер юм уу, сандал ширээ өөрсдөө авч өгч байгаа мэтээр болоод сонгуулийн өмнө энэ чинь бас л шууд бус  сонгуулийн өмнөх авилгал гэж  хэлэхээр өөр аргагүй болж байна. Тэгэхээр үүнийг дэмжиж болохгүй ээ, гишүүд ээ.

Р.Гончигдорж:  Баярлалаа.  Yнэхээр Оюун гишүүнтэй санал нэг байгаа юм. Бид нар хуулийнхаа концепцийг бодмоор байна. Хуулийн концепци бол ерөнхийдөө нам бол өөрийнхөө санхүүжилтийн төлөө орлого олох байгууллага болоод орлого олох үйл явц нь өөрөө цаашаа намаар дамжсан коррупцийг бий болгох,  ямар нэг тодорхой хүмүүсүүд таатай нөхцөлийг бий болгох үйлчилгээ, үүргийн харилцан худалдаа хийх, энэ болгоноос татгалзах ёстой. Энэ агуулгаар нь бид нар төрийн санхүүжилтийг явуулж байгаа.  Төрийн санхүүжилт бол тухайн гишүүн тойрог дээр ажиллах, тойрогтоо цацах мөнгөний тухай биш, тухайн нам хэвийн байдлаар функциа чиг үүргээ хэрэгжүүлж байх боломжийг нь санхүүгийн хувьд бүрдүүлэх тухай л асуудал. Хэнээс  ч хараат бусаар, зорилго нь энэ шүү дээ. 

Улсын Их Хурлын гишүүний тойрог дахь үйл ажиллагаа болгон бол намын үйл ажиллагаа биш шүү. Тэгэх юм бол юу гэж байна вэ. Бид чинь Улсын Их Хурал нам харгалзахгүй сонгогчдоосоо гарч ирчихээд, намынхаа гишүүн үү? үгүй юу гэдгээр тойрогтоо ялгаж ажиллах мөнгийг зарах гээд байгаа агуулга гарч ирж байна шүү дээ. Намынхаа мөнгийг тойрогтоо зарна гэдэг чинь өөр намын гишүүнд би зарж болохгүй гэсэн чиг үүрэг гарна шүү дээ. Тэгтэл би Их Хурлын гишүүн хүн  аль нам нь хамаагүй, тойргийнхоо бүх иргэдтэй харьцах үүрэгтэй биз дээ.

Ийм үзэл бодлоо, энэ концепцио нэг бодооч.  Тийм учраас энд төрөөс өгч байгаа намын мөнгө бол нам  нийт үндэсний намын хувьд үйл ажиллагаагаа хэвийн явуулах  түүнд л зориулагдсан мөнгө байх ёстой. Өмнөх Их Хурлынх шиг  1О саяыг тойрогтоо зарцуулна гэсэн ойлголт бол тэр  бол өөр  ойлголтоор байсан шүү дээ. Тэр нь зөв үү? Буруу юу гэдэг дээр  яригдана.  Ийм л агуулгаар энэ бол ерөөсөө байж болохгүй зүйл ээ. Yүгээрээ дамжуулаад намыг ямар үйл ажиллагаа явуулдаг нам болгож хувиргах гээд байна вэ гэдэг чинь их сонин, өөр концепци рүү  шидээд байна шүү дээ. 

Баярлалаа.

Л.Гансүх: Ажлын хэсэг дээр санал гаргахад  наадах чинь Оюун даргын хэлснээс  арай өөр өнцгөөр яригдсан юм. Өөрөөр хэлбэл Оюун дарга бол сонгогчиддоо аваачаад компьютер юм хум аваачиж өгөөд эсхүл юу  өгдөг юм бэ? хөгжим аваачиж өгөөд түүнд нь хэрэглэх гэж байгаа юм шиг тайлбарлагдаж байна. Гэтэл энэ бол арай өөр өнцгөөс харсан юм. Юу вэ гэхээр Улсын Их Хурлын гишүүн тойрогтоо очиж ажиллахад  өөрөөр хэлбэл тэр чинь намаасаа сонгогдсон байгаа шүү дээ. Намынхаа өөрсдийн үзэл баримтлал яагаад би намын өмнөөс энд сонгогдоод, намын мөрийн хөтөлбөрөө яаж хэрэгжүүлэх, энэ Засгийн газрын мөрийн хөтөлбөрт үүнийгээ яаж тусгаж байгаагаа тайлбарлах ёстой. Өөрөөр хэлбэл Улсын Их Хурлын гишүүн бол Их Хурлын гишүүнийхээ үүргээр ажиллах нь нэг хэрэг. Сонгогдсон намын мөрийн хөтөлбөрөө хэрэгжүүлэхийн төлөө энэ намынхаа үзэл баримтлалыг тайлбарлахын  төлөө ажиллах нь нэг хэрэг. 

Гэтэл тэр Их Хурлын гишүүд чинь тэнд очиж ажиллахын тулд ямар зардлаараа яаж явах юм бэ? нам түүнийг чи  очоод ажилла гэж  хэлэхэд тэр хүн хувиасаа дандаа  мөнгө гаргаад  явах юм уу. Тийм учраас тэр  явахад тэр Их Хурлын гишүүний тэнд  тойрогт нь очоод ажиллах тэр нөхцөлийг нь ажиллах тэр үйл ажиллагааны зардал гэдэг утгаар нь гэж ярьсан юм. Магадгүй үүнийг тайлбарлахдаа өөр өнцгөөр тайлбарлагдаж ойлгогдож байж болох юм. Гончигдорж даргын энэ сүүлийн хэлдэг нь бас нэг утгаараа нэг өнцгөөр харагдаж байж болох л юм. Тийм учраас бид нар ийм үүднээс энд оруулсан юм шүү. Тэгээд та бүхэн үүнийг өөрсдөө ойлгоод саналаа өгнө биз.

Д.Лүндээжанцан: Санал хураалтаа явуулъя. 

Улсын Их Хурлын гишүүн Г.Адъяа, Л.Гансүх нарын гаргасан, Төслийн 19.2-т «Энэхүү санхүүжилтийн 50 хувийг Улсын Их Хурлын гишүүдийн сонгуулийн тойрогт явуулах үйл ажиллагаанд зарцуулна.» гэсэн заалт нэмэх гэсэн Төрийн байгуулалтын байнгын хорооны дэмжсэн саналыг дэмжье.

Зөвшөөрсөн

63.2 хувийн саналаар дэмжигдлээ.

Д.Лүндээжанцан: Улсын Их Хурлын гишүүн Ц.Нямдоржийн гаргасан, Төслийн 22.1-ийн «Улсын Их Хуралд суудал бүхий нам дараахь эрхтэй» гэснийг «Улсын Их Хурлын сонгуульд албан ёсоор  нэр дэвшүүлсэн нэр дэвшигчдээс сонгуульд ялалт байгуулж гишүүнээр сонгогдсон бол тухайн нам /эвсэл/-ыг Улсын Их Хуралд суудал бүхий нам гэж тооцох бөгөөд тэрээр дараахь эрхтэй:» гэж өөрчлөх гэсэн Төрийн байгуулалтын байнгын хорооны дэмжсэн саналыг дэмжье.

Ц.Нямдорж: Улсын Их Хуралд суудалтай нам гэж  ямар намыг үзэх юм бэ гэдэг асуудал хууль зүйн хувьд огт  зохицуулагдаагүй байгаа юм. 

Сүүлд нь арга ядаад энэ 2000 онд Дээд шүүх Yндсэн хууль тайлбарласан тайлбар маягийн юм гаргаад замруулаад хаясан нэг ийм юм бий болчихоод байгаа юм. Тийм учраас  энэ намын хууль дотор Улсын Их Хуралд суудалтай нам гэж  аль намыг үзэх вэ гэдэг заалт оруулж өгөөд ялангуяа одоо энэ Ерөнхийлөгчийн сонгууль явагдах гэж байна. Улсын Их Хуралд суудалтай нам Ерөнхийлөгчид  нэр дэвшүүлнэ гэсэн Yндсэн хуулийн заалт бий. Yүнийг нэг тийшээ болгоод  нэгдсэн ойлголтонд хуулийн аргаар хүрье гэсэн ийм саналыг оруулж байгаа юм.

Өөрөөр хэлбэл албан ёсоор нэр дэвшигдсэн гишүүдээс нь сонгогдсон бол тэр намыг Их Хуралд суудалтай нам гэж үздэг. Сонгогдсон гишүүн нь сонгогдсоныхоо дараа намаасаа гараад явчихбал тэгээд өөр  намын харьяалалтай гишүүн үлдэхгүй бол тэр нам нь парламентад суудалтай нам гэдэг статусаа алдах ийм зохицуулалтыг хийж өгье гэж  2-З томъёолол оруулсан юм. Гишүүд энэ саналыг дэмжих болов уу гэж  найдаж байна. 

Хэрэв ийм зохицуулалт өгөхгүй бол дахиад энэ суудал бүхий нам гэдэг асуудлаар Ерөнхийлөгчийн сонгуулийн үеэр маргаан гарч бужигнах аюул байгаа учраас  үүнийг тодорхой болгоод өгье гэсэн саналыг оруулсан, Байнгын хороо дэмжсэн юм. 

Э.Бат-Yүл: Нямдорж сайдаас тодруулъя. Улсын Дээд шүүхийн 303 дугаар тогтоол бол Yндсэн хууль тайлбарлаагүй. Дээд шүүх хууль тайлбарлах эрхийнхээ хүрээнд  яг энэ Нямдорж гишүүний  оруулж ирсэн  хоёр саналыг хоёулангий нь оруулсан ийм утгаар тайлбар байгааюм.  Тэр нь юу вэ гэхээр,  Улсын Их Хурлын ээлжит болоод нөхөн сонгуулиар нам дангаараа буюу эвслээс тодорхой иргэнийг нэр дэвшүүлж, тэр нь Улсын Их Хурлын гишүүнд сонгогдсон бөгөөд тухайн намын гишүүнчлэлийг хадгалж байгаа гэж, ингээд Дээд шүүхийн тайлбар дээр  энэ Нямдорж гишүүний санаа зовоод байгаа хоёр  асуудлыг Дээд шүүхийн тайлбар дээр хийсэн байна гэж ойлгоод байгаа юм.

Yүнийг яах юм бэ? Хууль зүйн сайд аа.

Ц.Нямдорж: Улсын Их Хуралд суудал бүхий нам гэдэг томъёолол бол Yндсэн хуулийн томъёолол. Yндсэн хуулийн  томъёоллыг Дээд шүүх тайлбарладаггүй. Тэгээд  энэ Дээд шүүхийн тайлбар чинь хууль бус тайлбар болчихоод байгаа юм. Yндсэн хуулийн томъёоллыг Их Хурал хуулиар тайлбарладаг. Их Хурлаас гаргасан Yндсэн хуулиас бусад хуулийн талаар  Дээд шүүх тайлбар гаргаж болно, ялгаа нь эндээ юм шүү дээ.

Э.Бат-Yүл: Харин тийм. Тэгээд Улсын Их Хурлын хуулийг Дээд шүүх тайлбарласан тайлбар  байгаад байгаа шүү дээ.

Ц.Нямдорж: Yгүй үгүй,  Улсын Их Хурлын хуулийг гэсэн атлаа Yндсэн хуулийн томъёоллыг тайлбарлачихаад байгаа юм. Ялгаа нь. Тийм учраас энэ Дээд шүүхийн тайлбарт бас авмаар ганц нэг үг байх шиг байна билээ. Би Байнгын хорооны хурал дээр сууж байхдаа хугацаанд хавчигдаад томъёоллоо гүйцэд хийж чадаагүй юм шиг байна. Энэ тайлбар дотроос ганц нэг үгийг нь авч байгаад тэгээд боловсронгуй болгох л асуудал байгаа юм. Хамгийн сонирхолтой юм нь Yндсэн хуулийн томъёоллыг нь Дээд шүүх тайлбарлачихаад байгаа юм, агуулгаар нь. 

Э.Бат-Yүл: Энэ бол томъёоллын хувьд намын гишүүнчлэлийг хадгалж байгаа гээд тодорхой орчихоод байгаа юм.

Ц.Нямдорж: Yндсэн хуулийн томъёолол чинь бол Улсын Их Хуралд суудал бүхий нам Ерөнхийлөгчид нэр дэвшүүлнэ гэж байгаа шүү дээ. Тэгээд хууль байж  тайлбар хийсэн атлаа Yндсэн хуулийн нэр томъёог Дээд шүүх тайлбарлачихаад байгаа юм. Энэ утгаараа Дээд шүүхийн тайлбар агуулгаараа бол буруу. Уугуул иргэн гэдгийг жишээ нь Дээд шүүх  тайлбарлаж болохгүй шүү дээ, Их Хурал хуулиар тайлбарлах ёстой асуудал.

Д.Лүндээжанцан: Манай  Yндсэн хуулийг  Их Хурал 2-З тайлбарласан байгаа шүү дээ. Түүнийг Yндсэн хуулийн цэц  Их Хурал бас тайлбарлаж болохгүй, Дээд шүүх тайлбарлаж болохгүй гээд  юу ирүүлчихсэн байгаа, одоо  түүний маргаан эхэлнэ. 

Л.Гүндалай: Нямдорж гишүүний  тавьсан санаа бол  Дээд шүүхийн тайлбартай адилхан байна гэж хэлэх гээд байна. Миний асуулт бол одоо  Улсын Их Хуралд байгаа 25 гишүүнтэй Ардчилсан нам таны  энэ хуулийн заалтын дагуу Улсын Их Хуралд суудалтай нам гэж тооцогдох уу гэж асуух байна.

Ц.Нямдорж: Гишүүд нь Ардчилсан намынхаа харьяаллыг хадгалж байгаа тохиолдолд ямар ч тохиолдолд суудалтай нам мөн.

Л.Гүндалай: Тэгвэл эндээс нэг асуулт асууя. Улсын Их Хуралд суудалтай нам бол мөн  8-аас дээш суудалтай байх юм бол бүлэг байгуулж болно гэж байгаа. Бид нар чинь хэд хоногийн өмнөөс энэ талаар яриад байгаа шүү дээ. Yнэхээр Ардчилсан нам таны хэлснээр болон  Улсын Дээд шүүхийн тогтоолоор Улсын Их Хуралд суудалтай нам л юм бол тэгээд 8-аас дээш гишүүнтэй  юм бол бүлэг байгуулах нь нээлттэй байгаа гэж ойлгож болох уу. Тэгэхээр бид нарын  бүлгийг манай 8 гишүүн чинь гарын үсэг зураад  өгснийг нэгмөсөн хүлээн зөвшөөрөхгүй юм уу? Лүндээжанцан даргаа, Нямдорж гишүүн энэ дээр бас саналаа хэлээч. Яг энэ хуулиар чинь бас заагаад байна шүү дээ.

Ц.Нямдорж:  Ямар ч тохиолдолд та бүхний тэр үхсэн малын акт шиг  бичсэн цаасаар чинь бүлэг байгуулагдахгүй. Яагаад гэвэл сонгуульд  орж  8-аас дээш суудал авсан  нам  бол бүлэг  байгуулах хэрэгтэй. Сонгуульд орж.  Сонгуульд эвсэл гэдэг субъект орсон. Тийм учраас та бүхний тавьж байгаа асуудал аль ч талаасаа харсан хууль бус үйлдэл.  

Д.Лүндээжанцан: Гүндалай гишүүн ээ. Одоо энэ ярилцлагыг зогсооё. Энэ бол Улсын Их Хуралд суудал бүхий нам гэж тодорхойлоод  Ерөнхийлөгчийн сонгуульд нэр дэвшүүлэх эрх нээлттэй байдаг. Бүлэг байгуулах эрх нь өөр хуулиар, Их Хурлын хуулиар зохицуулагдаж байж, ингээд сонгуулийн хууль  Улсын Их Хурлын хууль,  наадах чинь Дээд шүүхийн бүгд хурлын тогтоолд бас бичсэн байгаа. Хуульд өөрөөр заагаагүй бол 

Л.Гүндалай: Улсын Их Хуралд суудалтай нам Ерөнхийлөгчид нэр дэвшүүлж болдог, Улсын Их Хуралд суудалтай нам  бүлэг байгуулж болдог гэсэн ийм л хоёр заалт байна шүү дээ. Гэтэл Улсын Их Хуралд суудалтай гэдгийг Ерөнхийлөгчийн сонгуульд нэг өөрөөр тайлбарлаад нэр дэвшүүлэх асуудал дээр, бүлэг байгуулах гэдэг дээр арай өөрөөр тайлбарлаад байж болохгүй шүү дээ. Улсын Их Хурал гэдэг чинь өөрөө нэг л юм. Улсын Их Хуралд тэр нам суудалтай л бол суудалтай, Ерөнхийлөгчид нэр дэвшүүлэх эрхтэй л бол эрхтэй. Бүлэг байгуулах дээр адилхан эрхтэй, гэхдээ 8-аас дээш гишүүнтэй байх  юм бол бүлэг байгуулж болно гэсэн заалт байгаа шүү дээ. Сонгуульд оролцсон субъект бол нэг өөр. Сонгуульд жишээлбэл эвсэл болж орчихоод эвсэл нь задраагүй мөртлөө тэр эвсэлд орсон 2 юм уу З нам бүгдээрээ бүлэг байгуулж болохгүй гэдгийг л сонгуульд орсон субъект нь нэг бүлэг байгуулна гэж хязгаарлалт өгч байгаа шүү дээ. 

Хэрвээ тэр бүлэг нь, эвсэл нь хэрвээ задарвал тэр Улсын Их Хуралд суудалтай нам нь бүлэг байгуулж болно, хэрвээ 8-аас дээш суудалтай бол гэдэг заалтыг оруулж өгснөөрөө манай хууль өөрөө их төгөлдөр хууль болж байгаа юм. Гэтэл бид нар ардчилсан зарчмаасаа ухраад, тэр ч байтугай Улсын Их Хуралд  25 суудалтай ардчилсан намаас . . . 

Д.Лүндээжанцан: Хугацаа яваад байна. Одоо  Дондог гишүүн, тэгээд Гончигдорж гишүүн. Харин одоо хангалттай үг хэлж байна шүү дээ. Яг ижилхэн З, З минут болсон.

Д.Дондог: Чуулганаар төсөл хэлэлцэх дэгэнд анхны хэлэлцүүлэг дээр асуулт ерөөсөө байхгүй шүү дээ. Асуулт гарснаас болоод хуралдаан задраад өөр сэдэв болоод яваад өгч байна. Дэгээрээ хурлаа явуулаад, энэ асуудлаар цөөнх болсон гишүүн үгээ хэлээд, тэгээд түүнийг дэмжиж нэг нь, эсхүл эсрэг байр суурьтай нэг нь үгээ  хэлээд тэгээд санал хураагаад явахгүй бол өөр асуудал орж ирээд байна шүү дээ.  Асуулт асуухаар чинь, дэгээрээ явъя.

Д.Лүндээжанцан: Сая тодруулга, бие биенээсээ асуусан учраас ийм болчихлоо.

Д.Дондог: Тийм юм байхгүй шүү дээ, тодруулга ч байхгүй шүү дээ.

Д.Лүндээжанцан: Нэг хүн дэмжиж, нэг хүн эсэргүүцэж үг  хэлж байгаа юм.  Би Нямдоржийг та бол дэмжиж үг хэлж байна гэж ойлгож болох уу? 

Р.Гончигдорж:   Yгүй, үгүй. 

Д.Лүндээжанцан: Дэмбэрэл гишүүн цөөнх, үг хэлэх эрхтэй.

Д.Дэмбэрэл: Энэ асуудал дээр ярихдаа болгоомжтой нэр томъёоны хувьд анхаарч ярихгүй бол энд хоёр ойлголтоо хутгаад байх шиг байна л даа. Yндсэн хуулиар бол  Улсын Их Хуралд суудал бүхий нам гэж  ингэж Yндсэн хуульд заасан. Улсын Их Хуралд  суудал бүхий нам гэдэг бол нэг ойлголт. Улсын Их Хуралд суудалтай нам гэвэл бас нэг ойлголт байгаа юм. Yүнийг энэ Yндсэн хуулиас хойших 1О гаруй жилийн дотор бараг ойлгоод тогтсон байгаа.  Улсын Их Хуралд суудалтай нам гэвэл нэг  Улсын Их Хурлын гишүүн өөр нэг намд очоод тэгээд тэр суудалтай  нам шиг харагдаад байгаа юм. Бид нар энд заалт оруулахдаа юу гэж заалт оруулсан бэ гэвэл Улсын Их Хуралд суудал бүхий намын эрхээ, нэг үгээр хэлбэл анх сонгогдчихоод сонгоод өгсөн тэр намын нэр. Тэр намын харъяалалтай байж байгаа гишүүнтэй, тэр нам бол Улсын Их Хурлын суудал бүхий нам буюу Yндсэн хуулийн эрхтэй нам.  Энэ нам бол ямар ч маргаан байхгүйгээр Улсын Их Хурлын суудал бүхий нам  Ерөнхийлөгчид нэр дэвшүүлэх эрх болон бидний энэ төсөлд орсон энэ эрхийг эдэлнэ.  Yүний хажуугаар суудал бүхий нам гэсэн юм гаргаж ирээд тэгээд энэ томъёоллоо бүрдүүлээд ирэх юм бол энэ  бүр цаашаа энэ дээр маргадаг маргаан шиг юм болно.  

Дээд шүүхийн тайлбар бол маш их ончтой зөв гарсан байгаа. Тэр тайлбарыг нь дутуу хагас юм хийчихээд, хойноос нь тэгээд чөлөөт нэр дэвшигч юм уу, бие даасан гишүүн өөр намд орчихвол яах юм бэ? ийм ч намын эрхтэй, тийм ч намын эрх нь хасагдана гээд ингээд заалт  цувуулаад маргаад байвал энэ Yндсэн хуулийн Улсын Их Хурлын суудал бүхий нам гэсэн тэр ойлголт цадигаа алдана.  Дээд шүүхийн тайлбараас доожоо муутай ийм заалтууд энэ дотор ороод явж байгаа юм. Тэгээд түүнийгээ тайлбарлахын тулд 2-З заалт нэмж байгаа юм. Дээд шүүх үүнийг Ерөнхийлөгчийн сонгуулийн хуульд энэ томъёолол явж байсныг аваад тайлбар хийгээд  тэгээд  үүнийг нэг мөр  сайхан цэгцэлсэн ганцхан томъёолол байж байгаа. Yүнийг ингээд задлаад Дээд шүүхийн тайлбарын хагасыг тавьж нэг томъёолол хийчихээд, доод талд нь намын эрх нь алдагдана, алдахгүй, буцаад хүрээд ирвэл дахиад эргэнэ, сэргэнэ гээд ингээд  л цувуулаад байвал энэ хууль бол муухай болно.

Тийм учраас би Улсын Их Хурлын гишүүдийг Улсын Их Хуралд суудал бүхий нам гэдэг Yндсэн хуулийн тэр эрх эдлэх тухай З заалтаа энэ  ажлын хэсэг  үүнийг маш сайн авч үзэж оруулсан гэдгээ нэгдүгээрт хэлье.

Засгийн газар бол Улсын Их Хуралд суудал бүхий нам буюу Улсын Их хуралд суудалтай нам гэсэн тодорхойлолт гаргахыг зөвлөсөн санал ирүүлсэн. Тэгэхдээ үүнийг ажлын хэсэг дээр бид яриад Yндсэн хуулийнхаа түвшинд Дээд шүүх үүнийг  нэг удаа тайлбарласан энэ дээр Монгол Улсын түвшинд нэг мөр ойлголцоод асуудал бүр нь шийдэгдэж байгаа учраас маргаантай томъёоллуудыг энд оруулж будлиантуулах шаардлагагүй гэдэг утгаар би орж байгаа энэ З томъёоллыг гурвуулангий нь хэрэггүй ээ. Энэ бол дээд шүүхийн тайлбартаа ч хүрч чадахгүй боллоо гэж хэлээд байгаа хүн шүү дээ.

Баярлалаа.

Р.Гончигдорж: Энэ дээр бид нар зүйлүүдийг, хуулиар тайлбар өгөх тухай асуудал чухал л даа. Тэгэхдээ бид харилцаагаа ялгаж ойлгохгүй бол болохгүй. Жишээлбэл, Улсын Их Хурал дахь бүлгийн тухай харилцаа юунаас бий болдог вэ? тэр бол Улсын Их Хуралд орсон субъектээс ургаж гарч байгаа зүйл. Улсын Их Хуралд суудалтай намын тухай асуудал  бол тухайн намын гишүүн нь Улсын Их Хурлаар сонгогдсон тухай асуудал, энэ хоёр харилцаагаа  бид ялгахгүй бол адилсгах юм бол бид нар их өөр. Одоо бид нар   энэ  Улс төрийн намын тухай хууль бол ер нь  Улсын Их Хуралд   гишүүн нь сонгогддоггүй намыг бид нар ерөнхийдөө   улс төрийн олон нийтийн байгууллагын шинж чанар руу нь аваачиж байгаа шүү дээ. Гишүүн нь Улс Их Хуралд сонгогдсон тэр намыг улс төрийн нам гэдэг ойлголтын хүрээн дотор оруулж ирэх ийм ойлголтоор  явж байна. Энэ ойлголт чинь өөрөө  нэг үзэл бодлыг хэлээд байгаа шүү дээ. Тэгвэл Yндсэн хуулийг баталж байхад Улсын Их Хуралд суудал бүхий нам гэдгийг нь Ерөнхийлөгч  сонгуульд эрхтэй болгож байгаа нь  бусад намууд эмзэглэхгүй байх, жинхэнэ улс төрийн намууд нь  Ерөнхийлөгчид нэр дэвшүүлэх буюу ямар ч байсан сонгогчдоос энэ улс төрийн намыг хүлээн зөвшөөрөөд ядаж нэг гишүүнийг нь сонгосон байвал тэр нам Ерөнхийлөгчийн сонгуульд оролцож нэр дэвшүүлэх эрхтэй байдаг. 

Энэ агуулга энэ харьцаанаас гарч ирсэн. Би тийм учраас  тэр агуулгаар Дэмбэрэл гишүүний яриад байгаатай санал нэг байгаа юм. Мөн Нямдорж гишүүн бол үүнийг тодотгоё гэсэн ойлголтоор энд оруулж ирэхдээ бас нөгөө эвсэл гэдэг үгийг оруулж ирээд байгаа юм.  Энэ хаалтан дотор эвсэл гэдэг үг байгаад байгаа юм. Тэгэхээр Ерөнхийлөгчийн сонгуульд нэр дэвшүүлэх харилцаа нь тэр нь Улсын Их Хуралд  эвсэл болсон уу, эвсэл болж ороогүй юу? дангаараа орсон уу, үгүй юу гэдэг  харилцаанаас салгагдаад тухайн нам ямар ч байсан Улсын Их Хуралд гишүүн  нь  гишүүн болж чадсан  тийм нам  гэдэг ийм ойлголтоор. Хуулин дотор тодруулах нь зүйтэй юм.  Гэхдээ үүнийгээ эвсэл гэдэг ойлголтоороо, энэ чинь Ерөнхийлөгчийн нэр дэвшүүлэх харилцаатай холбогдох харилцаагий нь тодотгож байгаа учраас тэнд орж ирсэн Yндсэн хуулийн нэр томъёо. Энд эвсэл гэдэг үг, энэ агуулгууд ерөөсөө шаардлагагүй. Тухайн намаас Улсын Их Хуралд  тухайн намын гишүүн  нь Улсын Их Хурал болсон. Харин нэг зүйл дээр л маргаан үүснэ.  Юу вэ гэхээр тухайлбал Улсын Их Хурлын сонгууль болоход тухайн намын гишүүн биш байгаад Улсын Их Хуралд сонгогдчихоод, тэгээд дараагаар нь намын харьяалал өөрчлөх замаар тухайн намд орсон байх юм бол тэр хоёрдогч намыг Улсын Их Хуралд суудалтай нам гэж үзэх үү? үгүй юу гэдэг тэр асуудал дээр харин бид нар нарийвчилсан эрх зүйн агуулгыг гаргаж ирсэн. 

Би бодохдоо  тухайн нам Улсын Их Хурлын сонгуульд оролцоход тэр Улсын Их Хурлын гишүүн тэр намтай хамааралгүй байсан байх юм бол дараа нь Улсын Их Хурлын гишүүн хүнийг өөрийн намдаа оруулж ирснээр  энэ нам Улсын Их Хуралд суудалтай гэдэг ойлголтыг төрүүлж болохгүй гэдгийг харин хуулиар нарийвчлах ёстой шүү дээ. Яагаад гэвэл  яг Yндсэн хуулийн агуулга нь тэр байхгүй юу.  Ийм агуулгаар нь үүнийг ойлгоё.  Тийм учраас би үүнийг дэмжиж байгаа биш, ер нь бол  суудал бүхий гэдгийг хуулиар тайлбар гаргах ёстой гэдэгтэй  санал нэгтэй. Түүнээс Дээд шүүхийн юм уу бусад хуулийн тайлбар  гаргадаг гэдэг агуулгаар биш. Гэхдээ үүнийг Их Хурлын сонгуульд оролцсон оролцоотой нь холбохдоо нэр дэвшигчийн үүднээс гаргасан гэдгээс нь  салгах хэрэгтэй, гишүүний харьяалалтай гэдгээр нь ялгах ёстой юм. Тэгээд зохицох юм бол энэ саналыг цааш нь явуулж болохоор байна.

Э.Бат-Yүл: Баярлалаа. Би Гончигдорж дарга үг авах гэж үг аваад хэлэв үү сайн ойлгосонгүй. Тэгээд Гончигдорж дарга бол бусад намын гишүүдээ бүлэг байгуулах эрхгүй гэж уруу татаж Хувьсгалт намын бүлэг рүү явуулсан улс төрийн хариуцлагагүй ажлаа хаацайлахын тулд Дээд шүүхийн тайлбарыг ингэж  мушгиж ийм  Их Хурлын гишүүний хувьд ёс зүйгүй хандаж болохгүй шүү дээ. Юу гэж байгаа юм бэ. Yндсэн хууль гэдэг чинь манай   гарч байгаа бүх хуулиуд Yндсэн хуулийн утга санаа, үзэл санаа, нэр бүгдийг нь тодруулж  гардаг.  Тэгж гарсан хуулиудыг, хууль болон  гараад ирэхээр нь Дээд шүүх тайлбарладаг. Дээд шүүх яг түүнийхээ дагуу суудалтай нам гээд тайлбарласан байхгүй юу? бүр хадгалж байгаа гээд тодорхой хуулийн нэр томъёо оруулчихсан зүйл байхгүй юу. Тэгсэн чинь ингэж бантагнуулаад яг үнэндээ бол  тийм учраас, . . . Гончигдорж даргаа би үг хэлж байна шүү дээ,   улс төрийн хариуцлагагүй юмаа хууль мушгин гуйвуулж хаацайлдаг юмаа зогсоо л доо. Улсын Их Хурлын гишүүд Ардчилсан намынхаа гишүүдээ худлаа бид нар ийм хуулийн боломж байгүй гэж дагуулж явчихаад, одоо МАХН-ын бүлэгт элсэх тухай  конкурст оруулж шившгийг хутгачихаад  Гончигдорж дарга юу гэж худлаа яриад байгаа юм бэ. Худлаа хууль тайлбарлаад  би мэдэлгүй яадаг юм бэ, Гончигдорж дарга ямар,  Yндсэн хуулийг  хууль нарийвчилдаг. Тэр нарийвчлилсан  хуулийн нэр томъёог Дээд шүүх тайлбарладаг. Энэ Дээд шүүхийн тайлбарыг бид нар барьж ярих ёстой шүү дээ. 

Тэгээд хамгийн гол нь Дэмбэрэл гишүүнийг би дэмжээд байгаа нь Дээд шүүхийн нэгэнт тайлбарласан, Улсын Их Хурлын хуулийг барьж тайлбарласан  тайлбарын дагуу шийдэгдсэн асуудал.  Худлаа улс төрийн зорилгоор мушгин гуйвуулаад  хууль ингэж явуулж болохгүй шүү дээ.

Ц.Нямдорж:  Энэ асуудлын тухайд томъёоллыг нь сайжруулмаар байна. Одоо ийм асуудал гараад байгаа юм. жишээ нь Улсын Их Хуралд аль нэг нам суудал аваагүй байхад бие дааж нэр дэвшсэн гишүүн тэр намын харьяалалтай болчихсон тохиолдолд суудал бүхий нам гэж тооцогдох уу гэдэг маргаан гараад ирж байгаа юм. Энэ Дээд шүүхийн томъёолол гээд магтаад байгаа юманд чинь тэр байхгүй. Жишээ нь,  2000 онд Ардчилсан намаас ганцхан Наранцацралт сонгогдсон. Наранцацралт сонгогдоогүй байсан тохиолдолд Гүндалай бие дааж гишүүн болчихоод, дараа нь Ардчилсан намд орсон бол тэр намыг суудалтай нам гэж тооцох уу үгүй юу гэдэг  маргаан гараад ирж байсан. Хэрэв гишүүд мартаагүй байгаа бол талийгаач гишүүн нэг намд байж байгаад  өөр намд орсон.  Тэр орсны хуууль зүйн тайлбар нь одоо хүртэл хийгдээгүй байгаа юм. Ийм юмнуудыг зохицуулж маргаангүй болгоё гэж энэ томъёоллыг оруулж байгаа юм. Томъёоллыг сайжруулах бололцоо бий.  Yндсэн хуулийн томъёоллыг зөвхөн Их Хурал  хуулиар тайлбарладаг юм Гүндалай. Наадах чинь чиний мэддэг сэдэв биш,  ярьдаг ч сэдэв биш. Өөр асуудал наадах чинь.

Их Хурлаас гаргасан хуулийн нэр томъёоны асуудал байхаар бол хуулийн заалт ойлгомжгүй байдалд байхаар бол түүнийг Дээд шүүх тайлбарладаг юм.  Намын тухай хуульд суудал бүхий нам гэдэг нэр томъёо орж байгаа учраас энэ хүрээнд нь асуудлыг тайлбарлая гэж байгаа юм. Ингээд энэ томъёоллыг нь дэмжээд, саналыг хураамаар байна. Сайжруулах юмаа хийе. Ямартаа ч байсан Ерөнхийлөгчийн сонгуулийн өмнө  одоо энэ Дээд шүүхийн тайлбараар явах юм бол тайлж чадахгүй улс төрийн маргаан гарна шүү. Одоо жишээ нь ийм маргаан гарч байгаа. Ардчилсан намын харьяалалтай гишүүдээс зарим нь Хувьсгалт намын бүлэгт орсон тохиолдолд зарим нь гадна талд үлдсэн тохиолдолд нэр дэвшүүлэх эрхтэй юу? эрхгүй юу гээд ингээд ярианууд гарч л байгаа юм. Хэдийгээр ойлгомжтой асуудал ч гэсэн хуулиар тайлбарласан байгаа тохиолдолд ийм яриа гарах ёсгүй л байхгүй юу. Жишээлбэл Бат-Yүл   тодорхой хүнд захидал бичсэн юм билээ, ийм үг хэлсэн байнаа, тайлбарыг нь өгөө гэж. Уг нь болдогсон бол ийм үг гарахааргүй хийгүй хууль хийх ёстой. Би томъёолол нь учир дутагдалтай  гэж хэлээд байна.  Хугацаанд шахагдаад гэнэт асуудал орж ирээд ийм болчихсон юмаа, зарчмын хувьд сайжруулж болно.

Д.Дэмбэрэл:  Энэ томъёолол  Нямдоржийнхоор  орно гэвэл  энэ маргаан задраад Дээд шүүхийн тайлбар ч алга болоод,  Yндсэн хуулийн   Улсын Их Хуралд  суудал бүхий нам гэдгээ парламент өөрөө  15 жил ойлгож явснаа одоо ойлгохоо болиод эхэлж байгаа юм. Тийм учраас энэ будлиантай заалтууд хэрэггүй гэдгийг Нямдорж гишүүнд зөвлөөд байгаа юм.

Жаргалсайхан намаасаа гараад өөр нэг нам очиход тэр нам Улсын Их Хуралд суудал бүхий нам болохгүй ээ. Жаргалсайханыг  анх нам нь . . . Гүндалай тэр бүлэг хамаагүй шүү дээ.

Д.Лүндээжанцан: Тэр бол  Ерөнхийлөгчид  нэр дэвшүүлэх  улс төрийн суудал бүхий нам гэдэг ойлголт, түүнээсээ үндэслээд бүлэг, тэгэхдээ тэр бүлэг нь ямар нөхцөлд шинээр  бүлэг байгуулж болохгүй гэдэг асуудал бол  хоёр өөр процедурын юм явагдаж байгаа юм.

Д.Дэмбэрэл: Тэгэхээр  аль нэг гишүүн энд байж байгаад өөр нэг намд очоод орчихвол яах вэ гэдгийг  асуудал биш байхгүй юу. Тэр анх сонгогдсон сонгогчдын сонгоод өгсөн тэр сонгуулийн жагсаалтанд тэр нам сонгуулахаар нэр орсон нам нь Улсын Их Хурлын суудал бүхий нам гэдгийг бүр хатуу санах ёстой. Нэг нөхөр урваж очоод нэг намд орчихоод би Улсын Их Хурлын гишүүн, танай намыг Улсын Их Хурлын суудал бүхий нам болгож байна гээд. Yгүй бол  дахин буцаж  ирэхээр танай статус алдагдсан гэсэн ийм хууль байж болохгүй ээ. Энэ бол ингэж яваад байгаа. 

Тийм учраас та бүхэн Дээд шүүхийн тайлбар гараад Yндсэн хуулиар Улсын Их Хурлын суудал бүхий нам гэдгийг тогтсон тэр суудал бүхий намыг бид тайлбарлаж байгаа юм бол ажлын хэсэг үүнийг чинь тайлбарлахаар эрхүүдийг нь заагаад өгч байгаа юм. Ийм ийм эрхтэй нам чинь Улсын Их Хурлын суудал бүхий нам гээд тэгвэл тэр Yндсэн хууль чинь бас дэмжлэгээ аваад л явж байгаа.  Ийм учраас энэ будлиантай заалтуудаа оруулчихаад хоёр талаас нь маргахын хэрэг огт байхгүй. Энэ заалт хасагдах  ёстой.  Огт хаагдахгүй  маргаанд оруулчихаж байгаа юм.  Чөлөөт нэр дэвшигч нэг намд орчихвол яах вэ? угаасаа ард түмнээр тэр намын  нэр дээр сонгогдоогүй учраас тэр  ямар ч өөр намд очоод нэмэргүй. Тэр нь шийдэгдсэн асуудлаа.

Д.Лүндээжанцан: Дэмбэрэл гишүүний сүүлийн яриад байдгийг чинь Нямдорж гишүүн санал гаргаад, бие даан Улсын Их Хуралд  нэр дэвшин сонгогдсон хүн, эсхүл Улсын Их Хуралд суудалтай намын харьяаллаас  гарсан гишүүн шинээр нам байгуулсан бол түүнийг Улсын Их Хуралд суудалтай намд тооцсугай.  

Д.Дэмбэрэл: Дээд шүүхийн тайлбар бол дээд зэргийн ухаантай хийгдсэн байгаа.  Дээд шүүхийн тайлбарыг хууль болгоно гэвэл дэндүү муухай болгоно.

Э.Бат-Yүл: Дээд шүүхийн тайлбар чинь Улсын Их Хурлын ээлжит болон нөхөн сонгуулиар нам дангаараа буюу 

Д.Лүндээжанцан:  Санал хураалтаа явуулъя, тал талаасаа нэлээн ярилаа. Тодрууллаа, санал гаргасан хүмүүс ярилаа, хууль санаачлагч ярилаа, дэмжсэн, эсэргүүцсэн хүмүүс ярилаа. Одоо санал хураалтаа явуулъя. 

Улсын Их Хурлын гишүүн Ц.Нямдоржийн гаргасан, Төслийн 22.1-ийн «Улсын Их Хуралд суудал бүхий нам дараахь эрхтэй» гэснийг «Улсын Их Хурлын сонгуульд албан ёсоор  нэр дэвшүүлсэн нэр дэвшигчдээс сонгуульд ялалт байгуулж гишүүнээр сонгогдсон бол тухайн нам /эвсэл/-ыг Улсын Их Хуралд суудал бүхий нам гэж тооцох бөгөөд тэрээр дараахь эрхтэй:» гэж өөрчлөх гэсэн Төрийн байгуулалтын байнгын хорооны дэмжсэн саналыг дэмжье.

Зөвшөөрсөн

9

Татгалзсан 

30

Бүгд 


39

76.9 хувийн саналаар дэмжигдсэнгүй.

Улсын Их Хурлын гишүүн Ц.Нямдоржийн гаргасан Төслийн 22 дугаар зүйлд «Улсын Их Хурлын гишүүн анх нэр дэвшүүлсэн намаас гарсан бөгөөд өөр гишүүн үлдээгүй бол тухайн нам Улсын Их Хуралд суудалтай намын эрх зүйн байдлаа алдана.» гэсэн 22.2 дахь заалт нэмэх гэсэн Төрийн байгуулалтын байнгын хороо дэмжсэн саналыг дэмжье.

Зөвшөөрсөн

12

Татгалзсан 

27

Бүгд 


39

69.2 хувийн саналаар дэмжигдсэнгүй.

Улсын Их Хурлын гишүүн Ц.Нямдоржийн гаргасан Төслийн 22 дугаар зүйлд «Бие даан  Улсын Их Хуралд нэр дэвшин сонгогдсон, эсхүл Улсын Их Хуралд суудалтай намын харьяаллаас гарсан гишүүн шинээр нам байгуулсан бол түүнийг Улсын Их Хуралд суудалтай намд дтооцохгүй.» гэсэн 22.3 дахь заалт нэмэх гэсэн Төрийн байгуулалтын байнгын хороо дэмжсэн саналыг дэмжье.

Зөвшөөрсөн

13

Татгалзсан 

28

Бүгд 


41

68.3 хувийн саналаар дэмжигдсэнгүй.

Улсын Их Хурлын гишүүн Г.Адъяа, Л.Гансүх нарын гаргасан Төслийн «Улсын Их Хурлын гишүүн намыг төлөөлөх боломжгүй гэж үзвэл Улсын Их Хурлын гишүүнээс түүнийг эгүүлэн татах тухай саналаа тухайн нам Улсын Их Хурал дахь өөрийн намын бүлэг болон хууль санаачлах эрх бүхий этгээдээр уламжлан Улсын Их Хуралд тавих.» гэсэн 22.1.5 дахь заалтыг хасах гэсэн Төрийн байгуулалтын байнгын хороо дэмжсэн саналыг дэмжье.

Зөвшөөрсөн

31

Татгалзсан 

10

Бүгд 


41

75.6 хувийн саналаар дэмжигдлээ. 

Эрхэм гишүүд ээ. Байнгын хорооноос гаргасан зарчмын зөрүүтэй саналуудаар санал хурааж дууслаа.

Улс төрийн намын тухай хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.

Улс төрийн намын энэ чухал хууль 1990 оноос хойш бүрдсэн хуульд бид өөрчлөлт оруулж байна. Ийм учраас энэ хуулийг яаралтай Төрийн байгуулалтын байнгын хороо хэлэлцээд Улсын Их Хуралд маргаашийн дотор оруулж ирвэл сайн байна. Ийм учраас энэ дээр гишүүд их анхаарал тавиарай.

Уг асуудлыг 12 цаг 20 минутад хэлэлцэж дуусав.

Гурав. Олон нийтийн радио, телевизийн тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан ажлын хэсэгт:  Радио, телевизийн Хэрэг эрхлэх газрын дарга Б.Ганболд, Монголын үндэсний телевизийн захирал Ч.Куланда,  Хууль зүй, дотоод хэргийн яамны Хууль зүйн бодлогын газрын орлогч дарга Д.Саранчимэг, Улсын Их Хурлын Тамгын газрын зөвлөх Д.Одсүрэн,  Төрийн байгуулалтын байнгын хорооны референт Г.Чагнаадорж нар байлцав. 

Уг асуудлын  талаар Мэдээлэл, харилцаа холбоо, технологийн хөгжлийн болон Төрийн байгуулалтын байнгын хорооны хамтарсан дүгнэлтийг Улсын Их Хурлын  гишүүн Ч.Раднаа танилцуулна.

Ч.Раднаа:Улсын Их Хурлын дэд дарга, эрхэм гишүүд ээ
Улсын Их Хурлын гишүүн Н.Энхболд, Д.Дэмбэрэл, Ц.Мөнх-Оргил, Т.Ганди, Т.Очирхүү, Р.Амаржаргал нар санаачлан боловсруулж 2005 оны 1 дүгээр сарын 17-ны өдөр Улсын Их Хуралд өргөн мэдүүлсэн Олон нийтийн радио, телевизийн тухай, Төрийн өмчөөс олон нийтийн өмчид эд хөрөнгө шилжүүлэх тухай хуулийн болон «Хууль батлагдсантай холбогдуулан авах зарим арга хэмжээний тухай» Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанаар 2005 оны  1 дүгээр сарын 20, 21-ний өдрүүдэд хэлэлцэж төслүүдийг анхны хэлэлцүүлэгт бэлтгүүлэхээр Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороодод шилжүүлсэн билээ.

Төрийн байгуулалтын болон Мэдээлэл, харилцаа холбоо, технологийн хөгжлийн  байнгын хороо 2005 оны 1 дүгээр сарын 25-ны өдрийн хамтарсан хуралдаанаараа  төслүүдийн анхны хэлэлцүүлгийгхийв.

Төслүүдийг хэлэлцэх эсэхийг Улсын Их Хурлын чуулганы нэгдсэн хуралдаанаар шийдвэрлэх үед болон Төрийн байгуулалтын байнгын хорооны 2005 оны 7 дугаар тогтоолоор байгуулагдсан ажлын хэсгийн хурлын үеэр УИХ-ын гишүүдээс  гаргасан саналуудыг хуралдаанаар нягтлан авч үзсэн бөгөөд төсөлд тусгуулах зарчмын зөрүүтэй саналын томъёоллыг Та бүхэнд тараасан болно. Тухайлбал,  Олон нийтийн радио, телевизээр аливаа нийтлэл нэвтрүүлгийг  түгээхийн өмнө үнэн бодит байдлыг нь түүнийг бэлтгэсэн редакци, сэтгүүлч шалгана, сэтгүүлчийн тайлбар нь мэдээ, мэдээллээс тодорхой ялгагдахуйц байна, худал, ташаа мэдээлэл хийгдсэн бол залруулгыг гомдол гаргагчийн хүссэн хэлбэрээр хийж, хэрэв гомдол гаргагч шаардсан бол залруулгыг тухайн ижил  нэвтрүүлгийн дараагийн дугаар, эсвэл адил ангиллын нэвтрүүлгээр түргэн хугацаанд үнэ төлбөргүй олон нийтэд хүргэнэ, РТХЭГ-ын  эзэмшилд байгаа дамжуулах, дахин дамжуулах станц,  архивыг олон нийтийн өмчлөлд шилжүүлэхгүй байх зэрэг саналууд гарсныг Байнгын хорооны гишүүд дэмжлээ. 

Түүнчлэн Олон нийтийн радио, телевизийн тухай хуулийн төслийн 3.2-ыг «Олон  нийтийн радио, телевизийн зорилго нь  үндэсний хэмжээнд өргөн нэвтрүүлгийн үйлчилгээ эрхэлж, сонсогч үзэгчдэд зориулсан төрөл бүрийн мэдээлэл, сургалт, танин мэдэхүй, хөгжөөн  цэнгээх хөтөлбөр, нэвтрүүлэг бэлтгэж, нийтийн хүртээл болгоход оршино» гэж, 8 дугаар зүйлийн нэрийн «хөтөлбөрт тавигдах шаардлага» гэснийг «хөтөлбөрийн бодлого» гэж, 8.2.7-ын «тахир дутуу» гэснийг «хөгжлийн бэрхшээлтэй» гэж тус тус өөрчлөх найруулгын шинжтэй саналуудыг хүлээж авлаа. Улсын Их Хурлын гишүүн Д.Одбаяр хуулийн төсөлд нэр томъёоны тодорхойлолт тусгах нь зүйтэй гэсэн санал гаргасан болно.

УИХ-ын чуулганы хуралдааны дэгийн 23.8-д заасны дагуу анхны хэлэлцүүлгийн явцад төслийг батлах санал гарсан тул түүний эцсийн хэлэлцүүлгийг шууд явуулах нь зүйтэй гэж Байнгын хороодын хамтарсан хуралдаанд оролцсон гишүүд үзлээ.

Эрхэм гишүүд ээ
Олон нийтийн радио, телевизийн тухай, Төрийн өмчөөс олон нийтийн өмчид эд хөрөнгө шилжүүлэх тухай хуулийн болон «Хууль батлагдсантай холбогдуулан авах зарим арга хэмжээний тухай» УИХ-ын тогтоолын төслийг анхны хэлэлцүүлэгт бэлтгэсэн талаарх Төрийн байгуулалтын болон Мэдээлэл, харилцаа холбоо, технологийн хөгжлийн байнгын хорооны хамтарсан санал дүгнэлтийг хэлэлцэн төслүүдийг баталж өгөхийг хүсье.

Анхаарал тавьсанд баярлалаа.

Д.Лүндээжанцан: Раднаа гишүүнд баярлалаа. Одоо Байнгын хорооны дүгнэлттэй холбогдуулан асуух асуулттай УИХ-ын гишүүд нэрээ өгнө үү. Асуулттай гишүүн алга байна.

Одоо Байнгын хорооноос гаргасан зарчмын зөрүүтэй саналаар санал хураалт  явуулах ёстой. 

Энэ хууль их олон жил яригдаж, энэ хуулийг гаргахгүй байгаа тухай  шүүмжлэл их яригдаж байгаа. Одоо ингээд гаргахаар Улсын Их Хурлын гишүүд санаачилж хэлэлцүүлэгт ороод ингээд төгсгөлийнхөө шатанд орж байна. 


Манай гишүүнд хуралдаанд орж ирж энэ зарчмын зөрүүтэй санал хураалтандаа орж ирэхийг хүсч байна.


Улсын Их Хурлын гишүүн Э.Бат-Yүлийн гаргасан, Төсөлд дараахь агуулга бүхий 3.3 заалт  нэмэх /төслийн 3.3 заалт 3.4 болно/:


«Олон нийтийн радио, телевиз нь гадаадын сонсогч, үзэгчдэд зориулсан  өргөн нэвтрүүлгийн үйлчилгээ эрхэлж, Монгол Улсын гадаад, дотоодын бодлогын талаар мэдээлэх, Монгол орныг дэлхий дахинд сурталчлах, таниулах чиглэлийн  хөтөлбөр нэвтрүүлэг бэлтгэж түгээнэ» гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналын дэмжье. 


Зөвшөөрсөн 
29


Татгалзсан 

9


Бүгд 


38


76.3 хувийн саналаар дэмжигдлээ.


Улсын Их Хурлын гишүүн Э.Бат-Yүлийн гаргасан, Төсөлд дараахь агуулга бүхий 5.2 заалт нэмэх:


«Олон нийтийн радио, телевиз нь Парламентын хэлэлцүүлэг, мэтгэлцээнийг дамжуулах эрхтэй» гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналын дэмжье. 


Л.Одончимэд:  Олон нийтийн радио телевиз, парламентын хэлэлцүүлэг, мэтгэлцээнийг дамжуулах эрхтэй гэж байна. Бусад  радио, телевизүүд дамжуулах эрхгүй болох юм уу. Тийм учраас би  Олон нийтийн радио телевизийг бүр дамжуулах үүрэгтэй гэж оруулмаар байна. Бат-Yүл гишүүн өөрөө юу гэж үзэж байна.  Эрх бүгдэд нь байгаа, яагаад ганцаарангий нь ийм эрхтэй болгоод, бусад телевизүүд нь эрхгүй байна вэ? ингэж болохгүй шүү дээ. Нэг нэгээр нь хууль гаргаж эрх олгох болж байна уу? эсхүл бүр задгай хаях хэрэгтэй.


Э.Бат-Yүл:  Энэ хууль зөвхөн Yндэсний радио телевиз болон өөрчлөгдөж байгаа Монголын радио телевизтэй холбогдож зөвхөн энэ хүрээнд зохицуулалт хийгдэж байгаа хууль юм, нэгдүгээрт. Улсын Их Хурлын хэлэлцүүлгийг дамжуулах үүрэгтэй гээд явчих юм бол нөгөө хараат бус байна гэдэг  үндэслэл, концепци чинь шууд уначихаж байгаа юм.


Т.Ганди: Баярлалаа. Бат-Yүл гишүүний гаргасан  санал дээр тэртэй тэргүй  Олон нийтийн радио телевизийн үзэл баримтлал өөрөө юу юм бэ? улс төрөөс ангид, тэгээд ямар нэгэн байдлаас хараат бус үйл ажиллагаа явуулах  олон нийтийн эрх ашигт үйл ажиллагаагаа явуулах энэ үзэл баримтлал нь өөрөө бусад зүйл заалтуудаараа тунхаглагдсан байгаа юм.  Тэгэхээр нэмэлт тайлбар шинжтэй ийм зүйлийг оруулж ирэх  нэгд шаардлага байхгүй.


Хоёрдугаарт, олон нийтийн радио телевизийг  парламентын хэлэлцүүлэг, мэтгэлгээнийг дамжуулах эрхтэй гэж ингэж тодотгож өгснөөрөө өнөөдөр нэвтрүүлгийнх нь бүтцийг зааж өгөхийг тулган шаардсан ийм илэрхийлэл болоод байгаа юм. Нөгөө талаар  ерөөсөө олон нийтийн радио телевиз нь  хэрвээ хүсвэл тодорхой төлбөртэйгээр нэмэлт сувагтай байж болно гэдэг заалт энэ дотор байгаа. Энэ нь юу юм бэ гэхээр улс төрийн үйл ажиллагааг шууд дамжуулах  байдаг юм уу, эрүүл мэндийн сургалт сурталчилгаа байдаг юм уу, эсхүл иргэдийн боловсролыг дээшлүүлэх тусгай ийм сувгийг ажиллуулах эрхтэй, түүгээрээ тухайн явцуу эрх ашиг, сонирхолд нийцсэн ийм үйл ажиллагаатай нэвтрүүлгүүдийг цацах эрхтэй. Тэр нь  суваг нь төлбөртэй бөгөөд тэр дотроо бас үйл ажиллагаа, ашгийн төлөө  реклам сурталчилгаа хийх эрхтэй байж болохоор заасан байгаа.


Тэгэхээр дээд талын саяны санал хураалгадаг зүйл ч гэсэн буруу шүү дээ. Yндсэндээ байгаа философи, үзэл баримтлал нь байгаа зүйлийг дахин  өөр шинэ механизм бий болгож байгаа юм шиг тунхаг маягтай ийм тайлбаруудыг оруулж өгснөөрөө энэ хууль сайн хууль болж байгаа юм биш. Тайлбар ихтэй ийм л хууль болж байгаа юм, зохицуулалт муутай. 


Э.Бат-Yүл: Би зүйл зүйл дээрээ санал оруулсан. Радио, телевизийн хуулийг бусад орны туршлага судалж харж байхад, үндэсний энэ олон нийтийн радио телевизийн хуулиар юу юу явуулахыг хуулиар нарийвчлан зааж өгдөг юм билээ.  Ерөнхий үзэл  баримтлал  философийн хүрээнд гэвэл энэ  их маш их хүчирхэг мэдээллийн хэрэгслээр өөр янз бүрийн юм явуулах ийм эрхийг нээж өгөөд, тэгээд ёстой энэ бол аюул болно. Энэ  бол би ялангуяа дорнод, европын орнуудад хуулийг ерөнхий хийж өгөөд,  тэгсэн нөгөө радио, телевиз нь сүүлдээ яваад   төр, засгийнхаа эсрэг болоод  хувирсан. Яагаад гэвэл ерөнхий заагаад өгсөн. Тийм учраас  үндэсний радио телевиз бол зөвхөн энэ хуулиар зөвшөөрөгдсөн үйл ажиллагаа л явуулна. Өөр үйл ажиллагаа явуулж болохгүй.  Тийм учраас  зориуд зааж, нарийвчилж өгөөд байгаа юм.


Д.Лүндээжанцан: Санал хураалтаа явуулъя. 


Зөвшөөрсөн 
18


Татгалзсан 

21


Бүгд 


39

53.8 хувийн саналаар дэмжигдсэнгүй.


Улсын Их Хурлын гишүүн Э.Бат-Yүлийн гаргасан, Төсөлд дараахь агуулга бүхий 5.3 заалт нэмэх:


«Олон нийтийн радио, телевиз нь онц байдал зарлагдсанаас бусад үед  Монгол Улсын Ерөнхийлөгч, УИХ-ын дарга, Ерөнхий сайдаас ард түмэнд хандаж хэлэх үгийг дамжуулах эрхтэй»  гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналын дэмжье. 


Э.Бат-Yүл:  Сая  Улсын Их Хурлын хэлэлцүүлгийг дамжуулах эрхтэй гээд  одоо энэ Ерөнхийлөгч, Ерөнхий сайд  энэ бид нарын хэлэлцээд байгаа хуулийн амин сүнс болсон заалтуудын нэг. Энэ Европын холбооны  конвенциар бүгдэд заачихсан зүйл байдаг. Хараат бус байдлын хамгийн том тод илрэл. Тэгээд энд ажиллаж байсан олон улсын шинжээчид, энэ асуудлаар ярьсан бүх шинжээчдийн гаргасан Европын холбооны Брюсель төвтэй сэтгүүлчдийн төвөөс өгсөн бүх юман дээр энэ хоёрыг ямар ч байсан  хийж аваарай гэдгийг бүр зориуд оруулсан. Одоо тэгэхгүй бол ингэж  байгаа юм. Одоо Ерөнхийлөгч, Ерөнхий сайд, Улсын Их Хурлын даргын хэлсэн үгийг дамжуулах ийм үүрэгтэй маягаар л хийх л юм бол, ерөөсөө радио телевиз улс төрийн индэр болчихож байгаа юм. Ерөөсөө ийм юм руу явж болохгүй гэж байгаа, Байнгын хорооны дэмжсэн санал.


Д.Лүндээжанцан: санал хураалтаа явуулъя. 


Зөвшөөрсөн 
22


Татгалзсан 

17


Бүгд 


39


56.4 хувийн саналаар дэмжигдлээ.

«Олон нийтийн радио, телевиз нь онц байдал зарлагдсанаас бусад үед  Монгол Улсын Ерөнхийлөгч, УИХ-ын дарга, Ерөнхий сайдаас ард түмэнд хандаж хэлэх үгийг дамжуулах эрхтэй»  Онц байдал зарлагдсан үед энэ  З бүр шууд хэлэх үүрэгтэй болж байна уу?  Хуулиараа явна.

Уг саналыг дэмжье гэдэг саналаар санал хураалт явуулъя.

Улсын Их Хурлын гишүүн Л.Гүндалайн гаргасан,  Төслийн 6.2-оос «хөнгөлөлттэй нөхцөлөөр» гэснийг хасах гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжээгүй санал.


Л.Гүндалай: Уг хуулийн төслийг хэлэлцэж байхад  арилжааны сурталчилгаа явуулахыг зөвшөөрч байна билээ гишүүд, Байнгын хороо дэмжсэн шиг болсон, нэг талаас. Нөгөө талаас энэ бол  монополь эрхтэй телевиз байгаа. Энэ дээр нь бид нар нэмээд  хөнгөлөлт үзүүлээд байж болмооргүй санагдаж байгаа юм. Адилхан л бусад телевизтэй адил төлдөг төлбөрөө төлөөд л цаашаа явах ёстой, ийм л зах зээлийн зарчим руу бид нар шилжиж орсон гэж бодож байгаа. Гэтэл энэ телевизэд  тийм онцгой эрх олгодог нь буруу юм гэж үзэж байгаа юм, хөнгөлдөг нь буруу юм. Төлбөрөө төлдгөө төлөөд, бусад телевизтэйгээ адилхан энэ зах зээл дээрээ өрсөлдөөд яваг. Бид нар энэ монопольт телевизийг  хөнгөлөөд  улам  монополь руу хандуулж байна шүү дээ. Бид  шударга өрсөлдөөнийг хааж боогоод, хязгаарлаад, хуучин байсан төрөөс санхүүждэг хэвээрээ байгаа энэ телевизээ улам л санхүүжилтэн дээр нь  тусламж нэмсэн ийм л заалт орсон байсныг би энэ хөнгөлөлтийг нь хасъя гэсэн санал оруулж байна.


Д.Лүндээжанцан: Ийм байгаа шүү дээ.  6 дугаар зүйлд, Олон нийтийн радио телевизийг төрөөс дэмжих  хэсэг дээр  өргөн нэвтрүүлгээ улс орны хэмжээнд дамжуулах радио телевизийн үндсэн сувгийг олон нийтийн радио телевизэд хөнгөлөлттэй нөхцөлөөр, нэмэлт долгионыг радио долгионы тухай хуулийн дагуу төлбөртэйгээр ашиглуулж болно гэдэг дээр  «хөнгөлөлттэй нөхцөлөөр» гэдэг үгийг хасъя гэсэн Гүндалай гишүүний гаргасан санал байна.


Уг саналыг Байнгын хороод дэмжээгүй учраас дэмжих боломжгүй гэсэн томъёоллоор  санал хураалт явуулъя.


Зөвшөөрсөн 

67.5 хувийн саналаар дэмжигдсэнгүй.


Улсын Их Хурлын гишүүн Л.Гүндалайн гаргасан, Төсөлд дараахь агуулга бүхий 8.2.8 заалт нэмэх:


«Сонсгол муутай, дүлий хүмүүст зориулсан орчуулгыг мэдээ дамжуулах үеэр өдөрт доод тал нь нэг удаа хийх» гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжээгүй санал байна. 


Л.Гүндалай:  Сонсгол муутай болон дүлий хүмүүс мэдээлэл авч чаддаггүй. Энэ нийгмийн эмзэг хэсэг. Тийм учраас өдөрт нэг удаа ядахдаа мэдээ дамжуулах үедээ улс оронд болж байгаа үйл явдлын талаар давхар орчуулга хийх л юм яриад байгаа юм шүү дээ. Тэгэхгүй манайхан чинь ингээд хаячихаад байдаг шүү дээ. Тийм учраас алаг цоог л явж байгаа, алаг цоог мэдээлэл чинь алаг цоог л байгаа шүү дээ.


Тэгэхээр энэ дээр онцгой анхаараад бид нар нийгмийн эмзэг бүлэг, ялангуяа телевиз радиог үзэхдээ  бие бялдрын хувьд сонсгол муутай дүлий хүмүүсээ онцгой анхаарч орчуулга хийх  нь зүйтэй гэсэн саналыг оруулах  гэсэн юм. Гол нь энэ саналыг оруулахдаа  манай гишүүд ярьж байсан, наадах чинь ерөнхий утгаараа орчихсон байгаа гэж. Би ерөнхий утгаар нь орчихсон байгаа ч гэсэн, ерөнхий утгаараа орсон учраас хаягдаж гээгдээд байдаг учраас ингэж зааж өгье. Ингэж зааж өгснөөрөө харин энэ хуулиа нэлээд  төгс төгөлдөр болгох тал дээр нь анхаарч, тэр  эмзэг бүлэг, эмзэг хүмүүстээ мэдээлэл хүргэхийн  чухлыг улам тодотгож өгч байгаа юм.


Н.Энхболд:  Ийм санаа байж болно. Гэхдээ энэ санаа нь өөрөө манай боловсруулж өргөн барьсан хуулийн 8.2.7 дээр байж байгаа. Нийгмийн эмзэг бүлгийнхний асуудлыг тэнцвэртэй хангах, аль нэгийг нь цохолгүйгээр. Угаасаа олон нийтийн телевиз бол хийдэг ажлуудынх нь нэг  энэ л дээ.  Ажиллаад эхлэхээр 8.2.7-г бариад ийм   нэвтрүүлгийг явуулах бүрэн боломжтой. Нэг хэсгийг тусгайлан авах шаардлагагүй.


Д.Лүндээжанцан: 8.2.7-д   өргөн олон нийтийн болон нийгмийн бүлэг давхраа тахир дутуу, үндэсний цөөнх, эмэгтэйчүүд, хүүхдийн гэх мэт эрэлт хэрэгцээг тэнцвэртэй хангахыг эрмэлзэх гэдэг дээр орчихсон байгаа юм. 


Дэмжихгүй байгаа хүн бол байхгүй байна. Мэдээж хэрэг үүнийг дэмжихгүй хүн гэж байхгүй шүү дээ. Гэхдээ ерөнхийдөө орчихсон байна гээд л санал хурааж байгаа юм байна шүү дээ.


Т.Ганди: Яг энэ дээр Гүндалай гишүүнийг дэмжинэ. Энэ дээр ийм юм байгаа юм, Гүндалай гишүүн ээ. Хууль санаачлагчийн үзэл баримтлалд энэ орсон. Тийм учраас хамгийн гол нь тахир дутуу гэдэг маань өргөн хүрээтэй, бие эрхтний гэмтэл байдаг учраас сонсгол муутай юм уу, дүлий иргэдэд зориулсан хэлээр нэвтрүүлэх явуулах эрхий бий болгоно гэдэг юм уу, тэр 8.1-ийгээ арай илүү өргөн дэлгэр найруулах маягтай хийчихвэл тэгээд л болно. Yүнийг заавал тусгайлсан заалт байх хэрэггүй. Yзэл баримтлалыг чинь зөвшөөрч байна, дээр нь тахир дутуу, тэгээд гар хуруу дүрсээр үзүүлэх нэвтрүүлэг хийх ёстой. Тийм учраас шинэ заалт хэрэггүй, найруулга дээр нь тодотгосон тайлбар хийх ёстой.


Д.Лүндээжанцан: Улсын Их Хурлын гишүүн Л.Гүндалайн гаргасан, Төсөлд дараахь агуулга бүхий 8.2.8 заалт нэмэх:

 
«Сонсгол муутай, дүлий хүмүүст зориулсан орчуулгыг мэдээ дамжуулах үеэр өдөрт доод тал нь нэг удаа хийх» гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжээгүй. Уг саналыг дэмжих боломжгүй гэсэн томъёоллоор санал хураалт явуулъя.

Зөвшөөрсөн 

55.3 хувийн саналаар дэмжигдсэнгүй.


Д.Лүндээжанцан: Улсын Их Хурлын гишүүн Э.Бат-Yүлийн гаргасан, Төслийн 9.3-ын «зохих түвшинд» гэснийг «тухайн нийтлэл, нэвтрүүлгийг бэлтгэсэн редакци, сэтгүүлч» гэж өөрчлөх, «Сэтгүүлчийн тайлбар нь мэдээ, мэдээллээс тодорхой ялгагдахуйц байна» гэж нэмэх гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо  дэмжсэн саналыг дэмжье.

59.0 хувийн саналаар дэмжигдлээ.


Д.Лүндээжанцан: Улсын Их Хурлын гишүүн Л.Гүндалайн гаргасан, Төсөлд дараахь агуулга бүхий 9.6 заалт нэмэх:

«Улс төрчид, өндөр албан тушаалтан эфирт гарч баталгаа нотолгоогүй бусдын нэр хүнд, хувийн ам ьдрал, хувь хүний нууцыг задалсан мэдээлэл олон түмэнд хүргэхийг хориглоно» гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжээгүй. Уг саналыг дэмжих боломжгүй гэсэн томъёоллоор санал хураалт явуулъя.


Л.Гүндалай: Уг нь ийм заалтыг оруулмааргүй байгаа юм, яг нарийндаа яривал. Гэхдээ  манай өнгөрсөн түүхийг эргээд харахад зайлшгүй ийм заалтыг оруулах нь манай өнөөдрийн энэ ёс зүйн түвшин, улс төрчдийн байж байгаа байдал, мэдлэг, энэ бүхэнтэй холбогдож зайлшгүй урган гарч байгаа юм.


Өнгөрсөн дөрвөн жилд Монголын радио, телевизээр  арай хэтэрхий гүтгэлэг, хувь хүний хувийн амьдрал, нууцтай холбоотой юм маш их явсан. Миний хувьд ч гэсэн, би өөрөө бас түүний хэлмэгдүүлэлт орсон хүн. Өнгөрсөн дөрвөн жилд зөвхөн намайг ч биш, олон хүмүүсийг гүтгэж доромжилсон. Тэр гүтгэж доромжилж байсан нөхдүүд одоо энэ дотор сууж л байна, юу ч болоогүй юм шиг. Яагаа ч үгүй юм шиг. Түүнтэй хэн ч хариуцлага тооцоогүй, юу ч болоогүй, хүний хувийн амьдрал, тэр хувийн нууц өнгөрсөн. Ерөөсөө л  албан тушаалтан, нэг сайд нөхөр ч  юм уу орж ирээд тэр студ –600-гаараа ч юм уу ороод  тэр тийм, энэ  ийм, тэр ингэдэг,  би мэднэ, тэр тэгнэ гээд л ярьдаг.  Ер нь иймэрхүү юмыг болимоор байгаа юм. Тэр үнэхээр мэдээ материал нь байдаг бол түүнийгээ баримт нотолгоотой ярьдаг. Тэр хувь хүний нууцыг хадгалдаг, хувь хүний хувийн амьдралаар оролддоггүй бол түүнийг орхиод явах ёстой, ийм л нийгэмд бид нар амьдрах ёстой. Мэдээж нээлттэй  ил тод байх ёстой, хариуцлага тооцох ёстой. Гэхдээ хэн нэгнийг гүтгэх доромжлох, түүгээрээ улс төрийн ямар нэгэн ашиг хонжоо олох, түүгээрээ хэн нэгний нэр хүндэд халдаж хохироох ийм зүйлээр, ийм хорон санаагаар оролцож байсан нөхдүүд энд сууж л байна, миний урьдаас хараад ичих ч үгүй байж л байна. Ийм л хүмүүс, үүнийг яаж болиулах ёстой юм бэ? би мэдэхгүй байна. 


Тийм учраас би энэ заалтыг оруулсан юм. Нямдорж өөрөө чи хүнийг муухай гүтгэдэг, доромжилдог, чи бусдын  гадны ч нөлөөгөөр явдаг. Өөрөө харин өөрийгөө илчиллээ. Өөрийнх нь нэрийг хэлэхгүй байсан чинь илчиллээ. Нямдорж тэргүүтэй нөхдүүд Монгол телевиз дээр зайдагнаж хүнийг гүтгэн доромжилж, хувийн нууцад нь ороод, хувийн амьдралаар нь хүртэл нэвтрүүлэг бэлтгээд явж байсан юм. Чиний өөрийн чинь  телевиз TV-5, TV-9, монгол телевизээр зайдагнаж тийм юм хийж байсан. Одоо энэ нөхдүүд эндээ ирэх дөрвөн жилд дахиад  ийм юм  битгий хийгээсэй, ер нь Монголд ийм юм дахин  битгий гараасай гэж би бодож байна.


Р.Гончигдорж: Баярлалаа.  Энэ томъёоллоор нь дэмжих боломжгүй. Харин үүнийг өөрчилбөл дэмжих ёстой.  Өөрөөр хэлбэл энгийн хүмүүсүүд ч гэсэн энд бас адилхан болохгүй шүү дээ. Хуулиар энэ хоригдсон зүйл. Харин энд өндөр албан тушаалтан албан шугамаар олж авсан  мэдээллээ ашиглах замаар энэ үйлдлийг хийхийг хориглох ёстой.  Түүнээс бусдын хувьд бол албан тушаалтан байна уу?  улс төрч байна уу, энгийн иргэд байна  уу. Ийм юм ерөөсөө хийж болохгүй л ойлголттой. Харин албан шугамаараа олж авсан мэдээллийг ашиглах замаар энэ нэр төрийг нь гутаах гүтгэж доромжлох ийм үйлдлүүд хийхийг хориглоно гэж заавал өөр. Түүнээс үүгээр нь дэмжих боломжгүй. Yүнийг дэмжих юм  бол бусдыг тэгж байгаарай гэдэгтэй адилхан болно. 


Т.Ганди:  Бат-Yүл гишүүн бид нарын 1994 онд санаачилсан хэвлэлийн эрх чөлөөний хуулийн гол үзэл баримтлал бол үг хэлэх, хэвлэн нийтлэх эрх чөлөөг тунхагласан цензурыг хязгаарлаж, хориглосон ийм үзэл баримтлалаар хийгдсэн. Тэгэхээр энэ  94 оны хууль маань энэ механизмынхаа хуультай шууд утгаараа авцалдах ёстой гэж ингэж бодож байна. Ийм учраас тухайн  үг хэлж байгаа, нийтлэл нэвтрүүлэг бэлтгэж байгаа хувь хүмүүсийн үгэнд хязгаар тавих, цензур тогтоох, хяналт хийх ийм механизмтай ийм үг өгүүлбэртэй зүйл заалт яавч байж болохгүй ээ. 


Тийм учраас энэ бол бусад хуулиудын зүйл заалтуудаар зохицуулагдаж байгаа. Иргэний хуулиар хүний нэр хүндийг санаатай гутаан доромжилсон, гүжирдлэгэ хийсэн үүнийг хувь хүн өөрөө хариуцлага хүлээх ёстой. Нэвтрүүлэг хийж байгаа редакци бас тодорхой хариуцлага хүлээхээр ийм  үзэл баримтлал энэ дотор орчихсон байгаа учраас нэгэнтээ бусад хуулиар зохицуулагдаж байгаа зүйлийг ийм хувийн хандлагаар хуульд оруулж болохгүй. Тэгэх юм бол бид нар 94 онд анх хийсэн үзэл баримтлалынхаа хуулийг үгүйсгэж байгаа хэрэг болно гэж хэлэх байна.


Д.Лүндээжанцан: Ер нь Гүндалай гишүүний энэ яриад байгаа агуулгаараа  энэ хуулиуд чинь бусад хуулиуд болоод энэ хуульд туссан юм байгаа биз дээ. 


Э.Бат-Yүл: Ажлын хэсэгт орж байсны хувьд хэлэх гээд байна. Гүндалай гишүүний хэлж байгаа заалт бол  дараа нь байгаа. Тэнд одоо Ганди гишүүний хэлж байгаа шиг одоо ингэж оруулах юм бол тэгээд Гончигоо даргын хэлж байгаа  ямар ч  хэлбэрээр орлоо гэсэн цензур  тогтоох хэлбэр болж байгаа юм. Цаана нь гомдол гаргах эрх гэдэг дээр байж байгаа юм. Хэрвээ  орсон бол түүнийг засч залруулна гээд заачихсан байгаа.


Д.Лүндээжанцан: Улсын Их Хурлын гишүүн Л.Гүндалайн гаргасан, Төсөлд дараахь агуулга бүхий 9.6 заалт нэмэх:

«Улс төрчид, өндөр албан тушаалтан эфирт гарч баталгаа нотолгоогүй бусдын нэр хүнд, хувийн амьдрал, хувь хүний нууцыг задалсан мэдээлэл олон түмэнд хүргэхийг хориглоно» гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжээгүй. Уг саналыг дэмжих боломжгүй гэсэн томъёоллоор санал хураалт явуулъя.

86.8 хувийн саналаар дэмжигдсэнгүй.

Улсын Их Хурлын гишүүн Э.Бат-Yүлийн гаргасан, Төслийн 12.1-т «Залруулгыг гомдол гаргагчийн хүссэн хэлбэрээр хийнэ. Хэрэв гомдол гаргагч шаардсан бол залруулгыг тухайн нэвтрүүлгийн дараагийн дугаараар, эсвэл адил ангиллын нэвтрүүлгээр түргэн хугацаанд үнэ төлбөргүй олон нийтийд хүргэнэ» гэж нэмэх гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналыг дэмжье.


Л.Одончимэд:  Ер нь энэ  хайнга юм явж хүнийг гомдоож, тэгээд гомдол гарах ийм  нөхцөл бүрдэж болох юм. Yүнийг залруулж тэр хүнээс уучлалт гуйдаг ч юм уу, ийм юм гарах л байх. Би хүссэн хэлбэрээр хийнэ гэдгийг сайн ойлгохгүй байгаа юм. Хоёулахнаа уулзаад  эр хүн шиг уулзаад хийе, ресторанд уулъя гэх юм уу, эсхүл чи намайг гүтгэсэн байна гээд чамаас мөнгө төгрөг авна ч гэдэг юм уу хүссэнх элбэрээр залруулга хийнэ гэдгийг ойлгохгүй байна. Yүнийг Бат-Yүл гишүүн юу гэж ойлгож байна, тайлбарлахгүй юу? 


Э.Бат-Yүл: Энэ бол радио,телевизээр нэгэнт цацагдсан  тэр мэдээллийг залруулах тухай ярьж байгаа юм.  Тэгээд цацагдсан мэдээллийн нэг аюултай юм нь  эхлээд   нэгэнт очсон эхнийхээ байдлаар хүнд хүрчихдэг аюултай.  Тэгэхээр тэр хорыг өөрийнхөө тэр гомдол гаргагч нь  Одончимэд гишүүн гээд Yндэсний телевизээр  нотолгоогүйгээр аваад хаячихдаг, тэр нь анхны мэдээлэл болоод очсон. Анхны мэдээлэл утгаараа залруулахад  төвөгтэй.  Яг адил ангиллын нэвтрүүлгээр дараа нь хийж болно л доо. Гэхдээ Одончимэд гишүүний хувьд тэр нь хангалтгүй, яагаад гэвэл анхны мэдээлэл хүнд  айхтар оччихлоо, эсхүл  яг одоо телевиз үзээгүй байх үед нь ингэчихлээ гээд ийм асуудал гарч ирэх гээд байгаа юм. Тийм учраас эрхийг нь зориуд нээж өгөөд байгаа юм. Хохирол бол их ноцтой. Yндэсний радио телевизийн анхны мэдээллээр хүрч байгаа хүний нэр төр унагасан хохирол бол их ноцтой.


Л.Одончимэд: Бат-Yүл ээ, үүнийг ойлгож байна. Хүссэн хэлбэрээр гэдэг чинь  сониноор, радиогоор гэж хэвлэл мэдээллийн өөрийнх нь ямар хэвлэл мэдээллийн хэрэгслээр  үүнийг залруулж байж гэж түүнийг хэлж байгаа юм уу, хүссэн хэлбэр гэдэг энэ хэллэгийг би өөрөө юу гэж ойлгож байна вэ? 


Э.Бат-Yүл: Монголын радио телевизийн  цагийн хүрдийн нэвтрүүлгээр дахин хоёр удаа  дамжуулж өгөө гэж шаардах болно. Яг цагийн хүрдээр гарсан бол.  Яагаа гэвэл  анхны мэдээлэл очиж байгаагаар их ноцтой болох гээд байгаа юм. 


Л.Одончимэд: Хүссэн хэлбэрээр гэдэг чинь өөрөө хуулийн хэллэгийн хувьд хэлбэржээгүй байна. Өөрөөр хэлбэл яасан юм бэ гэж ойлгоод хэлж байна.


Э.Бат-Yүл: Тэнд хуулийн хувьд редакцийн засвар хийж болно. Түүнээс  санаа нь бол байгаа шүү дээ. 


Д.Лүндээжанцан: Хүссэн хэлбэрээр гэдгээ доод талынх нь байж байж болох юм. 


Т.Ганди:  үүнийг янзлахгүй бол болохгүй л дээ. Уг нь  олон нийтийн радио телевиз өндөр түвшинд хариуцлагатай бөгөөд чадамжтай ажиллах ёстой, болж үзвэл. Хэдийгээр цензур тогтоохгүй ч гэсэн өөрийнх нь хэлсэн үгийг хариуцлагатай хариуцлага хүлээгээд гарчих тийм чадамжтай улсууд голдуу нэвтрүүлэгт орж байгаа гэж бодож байна. Залруулга гаргагч  янз бүрийн хэлбэрээр   тухайн нэр төрд нь халдсан  энэ байдлыг далимдуулан олон нийтийн радио телевизэд ажиллахад хүндрэлтэй болзлуудыг тулгаж болно шүү дээ. Тэгээд үүнийг заавал  нэвтрүүлэг эхлэхийн өмнө дундуур нь төгсгөлд нь ч гэдэг юм уу, эсхүл цагийн хүрдийн албан ёсны мэдээлэл дундуур  4 удаа ч гэдэг юм уу иймэрхүү байдлаар  тулгалтыг  хийж болохгүй ээ.  Тийм учраас энэ олон нийтийн радио телевиз өөрийнх нь зөвлөлөөс гаргасан дотоод  журмын дотор залруулгыг хэрхэн хийх вэ? залруулга гаргахгүй байх нөхцөлийг яаж бүрдүүлж ажиллах вэ гэдэг ийм  зохицуулалт, стандартыг гаргаж ажиллах ёстой. Энэ дээр нь бид тодруулж өгнө үү гэхээс биш, ийм их адаггүй  замбараагүй байдлаар зөвшөөрлийн системийн  ийм хуулийг хийж өгч болохгүй, Бат-Yүл гишүүн ээ.


Э.Бат-Yүл: хүссэн хэлбэрээр гэдгийг  уг нь авчихна гэхээр бас хайран байгаа юм. Ганди гишүүний хэлдгээр ийм юм шүү. Манай хэвлэл мэдээллийн хэрэгсэлд нэгэнт суучихаад байгаа практик юу вэ гэхээр  зэрэг  хүнийг гүжирдэхдээ эхний нүүрэнд биччихээд, залруулга хийж байгаа нь гээд арын буланд жижигхэн юм явуулчихдаг. Гэтэл Европын орнуудын хуулиар бүр хатуу заасан байдаг. Яг татаж тэр хийсэн хэлбэрээрээ л.


Д.Идэвхтэн: Гомдол гаргагчийн хүссэн хэлбэрээр залруулга хийнэ гэж байж болохгүй л дээ.  Хууль чинь нийгмийн харилцааг зохицуулах үүрэгтэй. Ингээд хүссэн хэлбэрээр нь хийнэ гэвэл нийгмийн харилцааг зохицуулах биш, улам зохицуулалтгүй болгох ийм агуулгатай болчихоод байгаа юм. Залруулгыг хуулийн дагуу хийж болно гэж зааж болно. Хууль гаргах боломжгүй гэж үзвэл тэр олон нийтийн радио телевизийн удирдах зөвлөл гэсэн байгууллага байна. Болоогүй  залруулга хийх зайлшгүй шаардлагатай юм гарвал түүнийг удирдах зөвлөлөөс баталсан журмын дагуу хийж болно. Залруулга хийх журмыг олон нийтийн радио телевизийн удирдах зөвлөл батална гэдэг юм уу, баталсан  журмын дагуу зохицуулна гэж ингэж хийж болно. Түүнээс бишээр хүссэн хэлбэрээр гэж хуульд оруулж болохгүй ээ.


Н.Энхболд:  Баярлалаа.  Дундын хувилбар нь ийм байгаа юм. Эхний өгүүлбэрийг хасчихаад адил хугацаагаар адил ангиллын нэвтрүүлгээр гэдэг санаагий  нь энд тусгаж өгөөд тэр  нь сүүлд  удирдах зөвлөлөөс гарах зааврын, журмын гол санаа нь болох ёстой. Адил хугацаагаар, адил ангиллын нэвтрүүлгээр гэдэг тийм редакци  хийгээд авчихвал энэ хэрэгтэй заалт байгаа юм.


Л.Гүндалай: Би тодруулга хийе.  Саяны ярьж байгаа залруулгыг гомдол гаргагчийн хүссэн хэлбэрээр хийнэ гэдэг  арай яаж ойлгох нь мэдэгдэхгүй   ийм хэлбэр учраас үүнийг хасах нь зөв гэдэгтэй би санал нэг байна. Гомдол гаргагч нь үнэхээр дараагийн нэвтрүүлгээр юм уу, доод тал нь тийм ангиллын нэвтрүүлгээр залруулга хийнэ гэдгийг би зөв гэж үзэж байгаа юм. Гэхдээ  үүнийгээ энэ хуульд маш тодорхой зааж өгөхгүй юм бол болохгүй байна. Би  өөрөө өнгөрсөн жил хэлмэгдэж байсны хувьд хэлж байгаа юм.


Д.Лүндээжанцан: Нэг талын саналууд ихэнх нь гарч байна.  Эхний өгүүлбэрийг болиод хэрэв гомдол гаргагч шаардсан бол залруулгыг тухайн нэвтрүүлгийн дараагийн дугаараар, эсхүл адил ангиллын нэвтрүүлгээр  адил хугацаанд, аль болох түргэн, тэгээд адил хугацаанд, тэгээд үнэ төлбөргүй олон нийтэд хүрнэ гэсэн ерөнхий найруулгаар нь дэмжье гэсэн саналын томъёоллоор санал хураалт явуулъя.

59.0 хувийн саналаар дэмжигдлээ.


Хуралдаан 13.10-15.55 цагт завсарлав.


Оройн нэгдсэн хуралдаанд  ирвэл зохих 74 гишүүнээс . . . гишүүн ирж,  . . хувийн ирцтэй байв.


Чөлөөтэй:


Өвчтэй:


Тасалсан:


Улсын Их Хурлын гишүүн Л.Гансүх, Р.Раш нарын гаргасан, Төслийн 13.2-ын «арилжааны болон» гэснийг хасах гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналыг дэмжье.

Л.Гансүх:  Бид нар ямарваа нэг юмыг хийхээр нэг талаас нь арчаад нөгөө талд нь шидчихдэг  тийм муу зуршилтай л даа. Тэгэхээр энэ дээр  шууд арилжааны сурталчилгааг хорино гэдэг нь өнөөдрийнхөө монголынхоо нөхцөл байдалд харахаар  хэд хэдэн дутагдалтай тал харагдаад байгааюм.


Нэгдүгээрт нь, гадаадын том улсуудын олон нийтийн телевиз  бол тэр том улсуудын хөрөнгөнөөс авч байгаа учраас санхүүгийн боломж бололцоотой. Өнөөдөр бид нар ямар санхүүгийн нөхцөлтэй байгаа билээ. Тийм учраас шууд 100 хувь төр санхүүжүүлэх нь өөрөө бас тодорхой санхүүгийн бэрхшээлд учирч магадгүй, нэгдүгээрт. 


Хоёрдугаарт, тэр телевиз дээр байгаа өчнөөн зардлын асуудал, өчигдөр телевизийн дарга нь ярьж байсан.  Дээр нь тэнд байгаа өчнөөн боловсон хүчний асуудлыг огцом шийдэх юман дээр нэлээн хүндрэл гарах байхаа гэдэг үүднээс. Өнөөдрийн байдлаар Монгол телевизийн зар сурталчилгаа бол  тухайн өдрийн 10 арай хүрэхгүй хувиар, бараг л 10 хувиар сурталчилгаа нь явдаг юм билээ. Тэр хуулин дээр олон нийтийн сурталчилгааг 2 хувиас хэтрүүлэхгүй гэсэн байгаа. Энэ хүрээнд нь энэ санхүүгийн бэрхшээл энэ юмыг нь тооцоод  тэр арилжааны зар нь энэ хоёр хувьдаа багтаад юм уу, хэд байдаг юм бэ? 2 хүрэхгүйгээр ийм түвшинд явж байх нь зөв байх гэдэг үүднээс.


Гуравдугаарт, өнөөдөр орон даяар тарж байгаа  энэ нэвтрүүлэг бол зөвхөн үндэсний радио телевизийн нэвтрүүлэг байгаа. Тэгэхээр нөгөөдүүл маань орон даяар тартлаа хичнээн хугацаа хэрэгтэй билээ. Гэтэл энэ олон нийтийн,  Улаанбаатарт орж ирж байгаа янз бүрийн бизнесийн байгууллагуудын зар сурталчилгаа  бүх хөдөө орон нутгийн цэг болгонд тодорхой хэмжээнд хүрч байх нь зөв юм уу гэдэг үүднээс 2 хувьдаа багтаад арилжааны зар нь явж  байвал яасан юм бэ гэдэг үүднээс үүнийг санаачилсан юм.


Л.Одончимэд: Арилжааны гэдэг үгийг авья гэсэн санаа байна.  Арилжааны гэдэг үгийг эндээс авья гэж байгаа шүү дээ. Тэгэхээр бид төрийн радиогоо олон нийтийн болгоод бусдын адил энэ чөлөөтэй  радио  болж байгаа шүү дээ. Олон нийтийн радио телевиз. Өнөөдөр аль ч радио телевиз нэг хэсэг нь арилжааны сурталчилгаа хийж мөнгө төгрөг олж байгаа. Бид төрдөө байсан юмаа ингэж чөдөрлөөд, бусдыг нь  чөлөөтэй орхиж болохгүй шүү дээ. Тийм учраас эндээс арилжааны гэдэг үгээ би Гантөмөр гишүүнийг буцааж авах гэж байна уу гэж сая ойлголоо. Yүнтэй холбогдуулж хэлэхэд хувь процент энд хөндөгдлөө.  13.4 дээр олон нийтийн радио телевизээр нэвтрүүлэх зар сурталчилгааны нийт хугацаа тухайн  өдрийн нэвтрүүлгийн 2 хувиас гэсэн байгаа. 2 хувь гэдгийг үзэхээр 12 минут гарч ирж байгаа юм. Yүнийг ядахдаа 4 хувь болгох асуудлыг хууль санаачлагчид судалж үзээсэй гэж   бодож байна. Яагаад гэвэл  төрөөс санхүүжээд байсан юмыг чөлөөт хэлбэрт оруулчихаад санхүүжих эх булгийг ингэж хаачихаад, энд чинь хичнээн зуун хүн ажиллаж байдаг. Их том байр, авч явахад маш их  хэцүү аж ахуй тэнд байдаг. Дээрээс нь төрийн өмчийнх нь хэлбэрийг бид гүйцэд шийдээгүй байдаг. Ийм нөхцөлд шууд боогоод боогоод хаячихаж болохгүй байхаа. Yүний цаана олон хүний хувь заяа байгаа гэж бодож  байна.


Нөгөө талаас сая манай санаачлагч гишүүн ч хэллээ. Ер нь орон даяар явдаг радио телевизээр  сурталчилгаагаа явуулах  юмсан гэсэн манай бизнесменүүдийн том хүсэл байгаа. Ингэж байж орон даяар хэл амаа ололцож байж наад бизнес, эдийн засгийн эргэлт өөрөө явах ёстой. Тэгэхгүй ингээд боочихоор зэрэг зөвхөн Улаанбаатарын хэмжээнд ажилладаг хэдэн телевизээр энэ бизнесменүүд чинь сурталчилгаагаа явуулаад яаж үйл ажиллагаагаа явуулах юм бэ? Ийм учраас би  энэ арилжааны гэдэг үг нь ч байж байг, түүнээс гадна одоо дараа нь Байнгын хороон дээр ярина гэж бодож байгаа юм.  Энэ 2 хувь гэдэг бол дэндүү багаар тогтоогоод бид нэг юмыг  өөрчлөхөөрөө нөгөө тийш нь туйлшруулдаг ийм л хэлбэрээр явж байгаа болохоос биш, энэ бол  бас нөгөө тийшээ хэлтийсэн ийм хэлбэр рүү ороод байгаа юм уу даа гэж ингэж бодож байгаа юм.


Ийм учраас энэ хувийг ч ярих ёстой, арилжааны гэдэг үг нь эндээ байж байх ёстой.


Р.Амаржаргал:  Баярлалаа. Одончимэд гишүүний сая ярьсан юмыг би ердөө ойлгосонгүй. Энэ Арилжааны гэдэг үгийг байлгая гэж Одончимэд гишүүн ярьчихлаа. Байлгая гэдэг маань юу гэсэн үг вэ гэхээр хэрвээ байх юм бол арилжааны  зар сурталчилгааг хориглоно гэсэн үг шүү дээ. Хориглоно гэсэн утгаар хэлээд байгаа шүү дээ. Тэгээд Одончимэд гуай хасахгүй үүнийг байлгая, хориглох нь зүйтэй юм гэдэг утгаар ярьчихлаа гэж би ойлгож байгаа. Хэрвээ тийм бол би үүнтэй санал нэгдэх гээд байна.  2-З зүйлийг онцолж хэлэх гэсэн юм.


Нэгдүгээрт нь, санхүүжилтийн асуудал үнэхээр байгаа юм. Тэгээд үүнийг яаж санхүүжүүлэх вэ гэдэг асуудал дээр хэд хэдэн хувилбар байгаа.  Нэгдүгээрт нь, төсөвтэй холбоотой асуудал байдаг. Олон оронд төсвөөсөө 100 хувь санхүүжүүлээд явдаг тийм тохиолдол ч гэсэн байдаг юм билээ. Гэхдээ энэ дээр ямар асуудал гарч ирдэг вэ гэхээр жил болгон төсөв хэлэлцэхэд л үүнийг нэмэх үү? Хасах уу яах вэ?  намайг нэвтрүүлсэн үү? үгүй юу гээд  ингээд бөөн асуудал гарч ирдэг иймэрхүү зуршил гардаг, эндээс үүдээд янз янзын асуудал гардаг гэж  судлаачид үздэг юм байна.


Тийм учраас олон нийтийн радио телевизийн бие даасан байдлыг хангах үүднээс  орлогын тогтмол, элдэв янзын юмнаас хараат бус зөвхөн өөрийнх нь үйл ажиллагаанаас хараат байдаг тийм орлогын эх үүсвэртэй болгож өгөх нь чухал гэж үзэхээр  телевизийн хураамжийн тухай асуудлыг гаргаж ирсэн юм. Хураамжийн тухай асуудлыг бид нар хуулийнхаа төсөлд  хийгээд өгсөн байгаа. Хураамжийн хэмжээ хэд байх вэ гэдгийг Засгийн газраас тогтоохоор хуулийн төсөлд оруулаад ирсэн. Энэ бол үнэхээр тоготмол орлого. Хураамжаа цуглуулах асуудал, хоёрдугаарт нь өөрсдийнх нь үйл ажиллагаатай шууд уялдаатай, үйл ажиллагаа нь сайн байх юм бол  үздэг хүний тоо олон л байна, тэр хэмжээгээрээ хураамжийнх нь тоо өсөөд байх ийм бололцоотой.


Нөгөө талаас санхүүжилтийн нэг эх үүсвэрийг хуульд зааж өгсөн байгаа. Тэр нь ивээн тэтгэх үйл ажиллагаа байж байгаа. Энэ бол ялгаагүй нэвтрүүлгийн чанар, радио телевизийн өөрсдийнх нь үйл ажиллагаатай шууд уялдаатай, түүнээс шууд хамааралтай ийм л хүчин зүйл.  Ийм ийм бололцоо бүрдүүлээд өгчихсөн байгаа гэдгийг нэгдүгээрт хэлье.


Хоёрдугаарт, татвар төлөгчдийн мөнгөөр өнөөдөр санхүүжиж байгаа улсын радио телевиз компаниудад  далдуур татаас өгч байгаа, сурталчилгаа явуулж байна гэдэг. Тэдний үйл ажиллагааг сурталчилж байна, рекламдаж өгч байна гэдэг бол цэвэр далдуур өгч байгаа татаастай яг адил зүйл. Тэр нь болохоор яаж  явагдаж байна вэ гэхээр голдуу түүвэрлэх, түүсэн шинж чанартай болж байгаа. Нийт компаниуд дээр тэр бололцоо нь олдохгүй байгаа.  Тэр арилжаа сурталчилгааны цагийг ашиглаж байгаа компаниудад энэ бололцоо олдож байгаа учраас энэ угаасаа тодорхойлолтоороо компаниудыг ялгаварлан гадуурхсан ийм хэлбэр болчихоод байгаа юм.


Тийм учраас татвар төлөгчдийн мөнгийг далдуур өөрсдөд нь ямар нэгэн хяналтгүйгээр компаниудыг санхүүжүүлээд байгаа  үйл ажиллагаа бол өөрөө зарчмын хувьд буруу гэсэн хоёрдугаар санааг хэлье.


Гуравдугаарт, улсын өмчийг ашиглаад монополь байдлаа ашиглаад хувийн сектортой өрсөлдөнө гэдэг нь энэ бол үнэхээр шударга бус өрсөлдөөн. Энэ бол үнэхээр хүч тэнцвэргүй  тулалдаан. Яаж хувийн секторынхон үүнтэй өрсөлдөх юм бэ? яаж тэнд чанартай бүтээгдэх бүтээгдэхүүн гарах юм бэ гэдэг асуудал  зүй ёсоор гарч ирж байгаа юм. Тийм учраас бид нар үүнийг анхааралтай авах ёстой гэж бодож байна.


Дөрөвдүгээрт, ерөнхий зарчмаа ч гэсэн  бид нар бодож энэ дээр сонголтоо хийх ёстой байх гэж бодож байна. Yзэгч миний хувьд  улсын радио телевиз байхаараа намайг  сонгогч гэж бодоод толгой эргүүлээд эхэлдэг, элдэв янзын нэрээр.  Yзэгч миний хувьд арилжааны радио телевиз болохоор намайг хэрэглэгч гэж бодоод элдэв янзын юмнууд руу чихээд байдаг. Гэтэл би чинь иргэн хүн шүү дээ.  Иргэн хүнийх нь хувьд намайг бодитой мэдээллээр хангадаг, шуурхай мэдээллээр хангадаг, нэг талыг бариагүй мэдээллээр хангадаг тэр тогтолцоо өнөөдөр үнэхээр байхгүй байгаа юм. Тийм учраас олон нийтийн радио телевиз гэдэг юмыг бид нар бий болгоё гээд   арван хэдэн жил зүтгэж байна. Энэ хууль гарахад үнэхээр их ойрхон байна гэж би ойлгож байна.


Гэхдээ энэ хуулийнхаа мөн чанарыг  устгасан тийм заалт энэ  хууль дотор баймааргүй санагдаж байна. Тийм учраас энэ бүгдийг та нар бодож саналаа өгөхийг хүсч байна.


Улсын радио телевизийг олон нийтийнх болгож байгаа  энэ процесс яаж явагдаж байна вэ? ямар алдаа гарч байна вэ? ямар дутагдал байна вэ? тэнд дотроосоо яг санхүүжилтийн асуудлыг яаж  шийдэж байна вэ гэсэн ийм  таван хуудас судалгаа байж байгаа. Энэ дээр юу гэж бичсэн байна вэ гэхээр эцсийн дүндээ арилжааны сурталчилгааг оруулж ирэх юм бол нэвтрүүлгийн чанарыг яаж доройтуулах вэ? яаж дордуулах вэ гэдгийн төлөө  өрсөлдөөн болж хувирна шүү гэсэн ийм л   үндэслэлийг гаргаж ирсэн байна, ийм л дүгнэлтийг хэлэх байна.


Тийм учраас  энэ санаачилсан заалтыг дэмжихгүй байхыг хүсч байна.


Д.Лүндээжанцан:  Одоо санал хураалтаа явуулъя. Улсын Их Хурлын гишүүн Л.Гансүх, Р.Раш нарын гаргасан, Төслийн 13.2-ын «арилжааны болон» гэснийг хасах гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналыг дэмжье.


Зөвшөөрсөн 
22


Татгалзсан 

19


Бүгд 


41


53.7 хувийн саналаар дэмжигдлээ.

Д.Лүндээжанцан: Улсын Их Хурлын гишүүн Л.Гүндалайн гаргасан, Төслийн 21.5.3-ын  хасч,  21.6-д «9 хүнийг» гэснийг «11 хүнийг» гэж өөрчлөх гэсэн гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжээгүй санал байна. 

Энэ саналыг дэмжих боломжгүй гэсэн  томъёоллоор санал хураалт явуулъя.


Зөвшөөрсөн 
34


Татгалзсан 

9


Бүгд 


43

79.1 хувийн саналаар дэмжигдсэнгүй.

Д.Лүндээжанцан:  Улсын Их Хурлын гишүүн Ч.Раднаагийн гаргасан, Төслийн 24.1-т «Ерөнхий захирлыг нэр дэвшүүлж, томилох журмыг батлах» гэж нэмэх гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналыг дэмжье.


Зөвшөөрсөн 
38


Татгалзсан 

4


Бүгд 


42


90.5 хувийн саналаар дэмжигдлээ.

Д.Лүндээжанцан:  Улсын Их Хурлын гишүүн Ч.Раднаагийн гаргасан, Төслийн 24.2-т «Нарийн бичгийн дарга нь орон тооны байна» гэж нэмэх гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналыг дэмжье.


Зөвшөөрсөн 
37


Татгалзсан 

5


Бүгд 


42


88.1 хувийн саналаар дэмжигдлээ.

Д.Лүндээжанцан:  Улсын Их Хурлын гишүүн Э.Бат-Yүл, Д.Дэмбэрэл нарын  гаргасан, Төслийн 32.1-ийг «Орон нутагт олон нийтийн радио, телевиз байж болно» гэж өөрчлөх гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналыг дэмжье.


Зөвшөөрсөн 
36


Татгалзсан 

6


Бүгд 


42


85.7хувийн саналаар дэмжигдлээ.

Д.Лүндээжанцан:  Улсын Их Хурлын гишүүн Т.Бадамжунай,  Д.Ганхуяг, Л.Гүндалай, С.Ламбаа нарын гаргасан, Төслийн 32.3-ыг хасах гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналыг дэмжээгүй санал байна. 

Энэ саналыг дэмжих боломжгүй гэсэн саналын томъёоллоор санал хураалт явуулъя.


Зөвшөөрсөн 
28


Татгалзсан 

14


Бүгд 


42

66.7 хувийн саналаар дэмжигдсэнгүй.


Ингээд Радио телевизийн хуультай холбоотой олон нийтийн радио телевизийн тухай хуультай холбоотой зарчмын зөрүүтэй санал хураагдаж дууслаа.


Төрийн өмчөөс олон нийтийн өмчид эд хөрөнгө шилжүүлэх тухай хуулийн төслийн  зарчмын зөрүүтэй саналыг хураалгая.


Б.Эрдэнэсүрэн: Уг нь энэ  хууль, тогтоолыг анхдугаар хэлэлцүүлгээр нь баталъя гээд бид нар Байнгын хороон дээр ярьсан юм. Яг энэ хөрөнгө хуваарилахтай холбоотой, зохион байгуулалттай холбоотой юман дээр холбогдох байгууллагуудаас  хууль санаачилагчид ирсэн тоо нь хоорондоо зөрүүтэй юмнууд байгаа юм. Лавлаж, жигдэлж авахгүй бол  сүүлд нь хөрөнгий нь буруу хуваарилсан байдаг, маргаан гараад энэ нь манайд үлдэх ёстой, энэ нь танайх руу явах ёстой гээд ийм байж магадгүй гэж бодоод байна. Тэгэхээр том хуулиа баталдгаараа баталчихаад, үүнийгээ хоёрдугаар хэлэлцүүлэгт оруулах бололцоо олговол бид нар холбогдох байгууллагуудтай нь яриад, тоогий нь, одоо бол зарчмаа  ярья.  Техникийн хэлтэс нь үлдэнэ гэдгээрээ санал хураалгачихаад, хэдэн төгрөгийн өртөг юмнууд нааш цаашаа явах вэ гэдгийг хоёрдугаар хэлэлцүүлгээр нь баталъя гэсэн саналтай байна.


Хуулиа анхныхаар нь баталъя. Дагаж гарах  хөрөнгө хуваарилах, зохион байгуулалтын юмыг дахин нэг яриад, дараагийн  7 хоногт ч юм уу баталж болно. Эсхүл маргааш ч болно. Ийм саналыг харгалзаж үзнэ үү гэж хүсч байна.

Д.Лүндээжанцан:  Горимын санал байна. Эхлээд  энэ зарчмуудаараа санал хураагаад тэгээд дараагаар нь ярья. 

  Улсын Их Хурлын гишүүн Д.Дэмбэрэл, Б.Эрдэнэсүрэн нарын  гаргасан, Төслийн 1 дүгээр зүйлийг дараахь байдлаар өөрчлөн найруулах:

«РТХЭГ-ын эзэмшилд байгаа дамжуулах, дахин дамжуулах техник,  станц болон архиваас бусад 2004 оны 9 дүгээр сарын 31-ний өдрийн байдлаар тодорхойлогдсон  . . .  тэрбум /үүнийг жич дахин нягталъя гэж байна./ төгрөгийн үнэ өртөг бүхий төрийн өмчийн үндсэн болон эргэлтийн хөрөнгийг шинээр байгуулагдах Олон нийтийн радио, телевизийн өмчлөлд шилжүүлсүгэй» гэсэн Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороо дэмжсэн саналыг дэмжье.


Энэ саналыг тоогүйгээр  ерөнхий зарчмаар нь  санал хураая гэсэн горимын санал гарсан. Yүнийг хүлээж аваад зарчмаар нь санал хураая. Энэ саналыг дэмжье гэсэн саналын томъёоллоор санал хураалт явуулъя.


Зөвшөөрсөн 
38


Татгалзсан 

4


Бүгд 


42


90.5 хувийн саналаар дэмжигдлээ.

«Хууль батлагдсантай холбогдуулан авах зарим арга хэмжээний тухай» УИХ-ын тогтоолын төслийг оруулж байна.

Улсын Их Хурлын гишүүн Э.Бат-Yүлийн гаргасан, Төсөлд дараахь агуулга бүхий 2 дахь заалт нэмэх /2, З дугаар заалт 3, 4 дүгээр заалт болно/;
«Монгол Улсын хуулиар үйл ажиллагааны эрх зүйн үндэс нь тодорхойлогдсон төрийн бус байгууллагууд хоорондоо зөвшилцөх замаар Yндэсний зөвлөлийн 9 гишүүнийг сонгох талаар зөвлөмж гаргахыг Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороонд тус тус даалгасугай» гэсэн Төрийн байгуулалтын болон Мэдээлэл, харилцаа, холбоо, технологийн хөгжлийн байнгын хорооны дэмжсэн саналыг дэмжье.

Зөвшөөрсөн 
41

Татгалзсан

1

Бүгд 


42


97.6 хувийн саналаар дэмжигдлээ.

Улсын Их Хурлын гишүүн Р.Амаржаргалын гаргасан, Төслийн З дахь хэсгийн «энэ хуульд заасан зарчмын дагуу» гэсний дараа «одоо байгаа өмч  хөрөнгийг шилжүүлэх зам аар хувьчлахгүйгээр» гэж нэмэх гэсэн Төрийн байгуулалтын болон Мэдээлэл, харилцаа, холбоо, технологийн хөгжлийн байнгын хорооны дэмжсэн саналыг дэмжье.

Зөвшөөрсөн 
37

Татгалзсан

5

Бүгд 


42


88.1 хувийн саналаар дэмжигдлээ.

Улсын Их Хурлын гишүүн Э.Бат-Yүл, Р.Амаржаргал нарын гаргасан, Төслийн хавсралтын нэгийн «Улсын Их Хурлын дарга» гэснийг «насаар хамгийн ахмад нь, хэрэв тухайн гишүүн Yндэсний зөвлөлийн даргад нэр дэвшсэн бол дараагийн хүн нь» гэж өөрчлөх гэсэн Төрийн байгуулалтын болон Мэдээлэл, харилцаа, холбоо, технологийн хөгжлийн байнгын хорооны дэмжсэн саналыг дэмжье.

Зөвшөөрсөн 
36

Татгалзсан

6

Бүгд 


42


85.7 хувийн саналаар дэмжигдлээ.

Байнгын хорооноос гаргасан зарчмын зөрүүтэй саналаар санал хурааж дууслаа. 

Байнгын хорооноос Олон нийтийн радио телевизийн хуулийг  болон бусад хуулиудыг анхны хэлэлцүүлгээр батлах  горимын санал гаргасан байна.  Гэхдээ сая  тоо нягтлах үүднээс  өмч шилжүүлэх хуулийг хоёрдугаар хэлэлцүүлэг хийе гэсэн учраас эхлээд Олон нийтийн радио, телевизийн тухай хуулийг  анхны хэлэлцүүлгээр нь батлах горимын саналыг дэмжье гэсэн саналаар санал хураалт явуулъя.

Зөвшөөрсөн 
32

Татгалзсан 

11

Бүгд 


43


74.4 хувийн саналаар дэмжигдлээ.

Олон нийтийн радио, телевизийн тухай хуулийг бүхэлд нь баталъя.

Зөвшөөрсөн 
40

Татгалзсан 

3

Бүгд 


43


93.0 хувийн саналаар батлагдлаа.

Төрийн өмчөөс олон нийтийн өмчид эд хөрөнгө шилжүүлэх тухай хуулийг хоёрдугаар хэлэлцүүлэгт  бэлтгүүлэхээр Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороодод шилжүүллээ. 

Ингээд  хоёр хуулиа маш яаралтай оруулж ирэх шаардлагатай байна. Маргааш өглөө хуралдана. Тогтоолоо батлах уу.

Хууль батлагдсантай холбогдуулан авах арга хэмжээний тухай Улсын Их Хурлын тогтоолыг бүхэлд нь баталъя.

Зөвшөөрсөн 
37

Татгалзсан 

6

Бүгд 


43


86.0 хувийн саналаар батлагдлаа.

Хууль  санаачлагчид болоод Төрийн байгуулалтын байнгын хороо энэ асуудлаа хэзээнээс хэрэгжүүлэхээр байна?

Yйлчлэх хугацааны талаар Дондог гишүүн.

Д.Дондог: Баярлалаа. Энэ хууль нэлээн томоохон хууль, бэлтгэл ажил шаардагдах болно.  Яагаад гэвэл өмч хөрөнгийг шилжүүлэхтэй холбоотой, тэгээд зохион байгуулалтын арга хэмжээнүүдийг авахтай холбоотой асуудал гарч ирнэ. Тийм учраас энэ хуулийг ердийн журмаар мөрддөг хууль шиг  хэрэгжүүлж болохгүй байгаа юм. Төсөл санаачлагчтай түрүүнд санал солилцсон. Хагас жилээс хойш буюу  7 сарын 1-нээс хойш  энэ хуулийг мөрдүүлээд хэрэгжүүлээд явбал яасан юм бэ гэсэн ийм саналтай байна, Байнгын хороо.

Д.Лүндээжанцан: Энэ хуулийг 2005 оны  7 дугаар сарын 1-нээс эхлэн дагаж мөрдөнө. 

Р.Гончигдорж:  Баярлалаа. Энэ өөрөө  энэ жил батлагдсан Монгол Улсын төсөвтэй холбоотой. Бас хөрөнгий нь шилжүүлж, бусад юмнууд  ч гэсэн санхүүгийн ерөнхийдөө нэг жилийн  гольдригтойгоо нийцэх ёстой л доо.  Тэр агуулгаар нь 2006 оны 1 сарын 1-нээс гэж гаргаад  мөн дараа жилийн төсөл ч гэсэн  өөр төсвөөр. Тэгэхгүй бол төсвийн өөр тодотголууд шаардагдаж,  одоо баталсан төсвөөс өөр байдлаар хагас жилээс хойш дахин төсөвтөө тодотгох уу яахав ийм олон асуудлууд үүсэх учраас  төсвийн жил дуусахтай холбогдуулаад 2006 оны 1 сарын 1-нээс. Өмч хөрөнгийн асуудал нь ч  гэсэн ингээд нэг жилийнхээ балансын гортигоор тэгээд гарчих ёстой. 

Бэлтгэл ажил гэж их чухал ажил болно шүү дээ.

Н.Энхболд: Хэрэгжилтийг нь нэг жил хойшлуулах юм бол бид нар  яарч, маргалдаж, хэрэлдэх хэрэггүй байсан. Хэрэлдэхгүйгээр хийчих боломж байсан байх.  Нэлээн их ажил орж байж, нэлээн их олон жил яригдаж байж энэ  хууль батлагдаж байгаад баяртай байна. Аль болохоор түргэн хугацаанд хэрэгжүүлбэл сайн юмсан гэж бодож байна. Сая Дондог гишүүний ярьсантай санаа нэг байна. Энэ бол зохион байгуулалтын асуудал, санхүүгийн асуудал, янз бүрийн зохицуулах зүйлүүд бий. Тэр ч битгий хэл удирдлаганд нь төлөвшүүлэх, шинэ арга барил эрэлхийлэхээс эхлээд бас бодож төлөвлөсөн юм аль аль талд байдаг юм билээ. Ерөнхий нэг боломжийн хугацаа нь бид нар Засгийн газарт 7 сарын 1 гэхэд хэрэгжүүлж дууссан бай гэсэн чиг үүрэг өгвөл амжих байх. Yүнээс хойш удвал энэ хуулийг хүсч хүлээж гаргаж байсан утга учир нь алдагдана.

Д.Лүндээжанцан: Маргааш Төрийн байгуулалтын байнгын хороо хэлэлцээд, хорооноосоо саналаа оруулж ирвэл дээр байх. 

Хоёр янзын санал гарч байна. Зарим нь 1 жил, зарим нь  7 сарын 1 гэсэн санал.

С.Отгонбаяр: Баярлалаа. Хууль батлагдаж байгаатай холбогдуулаад хэлэхэд дагаж мөрдөх хугацааны хувьд үнэхээр бэлтгэл ажил хэрэгтэй. Энэ бол манайдаа шинэ зүйл болж байгаа юм. Томоохон өмчийн оролцоотой энэ байгууллагыг бэлтгэл ажлыг нь хангуулж байж тодорхой хугацаанд үүнийг шийдэхгүй бол, шилжүүлэхгүй бол  энэ  7 сарын 1 гэдэг юм уу, энэ богино хугацаанд үнэхээр  ажлаа амжуулж хийж гүйцэхгүй байх гэсэн бодолтой байгаа. Энэ хуулийг батлахтай холбогдуулаад миний санал бол түрүүн Гончигдорж даргын хэлж байгаатай адилхан ирэх оны  1 сарын 1-нээс бэлтгэл ажлыг  хангуулах зайлшгүй шаардлагатай. Энэ дахиад сунгагдах ийм асуудал гарахыг үгүйсгэхгүй.  Yнэхээр том хууль, том  аж ахуй, том байгууллагыг хувааж нэг тийшээгээ шилжүүлнэ гэдэг үнэхээр.

Д.Лүндээжанцан: 7 сарын 1-нээс эхэлж хүчин төгөлдөр болж хэрэгжинэ.

Ц.Нямдорж: Энэ хуулийг яаралтай хэрэгжүүлж эхлэх хэрэгтэй. 7 сарын 1 хүртэл  юм байхгүй болчихвол яана.  Эсхүл  7 сарын 1 хүртэл Бат-Yүл нэг дайрч аваад  тэгээд дараа нь  хэрэгжүүлж эхлэх гээд байгаа юм уу? Энэ хуулийг яаралтай хэрэгжүүлж эхлэх хэрэгтэй. Тэгээд бэлтгэл ажлыг хангадаг, зохион байгуулдаг комисс гэж байдаг бол түүнийгээ Засгийн газарт зохион байгуул гэдэг үүрэг өгөөд энэ хуулийн  хэрэгжилттэй холбогдуулж, өмч хөрөнгөтэй холбоотой асуудлыг шийдээд 7 сарын 1-нд дүнгий нь Их Хуралд танилцуул гэдэг чиглэлээр гаргах хэрэгтэй. Тэгэхгүй бол наана чинь хуулийн хэрэгжилтийг хойшоо тавих юм бол  хуультай ч юм шиг, хуульгүй ч юм шиг сонин уур амьсгал бий болоод тэр дунд нь элдэв цалгар наазгай явдал гарна шүү дээ.  Хэрэгжилтийг яаралтай зохион байгуулах хэрэгтэй. Хэрэгжүүлэх хугацааг хойш тавьж болохгүй. Тавилаа, тавилаа гэхэд 2О хоногийг хойшоо татаж болно. Түүнээс илүү болохгүй. 

Д.Дэмбэрэл: Нямдорж гишүүнтэй санал нэг байна. Одоо 1З тэрбум төгрөгийн өмчийг хуваагаад бараг 8 тэрбум төгрөгийн өмч шилжээд очиж байгаа шүү дээ. Yүнийг чинь  9 сарын 15-ныг 7 сар  гээд бид нар сая   ингээд уншаад явж байгаа. Энэ өмчийн асуудлыг түргэн шийдэхгүй бол тэгээд  тэр хагас жилийн турш, жилийн турш байгаад байж нэгдүгээрт болохгүй.

Хоёрдугаарт, Байнгын хороогоор жижигхэн зөвлөмж гаргаж өгөх гэж байга юм бол Байнгын хороо хэзээ ч хуралдана шүү дээ. Нэг улирлын л хугацаа өгнө үү гэхээс биш хагас жилээр хойшлуулаад бүтэн жилээр хойшлуулаад ингээд байж болохгүй. Тийм учраас  нэгдүгээр улирал гэхэд үүнийг дуусгаад харин дүнгий нь гаргаж танилцуулна гээд тэр тогтоолыг сая батлав уу? яав? Тэнд  заалт ордог байг. Ингээд цаашлаад байх юм бол ажлаа самраад, энэ ажил бүр бутраад нөгөө хууль гаргасны дараа юу ч болж байгаа нь мэдэгдэхээ болиод, тэгээд их муухай юм болно.

Ийм учраас 2-3 сарын хугацаа л өгье. 4 сарын 1 гэхэд  чуулган эхлэхэд үүний дүнг танилцуулах хэрэгтэй. Энэ том ажил шүү. Нийгэм  даяар ч хийгдэх, тэгээд энэ нэвтрүүлгийн өнгө аяс ч гэсэн өөрчлөгдөх ёстой шүү дээ.  6 сарын болох юм гэж хэлээд тэгээд байгаад байж болохгүй шүү дээ. Баярлалаа. 

Д.Лүндээжанцан:  Энэ хуулийг 2005 оны  4 дүгээр сарын 1-ний өдрөөс эхлэн дагаж мөрдөнө гэсэн саналыг дэмжье.

69.2 хувийн саналаар дэмжигдлээ.

Монгол Улсад Олон нийтийн радио, телевизийн тухай анхны хуультай боллоо. Хууль санаачилсан болон холбогдох энд оролцсон бүх хүмүүст Монгол Улсын Их Хурлын гишүүд, саналаа өгсөн Засгийн газар холбогдох бүх хүмүүст талархлаа илэрхийлж байна.

Олон нийтийн радио, телевизийн хуулийг амьдрал дээр хэрэгжүүлж, ягштал баримталж,  Монгол улсынхаа мэдээллийг ард түмэндээ хүргэх энэ хариуцлагатай үүргийг манай Радио, телевизэд ажиллагсад нэр төртэй хэрэгжүүлнэ гэдэгт итгэж байна. Энэ ажлыг зохион байгуулах үүрэгтээ манай  холбогдох Байнгын хороод болон Засгийн газар бусад үүрэг авсан хүмүүс энэ ажил дээр хариуцлагатай ажиллах ёстой гэж мэдэгдэж байна.

Би хуулийн төсөл боловсруулсан  болон санаачлагчид гэж хэлсэн эхлээд.

Ингээд ажлын хэсгийнхэнд баярлалаа. /Алга ташив/.

Уг асуудлыг 16 цаг 33 минутад хэлэлцэж дуусав.

Улсын Их Хуралд ирүүлсэн мэдээлэл хийх асуудал байна. Энэ нь Улсын Их Хурлын хуулийн дэгд заасны дагуу УИХ дахь МАХН-ын бүлгийн хуралдааны тогтоолыг  ирүүлсэн.  Улсын Их Хурал дахь нэр бүхий гишүүд УИХ дахь МАХН-ын бүлэгт нэгдэн орох хүсэлтийг  хүлээн авах тухай гэсэн ийм шийдвэр ирсэн байна. Yүнийг Улсын Их Хурлын хуралдааны дагуу  Улсын Их Хурлын дагуу та бүхэнд мэдээлье.

Улсын Их Хурал дахь МАХН-ын бүлгийн хуралдааны тогтоол
Улсын Их Хурлын нэр бүхий УИХ дахь МАХН-ын бүлэгт нэгдэн орох хүсэлтийг хүлээн авах тухай
Улсын Их Хурал дахь Эх орон Ардчилал эвслийн бүлгийн үйл ажиллагаа дуусгавар болж уг бүлэгт багтаж байсан гишүүд бүлгийн харьяалалгүй болсонтой холбогдуулан УИХ-ын нэр бүхий 23 гишүүн болон нэрээ бие даан  дэвшүүлж сонгогдсон УИХ-ын зарим гишүүд УИХ дахь МАХН-ын бүлэгт нэгдэн орохоор гаргасан хүсэлт, Монгол Улсын Их Хурлын тухай хуулийн 21.2., 21.3, 21.4 дэх заалт болон бүлгийн дүрмийн 3.2, 3.3 дахь заалтыг үндэслэн ТОГТООХ нь:

Улсын Их Хурал дахь МАХН-ын бүлэгт орохоор хүсэлт тавьсан Улсын Их Хурлын нэр бүхий гишүүдийн хүсэлтийг хүлээн авч бүлгийн гишүүнээр бүртгэж Улсын Их Хурлын даргад мэдээлэхийг бүлгийн ахлагч Д.Идэвхтэнд зөвшөөрсүгэй.

1.Р.Бадамдамдин, 2.А.Бакей, З. Б.Батбаатар,  4. Б.Батбаяр, 5.Н.Батбаяр, 6.Х.Баттулга, 7.Г.Батхүү, 8.Д.Бат-Эрдэнэ, 9.Ц.Баярсайхан, 10.С.Баярцогт, 11.Л.Гансүх, 12.Л.Гантөмөр, 13.Б.Ганхуяг,  14.Р.Гончигдорж, 15. М.Зоригт, 16.С.Ламбаа, 17.Б.Мөнхтуяа, 18.А.Мурат, 19.Д.Одхүү, 20.С.Оюун, 21.К.Сайраан, 22.Я.Санжмятав, 23.Ч.Содномцэрэн, 24.М.Сономпил, 25.Р.Эрдэнэбүрэн.

Бүлгийн ахлагч Идэвхтэн гэсэн ийм  бүлгийн  тогтоол ирүүлснийг та бүхэнд мэдээлж байна. 

Ингээд Их Хурлын дэгийн дагуу мэдээлэх үүрэгтэй. 

Нэгдэн орсон тухай Намын бүлгийн тогтоол гардаг, түүнийг Их Хурлын даргад өргөн барьдаг. Түүнийг нь Их Хурал дээр мэдээлдэг. Ингээд нэг бүлгийн гишүүд болж байгаа юм байна шүү дээ. Энэ 25 гишүүн, дээр нь МАХН-ын 36 гишүүн, ингээд 61 гишүүн нэг бүлгийн гишүүд болсон байна. 

Дараагийн асуудалд оръё.

Дөрөв. Нэмэгдсэн өртгийн албан татварын тухай болон Гаалийн тарифын тухай хуульд нэмэлт оруулах тухай хуулийн төсөл /Хэлэлцэх эсэх/

Хэлэлцэж буй асуудалтай холбогдуулан ажлын хэсэгт: Сангийн сайд Н.Алтанхуяг,  Байгаль орчны дэд сайд Д.Цогт-Очир, гаалийн ерөнхий газрын дэд дарга Б.Баттөмөр,  БОЯ-ны хэлтсийн дарга Х.Ыханбай,  БОЯ-ны мэргэжилтэн Б.Лувсандорж,  Сангийн яамны хэлтсийн дарга П.Ганчимэг,  ГЕГ-ын хэлтсийн дарга Д.Доёддорж,  Сангийн яамны мэргэжилтэн Ж.Ганбат, УИХ-ын Тамгын газрын зөвлөх С.Магнайсүрэн, Төсвийн байнгын хорооны референт Ё.Мөнхбаатар нар байлцав.

Төсөл санаачлагчийн илтгэлийг Сангийн сайд Н.Алтанхуяг танилцуулна.

Л.Гүндалай: Горимын санал байна.  Горимын санал сонсох ёстой шүү дээ. 

Д.Лүндээжанцан: Илтгэлээ тавьчих. Дараа нь горимынхоо саналыг хэлье.

Н.Алтанхуяг: Улсын Их Хурлын дэд дарга, Улсын Их Хурлын эрхэм гишүүд ээ
Монгол орны ойн нөөц бүхий талбай 12.9 сая га буюу нутаг дэвсгэрийн дөнгөж 8.2 хувь байгаа бөгөөд энэ үзүүлэлтээрээ дэлхийн ойн нөөцөөр хомс орны тоонд багтаж байгаа юм. Сүүлийн 20 жилд 26.9 сая шоо метр мод бэлтгэж, 7.2 сая га ой түймэрт өртөж, 2.1 сая ой  хөнөөлт шавьжинд идэгдсэний улмаас улсын хэмжээнд ойгоор бүрхсэн талбай 1.4 сая га-гаар хорогдсон байна.

Энэ хугацаанд 72.1 мянган га талбайг  ойжуулсан юм.  Манай улсын мод, модон бүтээгдэхүүний дотоодын хэрэгцээ улам бүр өсөн нэмэгдэж байгаа юм. Иймд энэ  Монгол Улсын энэ өсөн нэмэгдэж байгаа дотоодын мод, модон материалын хэрэгцээг хангахын тулд гадаадаас оруулж ирэх бөөрөнхий мод, гуалин, зүсмэл материал болон зарим мод сөөгний үр тарьц суулгацыг импортын гаалийн болон нэмэгдсэн өртгийн албан татвараас   чөлөөлөх шаардлагатай гэж үзэж Импортын гаалийн тарифын тухай хуульд нэмэлт оруулах тухай  Нэмэгдсэн өртгийн албан тухай хуульд нэмэлт оруулах тухай хуулиудын төслийг Засгийн газраас санаачлан боловсруулсан юм.

Бөөрөнхий мод, гуалин, зүсмэл материал болон зарим мод,сөөгний үр тарьц, суулгацыг импортын гаалийн татвараас чөлөөлснөөр төсөвт хүндрэл гарахгүй гэж тооцоолж байгаа юм. Харин бөөрөнхий мод, гуалин,  зүсмэл материал болон мод сөөгний үр тарьц  суулгацыг импортын гаалийн болон нэмэгдсэн өртгийн албан татвараас чөлөөлснөөр ойн нөөцийг хамгаалах, нөхөн сэргээх, зохистой ашиглах эрх зүйн орчин бүрдэж, хууль бусаар мод бэлтгэх явдал багасна гэж найдаж байгаа юм.

Эдгээр хуулиудын төслийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Лүндээжанцан: Алтанхуяг сайдад баярлалаа. Илтгэлтэй холбогдуулан асуулт асуух Улсын Их Хурлын гишүүд нэрсээ ирүүлнэ үү.

Гүндалай гишүүн асуулт асуух юм байна, Авдай, Гүндалай гишүүдээр асуулт асуух гишүүдийг тасаллаа.

Л.Гүндалай:  Асуулт асуухынхаа өмнө горимын санал  уг нь тавья гэж бодсон юм. Түүнийгээ хэлье. Уг нь та горимын саналд түрүүлж үг өгөх байсан шүү дээ. 

Д.Лүндээжанцан: Асуулт асуумаар байна. 

Л.Гүндалай: Хэлэлцэж буй асуудалтай холбогдож би горимын санал тавих гэж байна шүү дээ. Хүний юмыг мэдэхгүй байж битгий ингэж бай л даа. Хувьсгалт намд дагаар орсон чинь тэндээ л байгаа биз дээ.

Улсын Их Хуралд нэг ёсондоо нэг том бүлэг бий боллоо. Энэ бүлэгт нэгдэж орсон 25 гишүүн энэ бүлэгтэйгээ зэрэгцэж суумаар байна. Ер нь  тийм л байдаг шүү дээ. Нэг бүлгийн гишүүд нэг дор суудаг шүү дээ. Yүнийгээ та  хэзээ суулгах ёстой вэ?

Д.Лүндээжанцан: Тэр дараагийн асуудал, дотоод асуудал.

Л.Гүндалай: Бүлэг бүлгээрээ суух ёстой.

Д.Лүндээжанцан: Yүнийг  Тамгын газар, бүлэгтэйгээ ярьж байгаад шийдье. Та асуултаа асуумаар байна.

Л.Гүндалай: Өөр асуулт байхгүй.

Ч.Авдай: Гаднаас орж ирж байгаа модны гаалийн татвар, янз бүрийн суулгацын гаалийн татвар чөлөөлөөд байна. Энэ суулгацаа суулгах талбай, ерөнхий төлөвлөгөө гарч байгаа юу? хаана ойжуулах гээд байгаа вэ? Говийн аймгууд,  энд зориуд ингэж  энэ хэсгийг ойжуулъя гэсэн төлөвлөгөө байна уу? 

Д.Цогт-Очир: Асуултанд хариулъя.  Засгийн  газрын түвшинд ногоон хэрэм үндэсний хөтөлбөр боловсруулах ажил явагдаж байгаа. Энэ ажлаар экологи, нийгэм, эдийн засгийн томоохон арга хэмжээг авч хэрэгжүүлнэ гэж ингэж тооцож энэ хөтөлбөрийг боловсруулж байгаа. Өөрөөр хэлбэл баруун аймгуудаас эхлээд говь хээрийн зааг нутгаар ойн зурвас  500 метрийн өргөнтэй ийм  ойн зурвасыг  Дорнод аймаг хүртэл  татна гэсэн  50 жилийн хугацаатай удаан хугацааны ийм хөтөлбөр боловсруулж байгаа.  Энд  гаднаас орж ирэх тарьц суулгац, үр бол үндсэндээ энэ рүү чиглэгдэх юм. 

Д.Лүндээжанцан:  Илтгэгчээс асуух асуулт дууслаа. Хуулийн төслийн талаар Төсвийн байнгын хорооны дүгнэлтийг Улсын Их Хурлын гишүүн  Л.Одончимэд танилцуулна.

Л.Одончимэд:  Улсын Их Хурлын дарга, эрхэм гишүүд ээ
Монгол Улсын Засгийн газраас Нэмэгдсэн өртгийн албан татварын тухай болон Гаалийн тарифын тухай хуульд нэмэлт оруулах тухай хуулийн төслүүдийг 2005 оны 1 дүгээр сарын 21-ний өдөр Улсын Их Хуралд өргөн мэдүүлсэн билээ.

Төсвийн байнгын хороо уг хуулийн төслүүдийн хэлэлцэх эсэх тухай асуудлыг 2005 оны 1 дүгээр сарын 25-ны өдрийн хуралдаанаараа хэлэлцээд дараахь санал, дүгнэлтийг гаргаж байна.

Өргөн баригдсан хуулийн төслүүдэд импортоор орж ирж байгаа бөөрөнхий мод, гуалин, зүсмэл материал болон хориглосноос бусад мод, сөөгний үр, тарьц, суулгацыг гаалийн болон нэмэгдсэн өртгийн албан татвараас чөлөөлөхөөр тусгасныг Байнгын хорооны хуралдаанд оролцсон гишүүд санал нэгтэй дэмжиж, уг төслийг чуулганы хуралдаанаар хэлэлцэх нь зүйтэй гэж үзлээ. Ийнхүү төслийн хэлэлцэх эсэх асуудлаар Байнгын хорооны гишүүд санал нэгдсэн тул тус Байнгын хороо Улсын Их Хурлын чуулганы хуралдааны дэгийн 22.7-д заасны дагуу төслүүдийг анхны хэлэлцүүлэгт бэлтгэлээ.

Хэлэлцүүлгийн явцад төслүүдийн талаар зарчмын зөрүүтэй ямар нэг санал гараагүй боловч  хууль тогтоомжийн хэрэгжилтийг хангах үүднээс Гаалийн тарифын тухай хуулийн 4 дүгээр зүйлийн 8 дахь хэсэгт «Гаалийн тарифын  хувь, хэмжээг тогтоох, бууруулах, нэмэгдүүлэх, гаалийн татвараас чөлөөлөхдөө тухайн барааны код, нэр төрлийг Барааг тодорхойлох, кодлох уялдуулсан   системийн дагуу  заана» гэж дурдсаны дагуу гаалийн татвараас чөлөөлөхөөр төсөлдтусгасан барааны код, нэр төрлийг дээрх системийн дагуу баталж  мөрдүүлэх шаардлагатай гэсэн Улсын Их Хурлын гишүүн Н.Баяртсайханы саналыг Байнгын хорооны хуралдаанд оролцсон гишүүд дэмжсэн тул  Улсын Их Хурлын чуулганы хуралдааны дэгийн 23.13-т заасны дагуу Хууль хэрэгжүүлэх зарим арга хэмжээний тухай Улсын Их Хурлын тогтоолын төслийг тус Байнгын хороо чуулганы нэгдсэн хуралдаанд оруулж байна.

«Дээрх төслүүдийн үзэл баримтлалыг дэмжихийн  зэрэгцээ уг бодлогын арга хэмжээг үргэлжлүүлэн, цаашдаа үндэсний үйлдвэрлэлийн бүтээгдэхүүний гол түүхий эдийг гаалийн болон нэмэгдсэн өртгийн албан татвараас чөлөөлөх асуудлыг ч эргэж харах шаардлагатай» гэсэн саналыг Улсын Их Хурлын гишүүн Б.Жаргалсайхан, «гаалийн болон нэмэгдсэн өртгийн албан татвараас чөлөөлөхөөр төсөлд тусгасан барааг албан татвараас чөлөөлөх горимоор бус, тэг /0/ татвар  ногдуулах зохицуулалтаар шийдвэрлэх нь илүү шуурхай, үр дүнтэй зохицуулалт болох байлаа» гэсэн саналыг Улсын Их Хурлын гишүүн Н.Баяртсайхан нар гаргаж байлаа. 

Хуулийн төслүүдийг батлан гаргаснаар нэг талаас ойн нөөцийг зүй бусаар ашиглах явдалтай тэмцэх, ойг нөхөн сэргээх  бодлогыг дэмжих, нөгөө талаас өсөн нэмэгдэж байгаа дотоодын мод, модон материалын хэрэгцээг хангах ач холбогдолтой гэж үзсэн тул Улсын Их Хурлын чуулганы хуралданы дэгийн 23.8-д заасны дагуу уг төслүүдийг анхны хэлэлцүүлгээр нь батлуулах саналыг Төсвийн байнгын хороо тус хуралдаанд оруулж байна.

Улсын Их Хурлын эрхэм гишүүд ээ
Төслийн талаар тус Байнгын хорооноос гаргасан санал, дүгнэлтийг  хэлэлцэж, Нэмэгдсэн өртгийн албан татварын тухай  хуульд нэмэлт оруулах тухай, Гаалийн тарифын тухай хуульд нэмэлт оруулах тухай хуулийн төслүүд болон Хууль хэрэгжүүлэх зарим арга хэмжээний тухай Улсын Их Хурлын тогтоолын төслийг тус тус баталж өгөхийг хүсье.

Анхаарал тавьсанд баярлалаа.

Д.Лүндээжанцан:  Одончимэд гишүүнд баярлалаа. Байнгын хорооны дүгнэлттэй холбогдуулан асуух асуулттай гишүүн нэрээ ирүүлнэ үү. Алга байна. 

Санал хураах учраас гишүүдийн ирцийг хангах хэрэгтэй байна. Ирцэнд орсноор 40 хүн хангалттай байгаа. Карт эзгүй байгаа учраас санал дэмжигдэх магадлал  хүнд байгаа учраас ирцэнд орсон гишүүдийг хэлэх хэрэгтэй.

Төсвийн байнгын хорооны саналаар Нэмэгдсэн өртгийн албан татварын тухай болон Гаалийн тарифын тухай хуульд  нэмэлт оруулах тухай хуулийн төслийг хэлэлцэх нь зүйтэй гэсэн саналыг дэмжье.

Зөвшөөрсөн 
33

Татгалзсан 

7

Бүгд 


40


82.5 хувийн саналаар дэмжигдлээ.

Байнгын хороо уг хуулийн төсөлд зарчмын зөрүүтэй санал гаргаагүй, хуулийн төслийг анхны хэлэлцүүлгээр батлуулах горимын саналыг гаргасан байна. 

Энэ горимын саналыг дэмжье.

Зөвшөөрсөн 
37

Татгалзсан 

4

Бүгд 


41


90.2 хувийн саналаар дэмжигдлээ.

Нэмэгдсэн өртгийн албан татварын тухай хуульд нэмэлт оруулах тухай хуулийг бүхэлд нь баталъя.

Зөвшөөрсөн 
33

Татгалзсан 

9

Бүгд 


42


78.6 хувийн саналаар батлагдлаа.

Гаалийн тарифын тухай хуульд нэмэлт оруулах тухай хуулийг бүхэлд нь  баталъя.

Зөвшөөрсөн 
29

Татгалзсан 

13

Бүгд 


42


69.0 хувийн саналаар батлагдлаа.

Хууль батлагдсантай холбогдуулан авах арга хэмжээний тухай Улсын Их Хурлын тогтоолыг бүхэлд нь баталъя.

Зөвшөөрсөн 
36

Татгалзсан 

5

Бүгд 


41


87.8 хувийн саналаар батлагдлаа.

Хууль санаачлагч болоод ажлын хэсгийнхэнд баярлалаа.

Уг асуудлыг 16 цаг 55 минутад хэлэлцэж дуусав.

Тав. Засгийн газрын тухай хуульд нэмэлт, өөрчлөлт оруулах тухай хуулийн төсөл болон  түүнтэй холбогдуулан зарим хуулиудад нэмэлт, өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай  холбогдуулан ажлын хэсэгт: Байгаль орчны сайд У.Барсболд, БОЯ-ны Төрийн нарийн бичгийн дарга А.Адъяа,  Хууль зүй, дотоод хэргийн яамны Төрийн нарийн бичгийн дарга Б.Цэрэндорж, Шадар сайдын туслах Д.Цэвээнжав, Барилга, хот байгуулалтын яамны газрын дарга Д.Мөнхбаатар, Хууль зүй, дотоод хэргийн яамны Хууль зүйн бодлогын газрын орлогч дарга Д.Саранчимэг, Байгаль орчны яамны газрын дарга Б.Баясгалан, Зам, тэвэр, аялал жуулчлалын яамны хуулийн зөвлөх Д.Махвал, Засгийн газрын ХЭГ-ын Хуулийн хэлтсийн шинжээч Д.Түвшинтөр, УИХ-ын Тамгын газрын зөвлөх Т.Оюунчимэг,  Төрийн байгуулалтын байнгын хорооны референт Д.Чагнаадорж нар байлцав. 

Уг асуудлын талаарх Төрийн байгуулалтын байнгын хорооны дүгнэлтийг Улсын Их Хурлын гишүүн Я.Санжмятав танилцуулна.

Я.Санжмятав: Улсын Их Хурлын дэд дарга, эрхэм гишүүд ээ
 
Монгол Улсын Засгийн газраас Улсын Их Хуралд өргөн мэдүүлсэн Засгийн газрын тухай хуульд нэмэлт, өөрчлөлт оруулах тухай болон зарим хуулиудад нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлыг Улсын Их Хурлын нэгдсэн хуралдаанаар 2005 оны 1 дүгээр сарын 20-ний өдөр хэлэлцэж, төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

 
Тус Байнгын хороо эдгээр хуулийн  төслүүдийг Улсын Их Хурлын нэгдсэн хуралдааны анхны  хэлэлцүүлэгт бэлтгэх тухай асуудлыг 2005 оны  1 дүгээр сарын 25-ны өдрийн хуралдаанаараа хэлэлцээд зарим төслүүдэд дараахь нэмэлт, өөрчлөлт оруулах санал оруулж байна:

 
1.Засгийн газрын гишүүн Засгийн газрын хуралдаанаар хэлэлцэн олонхийн саналаар шийдвэрлэсэн асуудлаар Улсын Их Хурлын чуулган, Байнгын хороонд Засгийн газрын гишүүнийхээ хувьд зарчмын өөр санал илэрхийлэхгүй байхаар Засгийн газрын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 4 дэх заалтад нэмэлт оруулах.

 
2.Ерөнхий сайдын бүрэн эрх хугацаанаасаа өмнө дуусгавар болсон тохиолдолд Ерөнхий сайдыг шинээр томилох хүртэл түүний үүргийг Засгийн газрын аль нэг гишүүнд хариуцуулж байсныг Шадар сайд гүйцэтгэж байхаар өөрчлөлт орж байгаатай холбогдуулан мөн төслийн 3 дугаар зүйлийн 5 дахь заалтад Ерөнхий сайдын бүрэн эрх хугацаанаасаа өмнө дуусгавар болох үндэслэлийг нэмж тусгах. 

 
3.Аялал, жуулчлалын тухай хуульд нэмэлт, өөрчлөлт оруулах тухай хуулийн төслийн 3 дугаар зүйл, Газрын тухай хуульд нэмэлт, өөрчлөлт оруулах тухай хуулийн төслийн 1, 3 дугаар зүйлүүдэд техникийн чанартай зарим өөрчлөлт оруулах.

 
Харин Байнгын хорооны хуралдаан дээр Улсын Их Хурлын гишүүн  С.Отгонбаяр аймаг, нийслэл, хот хооронд шуудангийн илгээмж хүргэх хуваарь, чиглэлийг Харилцаа холбооны зохицуулах хороо батлахаар заасан  Шуудангийн тухай хуулийн 10.2.1 дэх заалтыг хэвээр үлдээх санал гаргасныг Байнгын хорооны хуралдаанд оролцсон гишүүд дэмжээгүй тул уг асуудлаар цөөнх болсон болно.

 
Тус Байнгын хороо Засгийн газрын тухай хуульд нэмэлт, өөрчлөлт оруулах тухай болон зарим хуулиудад нэмэлт, өөрчлөлт оруулах тухай хуулийн төслүүдийг анхын хэлэлцүүлгээр батлуулах саналыг оруулж байна.

 
Засгийн газрын тухай хуульд нэмэлт, өөрчлөлт оруулах тухай, Аялал, жуулчлалын тухай хуульд нэмэлт, өөрчлөлт оруулах тухай, Газрын тухай хуульд нэмэлт, өөрчлөлт оруулах тухай, Шуудангийн тухай хуульд өөрчлөлт оруулах тухай хуулийн төслүүдийн талаар санал хураалгах зарчмын зөрүүтэй саналын томъёоллыг Та бүхэнд тараасан болно.

 Улсын Их Хурлын эрхэм гишүүд ээ
 
Засгийн газрын тухай хуульд нэмэлт, өөрчлөлт оруулах тухай болон зарим хуулиудад нэмэлт, өөрчлөлт оруулах тухай хуулийн төслүүдийг  анхны хэлэлцүүлэгт бэлтгэсэн тухай асуудлаар тус Байнгын хорооноос гаргасан  дүгнэлт, эдгээр төслүүдийн талаар гарсан зарчмын зөрүүтэй саналуудыг хэлэлцэн хуулийн төслүүдийг бүхэлд нь баталж өгөхийг Та бүхнээс хүсье.

 
Анхаарал тавьсанд баярлалаа

 
Д.Лүндээжанцан: Санжмятав гишүүнд баярлалаа.  Байнгын хорооны дүгнэлттэй холбогдуулан  асуулт асуух Улсын Их Хурлын гишүүд асуултаа асууя. Асуулттай гишүүн алга байна.


Байнгын хорооноос гаргасан зарчмын зөрүүтэй саналаар санал хураалт явуулъя.


Засгийн газрын тухай хуульд нэмэлт өөрчлөлт оруулах тухай хуулийн төслийн талаарх зарчмын зөрүүтэй саналаар эхэлье.


1.Улсын Их Хурлын гишүүн Э.Бат-Yүлийн гаргасан, Төслийн 1 дүгээр зүйлийн 4 дэх заалт буюу 24 дүгээр зүйлийн 5 дахь хэсгийн зарчмын өөр санал гэсний өмнө  Засгийн газрын гишүүний хувьд гэж нэмэх гэсэн Төрийн байгуулалтын байнгын хорооны дэмжсэн саналыг дэмжье.

Зөвшөөрсөн 
32

Татгалзсан 

7

Бүгд 


39


82.1 хувийн саналаар дэмжигдлээ.

2. Улсын Их Хурлын гишүүн Э.Бат-Yүлийн гаргасан, Төслийн З дугаар зүйлийн 5 дахь заалт буюу 21 дүгээр зүйлийн З дахь хэсгийн Ерөнхий сайдын бүрэн эрх гэсний дараа биеийн эрүүл мэндийн байдал, хүндэтгэн үзэх бусад шалтгаанаар албан тушаалын үүргээ гүйцэтгэх боломжгүй болсны улмаас чөлөөлөгдсөн, нас нөхцсөн үндэслэлээр гэж нэмэх гэсэн Төрийн байгуулалтын байнгын хорооны дэмжсэн саналыг дэмжье.

Зөвшөөрсөн 
29

Татгалзсан 

10

Бүгд 


39


74.4 хувийн саналаар дэмжигдлээ.

Аялал, жуулчлалын тухай хуульд нэмэлт өөрчлөлт оруулах тухай хуулийн төслийн талаар:

Улсын Их Хурлын гишүүн Д.Дондогийн гаргасан, Төслийн З дугаар зүйлийн 17.1.2 гэснийг 17.1.1 гэж өөрчлөх гэсэн Төрийн байгуулалтын байнгын хорооны дэмжсэн саналыг дэмжье.

Зөвшөөрсөн 
27

Татгалзсан 

12

Бүгд 


39


69.2 хувийн саналаар дэмжигдлээ.

Газрын тухай хуульд нэмэлт, өөрчлөлт оруулах тухай хуулийн төсөл дээр зарчмын зөрүүтэй саналаар санал хураалт явуулъя.

Улсын Их Хурлын гишүүн Д.Дондогийн гаргасан, Төслийн 1 дүгээр зүйлийн 36.1 гэснийг хасах гэсэн Төрийн байгуулалтын байнгын хорооны дэмжсэн саналыг дэмжье.

Зөвшөөрсөн 
26

Татгалзсан 

12

Бүгд 


38


68.4 хувийн саналаар дэмжигдлээ.

Улсын Их Хурлын гишүүн Д.Дондогийн гаргасан, Төслийн З дугаар зүйлийн байгууллагад гэсний дараа 36.1-ийн  Засгийн газраас гэснийг Газрын асуудал эрхэлсэн төрийн захиргааны төв байгууллагаас гэж нэмэх гэсэн Төрийн байгуулалтын байнгын хорооны дэмжсэн саналыг дэмжье.

Зөвшөөрсөн 
30

Татгалзсан 

12

Бүгд 


42


71.4 хувийн саналаар дэмжигдлээ.

Шуудангийн тухай хуульд өөрчлөлт оруулах тухай хуулийн төслийн талаар санал хураалгах зарчмын зөрүүтэй санал
1. Улсын Их Хурлын гишүүн С.Отгонбаярын гаргасан, Төслийн 1 дүгээр зүйлийн Шуудангийн тухай хуулийн 10.2.1-ийн зохицуулах хороо гэснийг Шуудангийн асуудал эрхэлсэн Засгийн газрын гишүүн гэж өөрчлөх гэснийг хасах гэсэн Төрийн байгуулалтын байнгын хороо дэмжээгүй. Отгонбаяр гишүүн цөөнх болсон байна. 

С.Отгонбаяр: Энэ хуульд нэмэлт өөрчлөлт оруулж байгаа асуудлаар Байнгын хороон дээр өөрийнхөө байр суурийг илэрхийлсэн. Энэ хууль нь Харилцаа, холбооны тухай хуулийн  6 дугаар зүйлийг хамтад нь оруулах ёстой байсан. Бас дүгнэлтэнд   ороогүй, хаягдсан байх шиг байсан. Энэ хууль нь Харилцаа холбооны зохицуулах хороо  өөрөө биеэ даасан статустай ийм хороо гэж ойлгогдож байгаа, нэгдүгээрт.

Хоёрдугаарт,  Засгийн газрын бүтцийг хэлэлцэж байх үед тухайлбал Харилцааны холбооны чиглэлийн салбарыг хариуцаж байсан Дэд бүтцийн яам маань З хуваагдаад, энэ салбар бол Ерөнхий сайдын мэдэлд хамаарагдахаар очсон байгаа. Ийм учраас энэ хуулиндаа бас нэмэлт өөрчлөлт оруулсан асуудал нь давхардаад энэ чиглэлийн асуудлыг хариуцсан эрхэлсэн сайдын мэдэлд очихоор тусгагдсан байгаа юм байна. Тийм учраас үүнийг хэвээр үлдээх саналтай байна. Яагаад гэвэл Засгийн газрын тохируулагч агентлаг гэж байгаа. Хэрвээ үүнийг өгөхөөр бол үүнийг Засгийн газрын Хэрэг эрхлэх газарт шилжүүлж өгөх  ийм  саналтай байсан. Энэ Байнгын хороон дээр дэмжигдээгүй, тийм учраас үүнийг гишүүд бодолцож үзээд,  энэ хуульд орсон өөрчлөлтийг хэвээр үлдээх асуудлыг шийдэж  өгнө үү.

Г.Батхүү: Баярлалаа.  Саяны асуудлаар зохицуулах зөвлөл бол  хэн ч хамаардаг байгууллага биш.  Энэ өөрөө биеэ даасан Засгийн газрын биш бүтэц. Энэ Зохицуулах хороо гэдэг асуудлыг Шуудангийн асуудал эрхэлсэн сайд гэж өөрчилж байгаа. Энэ заалтын хувьд бол  Зохицуулах хорооны үйл ажиллагаа Шуудангийн илгээмж  хүргэх хуваарь, тээвэрлэлтийн байдал, ямар машинаар, ямар үнэ тарифтай  тээвэрлэх асуудлыг зохицуулах хорооны бүтцэнд оруулчихсан байгаа. Тэгэхээр энэ өөрөө зохицуулах хороогоор зохицуулагддаг, Зохицуулах хорооны үндсэн чиг үүрэг биш,  энэ салбарыг хариуцсан сайдын хувьд  авто тээврээр тээвэрлэх үү? Агаараар тээвэрлэх үү? Төмөр замаар тээвэрлэх үү? ямар тээврээр тээвэрлэх вэ гэдгийг нь зохицуулалт хийх энэ асуудал бол  салбарын сектортоо  байх нь зөв юм гэдэг агуулгаар энд ийм өөрчлөлт хийсэн.

Түүнээс энэ өөрөө зохицуулах хорооны асуудал зарчмын өөрчлөлт болж орж байгаа ийм асуудал бол бишээ. Энэ өөрөө хэрэгжихгүй байсан заалт. Тэр ямар авто машинаар тээвэрлэх вэ? сум хооронд яаж тээвэрлэх вэ? улс хооронд яаж тээвэрлэх вэ? хот хооронд яаж тээвэрлэх вэ гэдэг асуудал чинь өөрөө тэр хорооны зохицуулалтанд орж  байгаа асуудал бол биш шүү дээ. Yүнийг салбарын сайд нь зохицуулбал, жишээ нь Архангай аймаг руу автомашинаар тээвэрлэе, Ховд аймаг руу онгоцоор тээвэрлэе, Сэлэнгэ рүү төмөр замаар тээвэрлэе, ийм үнэ тарифтай тээвэрлэе гэдэг энэ уялдаагий нь зохицуулах тухай асуудал. Хүргэлтийн графикийг нь зохицуулах тухай асуудал. Ийм л үндэслэлээр энэ асуудлыг төсөл санаачлагчийн зүгээс оруулж ирсэн юм. Баярлалаа.

Г.Адъяа: энэ Төрийн байгуулалтын байнгын хороо болон Мэдээлэл, технологийн байнгын хорооны хурал дээр энэ асуудлаар нэлээд санал зөрүүтэй ярилцсан.  Отгонбаяр гишүүний хэлж байгааг зарчмын хувьд дэмжиж байгаа юм. Жишээлбэл шуудан хүргэх графикийн тухай асуудал төдий биш шуудангийн үйлчилгээг иргэдэд, сумдад хүргэх, орон нутагт хүргэх тэр үнэ тарифын асуудлыг ганцхан Засгийн газрын гишүүний мэдэлд өгөх асуудал бол бас Хэрэглэгчдийн эрх ашгийн хувьд  эерэг биш гэж ойлгож байна.

Тийм учраас үүнийг хуучин хууль тогтоомжид  зохицуулах хорооны мэдэлд байлгахаар ингэж шийдсэн явдлыг би хэрэглэгчдийг бодсон, бас үйлчилгээг иргэдэд шуурхай тэгэхдээ хямдхан, боломжийн хүргэх  ийм л сонирхлын үүднээс хийсэн заалт гэж ингэж ойлгож байгаа. Тийм учраас Отгонбаяр гишүүний саналыг дэмжих нь зүйтэй гэсэн ийм  саналтай байна.

Г.Батхүү: Энэ зохицуулах зөвлөл чинь шуудан, харилцааны холбооныхоо салбарын үйл ажиллагааг зохицуулдаг болохоос биш тээврийн салбар, хувийн компаниудын хооронд төмөр зам, агаарын тээврийн тарифыг зохицуулдаг байгууллага бишээ.  Тэгэхээр тэр функцийг нь харилцаа холбооны зохицуулах зөвлөлийн функцид оруулаад хийчихээр зэрэг үйл ажиллагаа тэнд зохицуулагдах боломж байхгүй л учраас энэ асуудлыг нь салбарыг хариуцсан сайд нь өөрөө зохицуулж байх нь зүйтэй юм гэсэн ийм санаагаар оруулсан. Дахиад ингээд үлдэх юм бол МИАТ, Аэромонголия хоёр ямар үнээр тээвэрлэх вэ гэдгийг зохицуулах хороо өөрөө  зохицуулж чадахгүй шүү дээ. Харин эрх ашгийг нь хамгаалахын тулд, түүнээс энэ өөрөө тээврийн байгууллагын үнэ тариф зохицуулдаг хороо биш. Энэ өөрөө харилцаа холбоо, шуудангийн салбарын үйл ажиллагааны хоорондын харилцааг зохицуулдаг ийм л байгууллага байгаа. Тийм учраас энэ дээр ийм ойлголт байхгүй ээ.

Д.Лүндээжанцан:  Санал хураалтаа явуулъя. 

1. Улсын Их Хурлын гишүүн С.Отгонбаярын гаргасан, Төслийн 1 дүгээр зүйлийн Шуудангийн тухай хуулийн 10.2.1-ийн зохицуулах хороо гэснийг Шуудангийн асуудал эрхэлсэн Засгийн газрын гишүүн гэж өөрчлөх гэснийг хасах гэсэн Төрийн байгуулалтын байнгын хороо дэмжээгүй.

Уг саналыг дэмжих боломжгүй.

Зөвшөөрсөн 
15

Татгалзсан 

26

Бүгд 


41



63.4 хувийн саналаар Шуудангийн тухай хуульд нэмэлт өөрчлөлт орох шаардлагагүй боллоо.

Саяны саналыг хүчингүйд тооцъё. Ер нь бол энэ ирц асуудал хэтэрхий зөрүүтэй байна. Тийм учраас  ирц бүрдүүлж байж  дахин санал хураалт явуулъя.

Улсын Их Хурлын гишүүн С.Отгонбаярын гаргасан, Төслийн 1 дүгээр зүйлийн Шуудангийн тухай хуулийн 10.2.1-ийн зохицуулах хороо гэснийг Шуудангийн асуудал эрхэлсэн Засгийн газрын гишүүн гэж өөрчлөх гэснийг хасах гэсэн Төрийн байгуулалтын байнгын хороо дэмжээгүй учраас Отгонбаяр гишүүний хасах гэсэн саналыг дэмжихгүй.

Зөвшөөрсөн 
21

Татгалзсан 

19

Бүгд 


40

52.5 хувийн саналаар дэмжигдсэнгүй.

Зарчмын зөрүүтэй саналаар санал хурааж дууссан учраас  Байнгын хорооноос  хуулиудын төслийг анхны хэлэлцэх батлах горимын санал гаргасан байна. 

Иймд горимын саналыг дэмжье.

Зөвшөөрсөн 
34

Татгалзсан 

4

Бүгд 


38

89.5 хувийн саналаар дэмжигдлээ.

Горимын санал дэмжигдсэн учраас хууль, тогтоолыг батлах санал хураалт явуулъя. Би хууль, тогтоолуудыг нэрээр нь уншиж тус тусад нь батлуулъя.

1.Засгийн газрын тухай хуульд нэмэлт өөрчлөлт оруулах тухай хуулийг баталъя.

Зөвшөөрсөн 
31

Татгалзсан 

8

Бүгд 


39

79.5 хувийн саналаар батлагдлаа.

2.Авто замын тухай хуульд нэмэлт өөрчлөлт оруулах тухай хуулийг баталъя.

Зөвшөөрсөн 
32

Татгалзсан 

9

Бүгд 


41


78.0 хувийн саналаар батлагдлаа.

З.Авто тээврийн тухай хуульд нэмэлт оруулах тухай хуулийг баталъя.

Зөвшөөрсөн 
33

Татгалзсан 

7

Бүгд 


40


82.5 хувийн саналаар батлагдлаа.

4.Аялал, жуулчлалын тухай хуульд нэмэлт өөрчлөлт оруулах тухай хуулийг баталъя.

Зөвшөөрсөн 
36

Татгалзсан 

4

Бүгд 


40


90.0 хувийн саналаар батлагдлаа.

5.Аж ахуйн үйл ажиллагааны тусгай зөвшөөрлийн тухай хуульд нэмэлт өөрчлөлт оруулах тухай хуулийг баталъя.

Зөвшөөрсөн 
35

Татгалзсан 

5

Бүгд 


40


87.5 хувийн саналаар батлагдлаа.

6.Газрын тухай хуульд нэмэлт өөрчлөлт  оруулах тухай хуулийг баталъя.

Зөвшөөрсөн 
32

Татгалзсан 

8

Бүгд 


40


80.0 хувийн саналаар батлагдлаа.

7.Геодези, зураг зүйн тухай хуульд  нэмэлт өөрчлөлт оруулах тухай хуулийг баталъя.

Зөвшөөрсөн 
32

Татгалзсан 

7

Бүгд 


39


82.1 хувийн саналаар батлагдлаа.

8.Гэрээт харуул хамгаалалтын тухай хуульд өөрчлөлт оруулах тухай хуулийг баталъя.

Зөвшөөрсөн 
34

Татгалзсан 

6

Бүгд 


40


85.0 хувийн саналаар батлагдлаа.

9.Замын хөдөлгөөний аюулгүй байдлын тухай хуульд өөрчлөлт оруулах тухай хуулийг баталъя.

Зөвшөөрсөн 
34

Татгалзсан 

6

Бүгд 


40


85.0 хувийн саналаар батлагдлаа.

10.Монгол Улсын иргэний цэргийн үүргийн болон цэргийн албан хаагчдын эрх зүйн байдлын тухай хуульд өөрчлөлт оруулах тухай хуулийг баталъя.

Зөвшөөрсөн 
34

Татгалзсан 

6

Бүгд 


40


85.0 хувийн саналаар батлагдлаа.

11.Засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийг баталъя.

Зөвшөөрсөн 
35

Татгалзсан 

4

Бүгд 


39


89.7 хувийн саналаар батлагдлаа.

12.Төрийн бэлгэ тэмдэгийн тухай хуульд өөрчлөлт оруулах тухай хуулийг баталъя.

Зөвшөөрсөн 
29

Татгалзсан 

10

Бүгд 


39


74.4 хувийн саналаар батлагдлаа.

13.Патентын тухай хуульд өөрчлөлт оруулах тухай хуулийг баталъя.

Зөвшөөрсөн 
32

Татгалзсан 

7

Бүгд 


39


82.1 хувийн саналаар батлагдлаа.

14.Зохиогчийн эрхийн тухай хуульд өөрчлөлт оруулах тухай хуулийг баталъя.

Зөвшөөрсөн 
27

Татгалзсан 

12

Бүгд 


39


69.2 хувийн саналаар батлагдлаа.

15.Малын удмын сан, эрүүл мэндийг хамгаалах тухай хуульд өөрчлөлт оруулах тухай хуулийг баталъя.

Зөвшөөрсөн 
32

Татгалзсан 

6

Бүгд 


38


84.2 хувийн саналаар батлагдлаа.

16.Орон сууцны тухай хуульд өөрчлөлт оруулах тухай хуулийг баталъя.

Зөвшөөрсөн 
34

Татгалзсан 

4

Бүгд 


38


89.5 хувийн саналаар батлагдлаа.

17.Усны тухай хуульд өөрчлөлт оруулах тухай хуулийг баталъя.

Зөвшөөрсөн 
35

Татгалзсан 

3

Бүгд 


38


92.1 хувийн саналаар батлагдлаа.

18.Усан замын тээврийн тухай хуульд нэмэлт өөрчлөлт оруулах тухай хуулийг баталъя.

Зөвшөөрсөн 
30

Татгалзсан 

8

Бүгд 


38


78.9 хувийн саналаар батлагдлаа.

19.Харилцаа холбооны тухай хуульд өөрчлөлт оруулах тухай хуулийг баталъя.

Зөвшөөрсөн 
35

Татгалзсан 

3

Бүгд 


38


92.1 хувийн саналаар батлагдлаа.

20.Садар самуун явдалтай тэмцэх тухай хуульд өөрчлөлт оруулах тухай хуулийг баталъя.

Зөвшөөрсөн 
34

Татгалзсан 

4

Бүгд 


38


89.5 хувийн саналаар батлагдлаа.

21.Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуульд өөрчлөлт оруулах тухай хуулийг баталъя.

Зөвшөөрсөн 
29

Татгалзсан 

9

Бүгд 


38


76.3 хувийн саналаар батлагдлаа.

22.Стандартчилал тохирлын үнэлгээний тухай хуульд өөрчлөлт оруулах тухай хуулийг баталъя.

Зөвшөөрсөн 
33

Татгалзсан 

5

Бүгд 


38


86.8 хувийн саналаар батлагдлаа.

23.Төрийн болон орон нутгийн өмчийн хөрөнгөөр худалдан авах бараа, ажил үйлчилгээний гүйцэтгэх, сонгох журмын тухай хуульд өөрчлөлт оруулах тухай хуулийг баталъя.

Зөвшөөрсөн 
34

Татгалзсан 

4

Бүгд 


38


89.5 хувийн саналаар батлагдлаа.

24.Хот суурины усан хангамж, ариутгах татуургын ашиглалтын тухай хуульд өөрчлөлт оруулах тухай хуулийг баталъя.

Зөвшөөрсөн 
30

Татгалзсан 

9

Бүгд 


39


76.9 хувийн саналаар батлагдлаа.

25.Хүүхдийн эрхийг хамгаалах тухай хуульд өөрчлөлт оруулах тухай хуулийг баталъя.

Зөвшөөрсөн 
33

Татгалзсан 

7

Бүгд 


40


82.5 хувийн саналаар батлагдлаа.

26.Шударга бус өрсөлдөөнийг хориглох тухай хуульд өөрчлөлт оруулах тухай хуулийг баталъя.

Зөвшөөрсөн 
34

Татгалзсан 

6

Бүгд 


40


85.0 хувийн саналаар батлагдлаа.

27.Бүсчилсэн хөгжлийн удирдлага, зохицуулалтын тухай хуульд өөрчлөлт оруулах тухай хуулийг баталъя.

Зөвшөөрсөн 
31

Татгалзсан 

9

Бүгд 


40


77.5 хувийн саналаар батлагдлаа.

28.Төсвийн байгууллагын удирдлага, санхүүжилтийн тухай хуульд өөрчлөлт оруулах тухай хуулийг баталъя.

Зөвшөөрсөн 
35

Татгалзсан 

5

Бүгд 


40


87.5 хувийн саналаар батлагдлаа.

29.Кадастрын зураглал ба газрын кадастрын тухай хуульд өөрчлөлт оруулах тухай хуулийг баталъя.

Зөвшөөрсөн 
34

Татгалзсан 

6

Бүгд 


40


85.0 хувийн саналаар батлагдлаа.

30.Шуудангийн тухай хуульд өөрчлөлт оруулах тухай хуулийг баталъя.

Зөвшөөрсөн 
26

Татгалзсан 

15

Бүгд 


41


63.4 хувийн саналаар батлагдлаа.

Тогтоолын хавсралтад өөрчлөлт оруулах тухай УИХ-ын тогтоолыг баталъя.

Зөвшөөрсөн 
29

Татгалзсан 

12

Бүгд 


41


70.7 хувийн саналаар батлагдлаа.

Ингээд 31 хууль, тогтоолын өөрчлөлтийг баталлаа. 

Уг асуудлыг 17 цаг 45 минутад хэлэлцэж дуусав.

Зургаа. Монгол Улсын Ерөнхийлөгчийн сонгууль товлон зарлах тухай болон зардлын  хэмжээг  батлах тухай Улсын Их Хурлын  тогтоолын төсөл 

Хэлэлцэж  буй асуудалтай холбогдуулан ажлын хэсэгт:  Сонгуулийн ерөнхий хорооны дарга Ж.Ядамсүрэн, Сонгуулийн ерөнхий хорооны ахлах референт Ө.Цэрэндорж нар байлцав. 

Уг асуудлын талаар Төрийн байгуулалтын байнгын хорооны дүгнэлтийг Улсын Их Хурлын гишүүн Д.Дондог танилцуулна.

Д.Дондог: Улсын Их Хурлын дарга, эрхэм гишүүд ээ.
 
“Ерөнхийлөгчийн анхан шатны сонгуулийг Ерөнхийлөгчийн бүрэн эрхийн хугацаа дуусахаас 30-аас доошгүй, 60-аас дээшгүй хоногийн өмнө явуулах” тухай Монгол Улсын Ерөнхийлөгчийн тухай хуулийн 4 дүгээр зүйлийн 1 дэх хэсэг, Ерөнхийлөгчийн “Сонгуулийг санал хураах өдрөөс 60-аас доошгүй хоногийн өмнө Улсын Их Хурал товлон зарлана” гэсэн Монгол Улсын Ерөнхийлөгчийн сонгуулийн хуулийн 9 дүгээр зүйлийг тус тус үндэслэн  Ерөнхийлөгчийн сонгуулийг товлон зарлахтай холбогдсон УИХ-ын шийдвэрийн төслийг Төрийн байгуулалтын байнгын хороо 2005 оны 1 дүгээр сарын 25-ны өдрийн хуралдаанаараа хэлэлцээд дараахь санал, дүгнэлтийг Улсын Их хурлын нэгдсэн хуралдаанд оруулж байна: 
 
1. Нэр дэвшигчийг Монгол Улсын Ерөнхийлөгчөөр сонгогдсон гэж үзэж УИХ бүрэн эрхийг нь хүлээн зөвшөөрөх хууль батлах, шинээр сонгогдсон Ерөнхийлөгч тангараг өргөх зэрэг дараагийн шатны үйл ажиллагааны болон өмнөх сонгууль явуулсан хугацаа зэргийг харгалзан үзвэл 2005 оны 3 дугаар сарын 25-ны дотор сонгууль товлон зарлах боломжтой байгаа юм.   
 
Иймд Монгол Улсын Ерөнхийлөгчийн анхан шатны сонгуулийг 2005 оны  3 дугаар сарын 23-ны өдрөөс эхлэхээр товлон зарлаж, санал хураалтыг 2005 оны 5 дугаар сарын 22-ны өдөр явуулахаар тогтоох саналыг тус Байнгын хороо оруулж байна. 
 
2.Ерөнхийлөгчийн сонгуулийг зохион байгуулж явуулахад зарцуулах зардлын хэмжээг Сонгуулийн ерөнхий хорооноос тооцоолон гаргасны дагуу 636.212.180 төгрөгөөр тогтоохоор төсөлд тусгасан болно. 
 Эрхэм гишүүд ээ.
 
Монгол Улсын Ерөнхийлөгчийн сонгууль товлон зарлах тухай болон зардлын хэмжээг батлах тухай УИХ-ын тогтоолын төслүүдтэй холбогдуулан Төрийн байгуулалтын Байнгын хорооноос гаргасан санал, дүгнэлтийг хэлэлцэн шийдвэрлэж өгнө үү. Эдгээр асуудлыг Байнгын хороо анхны хэлэлцүүлгээр батлах боломжтой гэж үзсэн.  
 Анхаарал тавьсанд баярлалаа.
 Д.Лүндээжанцан: Дондог гишүүнд баярлалаа. Одоо асуух асуулттай гишүүд нэрсээ ирүүлнэ үү.

Н.Энхболд:  Энэ жилийн төсөвт яг хэдэн төгрөгөөр сонгуулийн зардал туссан бэ? түүнд тааруулаад хийсэн үү? Эсхүл наана цаана тоо гарсан уу? Сонгуулийн ерөнхий хорооноос гаргасан тоо. 2001 оны Ерөнхийлөгчийн  сонгуулийн зардал яг хичнээн төгрөг болж байсан бэ? 

Ж.Ядамсүрэн: Энэ оны сонгуулийн төсөвт төсвийн мэдэгдлийн хүрээгээр 500 сая төгрөг төлөвлөгдсөн. Хүн амын тоо бусад зүйлээ бодоод нэгбүрчлэн гаргахаар энэ  636 сая төгрөг болж байгаа юм. Yүний 35 сая төгрөг нь дахин санал хураалтанд зарцуулж  мэдэшгүй байгаа юм. Yнэн чанартаа энэ байхгүй бол тэгээд 600 сая төгрөгөөр энэ орж байгаа юм.

2001 оны Ерөнхийлөгчийн сонгуулийн төсөв 462 сая төгрөгөөр батлагдсан. Yүнээс 43-44 сая төгрөг  хэмнэж, төсөвт буцааж тушаасан байгаа.

Н.Энхболд: Зөрүүгий нь хаанаас  гаргасан бэ?

Ж.Ядамсүрэн: 136 сая төгрөг Засгийн газрын нөөц хөрөнгөнөөс гаргахаар төсвийн мэдэгдлийн хүрээ гаргаад ирэхээр  тохирно гэсэн. Засгийн газрын нөөц хөрөнгөнөөс гаргахаар Их Хурлын тогтоолын заалтанд заасан байгаа. Хуучин бол ингэж явж байсан энэ процедураар байгаа юм.

Р.Амаржаргал: Минийх асуултаас гадна горимын санал юм. Энэ хариуцлагатай, энэ чухал ажлыг  хэлэлцэж байгаа учраас үнэхээр ирцээ байлгахгүй бол болохгүй байхаа, даргаа.  Дараа нь  элдэв янзын асуудал гарвал их эвгүй болно.

Д.Лүндээжанцан: Ирц байгаа, байгаа

Р.Амаржаргал: Байхгүй, та сайн тоол, бүр нэг, хоёроор нь тоол. 

Д.Лүндээжанцан: Монгол Улсын Ерөнхийлөгчийн сонгууль товлон зарлан тухай зардлын хэмжээг батлах тухай  тогтоолын төслийг хэлэлцэж байна, манай гишүүд орж ирж идэвхтэй оролцож, саналаа өгөх байх гэж найдаж байна. Одоогийн байдлаар ирц дөнгөн, данган байх шиг байна, 41 хүн ирцийн бүртгэлд байна.

Э.Бат-Yүл: Ерөнхийлөгчийн сонгуулийн төсөв  дээр хэдэн хүн нэр дэвшинэ гэж тооцож төсвийг гаргасан бэ? Яагаад гэвэл Ерөнхийлөгчийн нэр дэвшигч бол тус бүрдээ  хамгаалалттай гээд явчихдаг шүү дээ, нэгдүгээрт нь.

Хоёрдугаарт нь,  Хувьсгалт намын нарийн бичгийн дарга Отгонбаяр, Ардчилсан нам бол  манай намын бүлэгт нэгдэхээр Ерөнхийлөгчийн сонгуульд нэр дэвших эрхгүй болж байгаа гэж нийслэлийн ахмадын байгууллагынхантайгаа  уулзахдаа ярьсан байсан л даа. Тэгээд би тэр асуудлаар Отгонбаярт өөрт нь хандаж асуулга тавьсан, хариу ирээгүй байгаа. Тэгэхээр би бол Сонгуулийн ерөнхий хорооны дарга энэ дээр албан ёсоор хариулт өгөх шаардлагатай гэж үзэж байгаа юм.

Ж.Ядамсүрэн: Тэдэн хүн нэр дэвшинэ, ингэнэ, тэгнэ гэж төсөвт ерөөсөө тусгаагүй. Хамгаалалтаа бол тухайн үед нь  Тагнуулын төв газар зохицуулаад, урьд, өмнөх ерөнхийлөгчийн сонгуулиар явдаг юм билээ. Тийм учраас энэ талаар цаасыг тооцохдоо   нэг тал цаасан дээр л саналын хуудсаа хэвлэнэ гэсэн маягаар тооцсон байгаа юм. Ерөнхийлөгчийн сонгуулийн хуульд Улсын Их Хуралд суудал бүхий намууд хамтарч Ерөнхийлөгчид дэвшүүлнэ гэсэн заалт бий.  Нам дэвшүүлнэ, намууд хамтарч дэвшүүлж болно. Тэгэхээр 2000 онд Дээд шүүхээс гаргасан тайлбар байдаг. Энэ тайлбарт бас тодорхой заасан байгаа. Тухайн гишүүн саналын хуудсанд нэр нь бичигдээд  тэгээд тэр сонгогдсон тохиолдолд  түүний хойно бичигдсэн намыг Улсын Их Хуралд суудалтай нам гэж үзнэ гэсэн тайлбар байдаг юм. Тэр гишүүн тэр намаасаа гарсан тохиолдолд энэ хүчингүй болно гэсэн заалт бий. Би яг өгүүлбэрээр нь хэлж чадахгүй байна.

Би хэлэх эрхтэй хүн үү? үгүй юу? хуулиар бол миний бодлоор бол нэр дэвшүүлэх эрхтэй нам.

Э.Бат-Yүл: Yүнийг Их Хурлын даргаа, саяны тавьж байгаа асуудал бол маш их чухал асуудал шүү дээ. Yүнийг Улсын Их Хурал дээр ингэж ойлгож л бид батлах нь байна шүү дээ. Өөрөөр хэлбэл Ардчилсан нам бол Улсын Их Хуралд суудалтай нам гэж үзэж  Ерөнхийлөгчид нэр дэвшүүлэх эрхтэй.  Сая Баярсайхан гишүүн хэлж байна, Сонгуулийн ерөнхий хорооноос оруулж ирсэн санал дээр  5 хүн нэр дэвшинэ гэдэг нь суудалтай нам 5 байна гэж үзсэн байна. 

Ж.Ядамсүрэн:Ерөөсөө нэр дэвшигчийн үнэмлэхийг л 5 ширхэг хэвлэнэ гэж үйлдсэн юм.

Э.Бат-Yүл: Хоёрдмол утгатай байх юм бол  наадах чинь их ноцтой шүү дээ. Бид нар одоо бол зарлачихаад, тэгээд хаврын чуулган хуралдана. Зарласан учраас наадах чинь нэр дэвшигч бүх юм яваад  өгнө.  Тийм учраас өнөөдөр үүнийгээ нэг мөр ойлгож байх хэрэгтэй. Тэгэхгүй бол хавар наадах чинь улс төр болоод явах юм бол их төвөгтэй байдал үүсгэнэ. Тийм учраас Их Хурал дээр би үүнийг хатуу ойлгох хэрэгтэй.

Д.Лүндээжанцан: Ер нь ойлголцож  байгаа үзэж байгаа, хуулиар. Өмнө нь тэгээд явчихсан байна билээ, 2001 онд. 

Ингээд  дүгнэлттэй холбогдуулсан асуулт дууслаа.

Одоо санал хураалтаа явуулъя.  Монгол Улсын Ерөнхийлөгчийн сонгууль товлон зарлах тухай зардлын хэмжээг батлах тухай Улсын Их Хурлын тогтоолын төслийг хэлэлцэх эсэх асуудлаар санал хураалт явуулъя.

Хэлэлцье гэсэн Төрийн байгуулалтын байнгын хорооны саналаар  Монгол Улсын Ерөнхийлөгчийн  сонгууль товлон  зарлах тухай  сонгуулийн зардлын хэмжээг батлах тухай УИХ-ын тогтоолын төслийг хэлэлцэх нь зүйтэй гэсэн саналыг дэмжье.

Зөвшөөрсөн 
34

Татгалзсан 

7

Бүгд 


41


82.9 хувийн саналаар дэмжигдлээ.

Уг тогтоолын төслийг хэлэлцэх нь зүйтэй гэж үзсэн учраас Байнгын хорооноос Монгол Улсын Ерөнхийлөгчийн  сонгууль товлон  зарлах тухай  сонгуулийн зардлын хэмжээг батлах тухай УИХ-ын тогтоолыг анхны хэлэлцүүлгээр батлах горимын саналыг дэмжье.
Зөвшөөрсөн 
35

Татгалзсан 

5

Бүгд 


40


87.5 хувийн саналаар дэмжигдлээ.

Горимын санал дэмжигдсэн учраас Монгол Улсын Ерөнхийлөгчийн  сонгууль товлон  зарлах тухай  УИХ-ын тогтоолыг бүхэлд нь баталъя.
Зөвшөөрсөн 
35

Татгалзсан 

5

Бүгд 


40


87.5 хувийн саналаар батлагдлаа.

Сонгуулийн зардлын хэмжээг батлах тухай УИХ-ын тогтоолыг бүхэлд нь баталъя.
Зөвшөөрсөн 
29

Татгалзсан 

11

Бүгд 


40


72.5 хувийн саналаар батлагдлаа.

Сонгуулийн ерөнхий хорооны дарга, ажилтнуудад баярлалаа. Сонгуулийн бэлтгэл ажлыг эртнээс хангаж Монгол Улсын Ерөнхийлөгчийн сонгуулийн компанит ажлыг удирдаж, хуулийн дагуу зохион байгуулах ажилд амжилт олохыг хүсч байна.

Уг асуудлыг 17 цаг 59 минутад хэлэлцэж дуусав.

Долоо. Улсын Их Хурлын 2005 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төсөл
Уг асуудлын талаар Төрийн байгуулалтын байнгын хорооны дүгнэлтийг Улсын Их Хурлын гишүүн  Д.Ганхуяг танилцуулна.
Д.Ганхуяг: Улсын Их Хурлын дарга, эрхэм гишүүдээ. 
 Монгол Улсын Их Хурлын тухай хуулийн 10.2-т заасны дагуу Улсын Их Хурлын ээлжит чуулган завсарлахын өмнө дараагийн чуулганаар хэлэлцэх асуудлын талаар урьдчилан хэлэлцэж, Улсын Их Хурлаас зохих шийдвэр гаргадаг билээ. 

 Монгол Улсын Ерөнхийлөгч, Засгийн газар, Байнгын хороодоос ирүүлсэн саналыг үндэслэн боловсруулсан “2005 оны хаврын чуулганаар хэлэлцэх асуудлын тухай” УИХ-ын тогтоолын төслийг Төрийн байгуулалтын байнгын хороо 1 дүгээр сарын 25-ны өдрийн хуралдаанаараа хэлэлцээд дараахь санал, дүгнэлтийг Улсын Их Хурлын нэгдсэн хуралдаанд оруулж байна:

 

1. Холбогдох тогтоолын төслийг хэлэлцэхээс өмнө төсөл санаачлагчдаас урьдчилан санал авахад нийтдээ 100 гаруй хууль, Улсын Их Хурлын бусад шийдвэрийн төслийг хэлэлцүүлэхээр санал болгосон юм. 2005 онд Монгол Улсын Ерөнхийлөгчийн сонгууль явагдах тул цаг хугацааны хувьд энэ хаврын чуулганаар төсөл санаачлагчдаас санал болгосон төсөл бүрийг хэлэлцэх боломжгүй  байна. Энэ байдлыг харгалзан  Улсын Их Хурлын 2005 оны хаврын ээлжит чуулганаар хэлэлцэх асуудлын тухай УИХ-ын тогтоолын төсөлд  хуулиар хугацаа зааж хэлэлцэхээр тогтсон асуудлууд, бодлогын шинжтэй  зарим төслийг нэр заан тусгав. 

 

2.Тодорхой хуулиудад нэмэлт, өөрчлөлт оруулахаар санал болгосон хуулийн төслүүдийг нэгбүрчлэн нэр заан тусгалгүй  “Зарим хуульд нэмэлт, өөрчлөлт оруулах тухай хуулийн төслүүд”-ийн хүрээнд хэлэлцэх боломжтой гэж үзэв. 

 

3.Төсөл санаачлагчдаас санал болгосон нэр заан тусгагдаагүй бусад хуулийн төслийн хувьд 2005 оны 3 дугаар сарын 15-ны дотор Улсын Их Хуралд өргөн мэдүүлбэл хэлэлцэх асуудлын дараалалд оруулах боломжтой байхаар тогтоолд заалт оруулав.  

 


Улсын Их Хурлын эрхэм гишүүд ээ.

 


2005 оны хаврын чуулганаар хэлэлцэх асуудлын тухай УИХ-ын тогтоолын төслийг хэлэлцэн баталж өгөхийг Та бүхнээс хүсье. 

 


Анхаарал тавьсанд баярлалаа. 

 



Д.Лүндээжанцан: Д.Ганхуяг гишүүнд баярлалаа. Дүгнэлттэй холбогдуулан асуух асуулттай гишүүн асуултаа асууя.


Н.Энхболд:  Ажлын хэсэг байгуулаад ажлаа эхлээд явж байгаа юм.  4 жилийн хугацаанд хийх нэлээн  томоохон ажлуудын нэг нь Татварын тогтолцоондоо өөрчлөлт оруулах асуудал гэж нэлээн дээр үеэр Их Хурал бүрэлдэж бий болсны дараахнаас ярьж эхэлсэн юм. Энэ  ярианы нэг  сэдэв нь хэрэв татварын тогтолцоонд өөрчлөлт оруулбал эртхэн шиг оруулаад түүнийгээ З-4 жил мөрдүүлээд хэвшүүлэх тухай асуудал яригдаж байсан. Бид нар саналаа өгсөн энэ ороогүй байна. Зарим хуульд нэмэлт өөрчлөлт оруулах тухай хуулийн төслүүд дотор энэ багтаж яригдсан уу?  энэ хуулийг яагаад хойшлуулсан бэ? 


Хэрэв ороогүй бол бид нар нэг их яармааргүй байна. Орсон гэвэл ажлаа бодмоор байна.


Д.Дондог:  Нэмэлт хуулиуд орж байгаа хуулиудын жагсаалтыг энэ орж ирж байгаа   жагсаалтан дотор хийгээгүй байгаа. Хамгийн сүүлд нь 16 дугаар зүйлд зарим хуульд нэмэлт өөрчлөлт оруулах тухай хуулийн төслүүд гээд энэ дотор бусад  нэмэлт өөрчлөлт орох ёстой бүх хуулиуд  нэг заалт болоод орчихсон байж байгаа, тэнд нэмэлт өөрчлөлт орж байгаа болон татварын хуулиуд багтана гэж ойлгож болно.


Бусад шинээр санаачилж орж ирэх хууль бол 3 сарын 15-ны  дотор өргөн барьчихвал тэгээд Хаврын чуулганаар хэлэлцэх асуудлын дараалал тогтооход аяндаа ороод явна.


Д.Лүндээжанцан:  Ийм байгаа шүү дээ. Жишээ нь Сонгуулийн хуулийн  заавал орох ёстой  асуудлууд гэж байна,  төсвийн хүрээний мэдэгдэл, төсвийн гүйцэтгэлийг батлах асуудал. Монгол Улсын Их Хурлын болон аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн хуулиудын шинэчилсэн найруулга ч гэдэг юм уу? ингээд мэдээллийн аюулгүй байдлын тухай хууль, авилгалын эсрэг хууль гэх мэт  эд нарын ажлын хэсгүүд нь ажиллаж байгаа хуулиуд байна. Татварын хуулиудад бүгдэд нь нэмэлт өөрчлөлт  оруулах асуудлыг багцаар нь авч үзэх нь Зарим хуульд нэмэлт, өөрчлөлт оруулах тухай хуулийн төслүүд гэдгээр орох нь нээлттэй. Харин үйл ажиллагаагаа эрчимжүүлэх, ажлын хэсгүүд үйл ажиллагаагаа эрчимжүүлэх ийм шаардлага байна гэж ингэж ойлгож байна.


Байнгын хорооны дүгнэлтээс асуух асуулт дууслаа. Одоо Улсын Их Хурлын 2005 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төслийг хэлэлцэх эсэх асуудлаар санал хураалт явуулъя.


Төрийн байгуулалтын Байнгын хорооны саналаар  Улсын Их Хурлын 2005 оны хаврын ээлжит чуулганаар хэлэлцэх асуудлын тухай УИХ-ын тогтоолын хэлэлцье гэсэн саналыг дэмжье.

Зөвшөөрсөн 
31

Татгалзсан 

9

Бүгд 


40


77.5 хувийн саналаар дэмжигдлээ.

Байнгын хорооноос Улсын Их Хурлын 2005 оны хаврын ээлжит чуулганаар хэлэлцэх асуудлын тухай УИХ-ын тогтоолыг анхны хэлэлцүүлгээр батлах горимын саналыг дэмжье.

Зөвшөөрсөн 
31

Татгалзсан 

9

Бүгд 


40


77.5 хувийн саналаар дэмжигдлээ.

Улсын Их Хурлын 2005 оны хаврын ээлжит чуулганаар хэлэлцэх асуудлын тухай УИХ-ын тогтоолыг бүхэлд нь баталъя.

Зөвшөөрсөн 
34

Татгалзсан 

6

Бүгд 


40


85.0 хувийн саналаар батлагдлаа.

Өнөөдрийн нэгдсэн хуралдаанаар хэлэлцэх асуудал дууслаа. 

Хуралдаан 18 цаг 07 минутад дуусав.

Соронзон хальснаас буулгасан:

ХУРАЛДААНЫ НАРИЙН

БИЧГИЙН ДАРГА 





Д.ЦЭНДСYРЭН

 
